
Ninsabu fil-qofol tal-istaġun tal-festi Maltin, 
speċifikament fil-ġranet tal-festa tant għażiża għalina 
l-Imqabbin, dik ta’ Ommna Marija mtellgħa s-sema, u 
din is-sena partikolari qegħdin niċċelebraw l-425 sena 
tar-raħal tagħna taħt il-ħarsien ta’ Santa Marija. 

Permezz ta’ din il-pubblikazzjoni qed naqsmu 
magħkom il-ħidma li saret mid-diversi fergħat ta’ 
din is-Soċjetà matul din l-aħħar sena kif ukoll tagħrif 
interessanti dwar l-anniversarji prinċipali li qegħdin 
niċċelebraw din is-sena, inkluż l-425 sena Parroċċa 
taħt il-ħarsien ta’ Santa Marija, it-30 sena mit-twaqqif 
tas-Sezzjoni Żgħażagħ Santa Marija tal-Imqabba kif 
ukoll l-anniversarju tal-25 sena mill-kisba tal-unur 
uniku f’raħalna “Les Étoiles d’Or du Jumelage” mill-
Banda Re Ġorġ V.

Il-festa Maltija qiegħda dejjem tkompli tevolvi maż-
żminijiet speċjalment fl-ispettakli diversi li jsiru f’kull 
belt u raħal ta’ pajjiżna. Dan qiegħed dejjem iwassal 
sabiex iż-żgħażagħ jibqgħu jħossuhom parti ċentrali fil-
festa għax permezz ta’ sistemi moderni tat-teknoloġija 
huma jkunu jistgħu joħolqu dak l-spettaklu partikolari 
li jkollhom f’moħħhom. B’impenn, is-Soċjetà tagħna 
dejjem tagħti lok lill-membri li jwettqu fil-prattika 
dak li jkunu tgħallmu waqt xi kors partikolari fl-
iskola matul ħajjithom. Huwa ta’ inkuraġġiment kbir 
li tara membri jaqsmu t-tagħlim tagħhom jew li jużaw 
l-abbiltajiet tagħhom ma’ dawk iżgħar minnhom, għax 
b’hekk ikun hemm il-kontinwità fi ħdan is-Soċjetà, li 
fl-istess waqt tgħin sabiex il-festa tkompli tissaħħaħ 
u tibqa’ tevolvi maż-żminijiet. Matul din is-sena, is-
Soċjetà Santa Marija u Banda Re Ġorġ V tal-Imqabba 
wettqet prattikament dawn il-punti kollha għaliex 
dejjem qiegħda tara kif tkompli tibqa’ rilevanti permezz 
ta’ attivitajiet differenti u nnovattivi u billi tagħmel użu 
mill-aħħar teknoloġija li teżisti. Huma dawn il-punti 
li jżommu lill-partitarji attivi u għatxana għat-tagħlim 
matul is-sena kollha sabiex umbagħad jużaw il-ġranet 
tal-festa bħala vetrina tax-xogħlijiet tagħhom. Minn 
hawn nixtieq nirringrazzja lil kull wieħed u waħda 

minnkom li matul is-sena toffru l-għajnuna volontarja 
fil-qasam li jinteressakom sabiex nibqgħu nżommu 
t-tradizzjoni tal-festi f’Malta fuq livell għoli.

Kif sejrin tinnutaw, anke din l-istess pubblikazzjoni 
kompliet tiġġedded matul iż-żminijiet u wieħed jista’ 
jinnota differenzi fit-tul u fl-istil ta’ kitbiet minn kif 
kienu jsiru fl-imgħoddi, riflessjoni wkoll tal-istil tal-
ħajja mgħaġġla tal-lum il-ġurnata. L-awturi li qegħdin 
jiktbu f’din il-pubblikazzjoni għal ewwel darba huma 
wkoll mera tat-tiġdid kontinwu li qed iseħħ fi ħdan din 
l-istess Soċjetà.

Permezz tar-ritratt li jinsab idur madwar il-qoxriet 
ta’ din il-pubblikazzjoni, xtaqt li nuri l-Vara Titulari 
ta’ Santa Marija waqt il-purċissjoni madwar it-toroq 
tar-raħal fl-isfond tal-knisja parrokkjali tal-Imqabba 
minħabba li din is-sena partikolari qiegħdin niċċelebraw 
l-425 sena Parroċċa taħt il-ħarsien ta’ Santa Marija.

F’isem il-Bord Editorjali, nixtieq nirringrazzja 
lil sħabi membri tal-Kumitat Eżekuttiv u lid-diversi 
partitarji tal-għajnuna u l-kollaborazzjoni li dejjem 
sibt mingħandhom sabiex ġbarna l-artikli u r-riklami 
għal din il-pubblikazzjoni. Nirringrazzja wkoll lill-
artikolisti għall-impenn fir-riċerka li għamlu sabiex 
b’hekk setgħu jaqsmu magħna tagħrif interessanti.

Grazzi lil dawk kollha li għoġobhom jirreklamaw 
is-servizzi tagħhom magħna għax mingħajr il-kontribut 
tagħhom żgur li din il-pubblikazzjoni ma tkunx tista’ 
ssir realtà. Ħajr ukoll lil Best Print tal-għajnuna 
kbira li joffru fid-disinn u l-istampar ta’ din l-istess 
pubblikazzjoni.

Grazzi mill-qalb lil dawk kollha li b’xi mod jew 
ieħor dejjem jagħtu l-għajnuna tagħhom sabiex dejjem 
nilħqu l-livell mixtieq. Din is-sena, jekk Alla jrid, 
nistgħu nerġgħu ngawdu dak kollu li l-festa Maltija 
hija mżewqa bih. Minn qalbi nawgura li kulħadd jaħsad 
il-frott u jkun sodisfatt bil-ħidma tiegħu b’risq din il-
festa tant għażiża għalina l-Maltin!

Nawgura l-Festa t-tajba lil kulħadd!

Editorjal

Tiġdid kontinwu

Jonathan Mifsud   

Għeżież,
Għaddiet sena oħra u erġajna ninsabu f’dawn iż-

żminijiet tas-sena li jġibu magħhom, ferħ, għaqda u 
ħidma impenjattiva sabiex sewwa sew ilkoll flimkien 
niċċelebraw bl-aqwa mod possibbli u xieraq waħda 
mill-akbar manifestazzjonijiet ċelebrattivi fil-gżejjer 
tagħna għad unur Santa Marija, il-Patruna u l-Protettriċi 
tal-Imqabba u l-Imqabbin.

Kemm entużjażmu ġġib magħha l-Festa tal-
Imqabbin! Dan l-entużjażmu qed jinħass f’kull rokna 
ta’ raħalna, ibda minn nies ġewwa djarhom u kompli 
fit-toroq u fl-imħażen tal-armar permezz tal-ħidma li 
għaddejja biex raħalna jilbes il-libsa tiegħu u jkompli 
fil-post tan-nar u fl-għelieqi u fit-triq tan-nar tal-art, fil-
każin u fis-swali tiegħu bil-ħoss ħelu tal-Banda waqt 
il-provi u fil-knisja - it-tempju tal-Assunta armat u bix-
xbieha artistika u devota tagħha esposta għall-qima ta’ 
uliedha Mqabbin! Dan kollu huwa xhieda tal-imħabba 
lejn Santa Marija. Dan kollu huwa xhieda tas-saħħa, 
resiljenza u perseveranza ta’ din is-Soċjetà f’era fejn id-
dinja kollha hi maħkuma minn bosta sfidi speċjalment 
fis-settur tal-volontarjat globali. B’dawn il-ftit ħsibijiet 
nixtieq nibda dan il-messaġġ tiegħi fl-okkażjoni tal-
Festa Titulari ta’ din is-sena, għaliex żgur li kieku ma 
kienx għar-resiljenza u perseveranza tagħkom is-soċji, 
partitarji u fergħat kieku ma ninsabux f’dan l-ispirtu 
mill-isbaħ li l-Festa Titulari ta’ Santa Marija ġġib 
magħha flimkien ukoll ma’ ħafna suċċessi kollettivi 
frott il-ħidma tagħkom matul dawn l-aħħar xhur.

Matul l-aħħar sena, bħala Kumitat Eżekuttiv 
komplejna bil-ħidma tagħna fis-Soċjetà, ħidma 
amministrattiva kif ukoll ħidma manwali u organizzattiva 
fuq diversi proġetti u inizjattivi li jkomplu jagħmlu lil 
din is-Soċjetà fost is-soċjetajiet ewlenin f’pajjiżna. 
Fl-ambitu ta’ tisħiħ ta’ relazzjonijiet internazzjonali, 
matul ix-xahar ta’ Settembru kellna żjara ta’ kortesija 
fis-sede tas-Soċjetà mis-Surmast u Kompożitur 
prolifiku Spanjol Abel Moreno Gomez li huwa wkoll 
il-kompożitur tal-Innu tal-‘Esperanza Macarena’, li 
kellu kliem ta’ tifħir fuq din is-Soċjetà. Matul din is-
sena s-Soċjetà kienet onorata bl-istedina li għamlilna 
l-Ambaxxatur Spanjol għal Malta, l-Eċċellenza Tiegħu 
Jose Maria Muriel, biex ningħaqdu miegħu u ma’ diversi 
personalitajiet u entitajiet distinti u l-President ta’ 

Malta għall-kommemorazzjoni 
tal-Jum Nazzjonali ta’ Spanja. 
Matul is-sena wkoll is-Soċjetà 
tagħna għal darba oħra reġgħet 
għamlet isem għaliha, għall-
Imqabba u għal Malta fl-isfera 
Ewropea u Internazzjonali 
fejn ingħatajna għarfien mill-Parlament Ewropew 
għall-ħidma mwettqa fil-promozzjoni tal-valuri tas-

solidarjetà u l-koperazzjoni bejn l-Ewropej minn pajjiżi 
differenti permezz tal-proġett tagħna ‘La Semana Santa 
de España fl-Imqabba’ bejn pajjiżna u Spanja u ksibna 
l-post ta’ finalista fil-Premju taċ-Ċittadin Ewropew 
mogħti mill-Parlament Ewropew.

Ħdimna wkoll fuq diversi proġetti li ġew finalizzati u 

inawgurati matul din l-aħħar sena fosthom ‘boardroom’ 
ġdida li qed toħloq spazju ġdid għall-laqgħat ta’ 
diskussjoni, taħriġ u amministrazzjoni, grazzi għall-
fond amministrat mill-Għaqda Nazzjonali Każini tal-
Banda u l-ACM kif ukoll iktar investiment fil-Banda 
Re Ġorġ V u l-allievi fi ħdanha bi proġett kofinanzjat 
mill-Aġenzija Żgħażagħ, b’xiri u nstallazzjoni ta’ 

Messaġġ tal-President

Resiljenza u Perseveranza, 
it-triq ’il quddiem għal 

aktar suċċessi kollettivi…
Carlo Sciberras   

Il-President tas-Soċjetà flimkien mal-Ambaxxatur Spanjol għal Malta, 
l-Eċċellenza Tiegħu Jose Maria Muriel flimkien mas-sinjura tiegħu u s-Sur 

Michael Chetcuti

Il-President tas-Soċjetà flimkien mas-Sur Michael Chetcuti waqt iċ-
ċerimonja tal-għoti Premju taċ-Ċittadin Ewropew mogħti mill-Parlament 

Ewropew

An icon of contemporary architecture, Valletta’s Parliament building is the first of its 
kind in Malta. Consisting of two massive blocks of stone, carefully balanced on slender 
columns as part of a UNESCO World Heritage Site, the foundation required a very 
special substructure. We’re proud to have worked with an exceptional team of architects, 
structural engineers and surveyors, to create the advanced foundations needed for the 
iconic building in which the most important decisions are taken for our country.

THE fOUNdATiONS Of AN iCON



sistema ta’ arja kundizzjonata ġdida fis-Sala tal-Banda, 
dan wara li fis-sena preċedenti ffinalizzajna b’suċċess 
il-proġett ta’ installazzjoni ta’ sistema ta’ pannelli 
akustiċi, kif ukoll sistema ta’ arja kundizzjonata 
fis-sala l-ġdida. Ħdimna wkoll mal-Kummissjoni 
Banda biex intellgħu sessjonijiet interattivi għat-tfal 
li jixtiequ jibdew jitgħallmu l-mużika, kif ukoll għal 
tfal u żgħażagħ li diġà jdoqqu xi strument permezz ta’ 
‘Master Classes’ fis-swali tas-Soċjetà fejn sar tagħlim 
fuq l-mużika, kif ukoll introduzzjoni għal dawk 
preżenti fuq l-istrumenti differenti li jintużaw mill-

banda. Flimkien ukoll mal-Iskola tal-Mużika fi ħdan 
is-Soċjetà tagħna, f’Mejju tellgħu b’suċċess ‘Home 
Concert’ mill-Istudenti fi ħdanha. F’atmosfera mill-
isbaħ, l-allievi tagħna kellhom l-opportunità sabiħa 
li jesponu t-talenti u l-progress mużikali tagħhom fil-
preżenza tal-ġenituri, familjari u ħbieb. Saret ukoll 
ħidma ta’ manutenzjoni fuq l-arblu l-prinċipali tas-
Sede tas-Soċjetà mill-membri tal-Kumitat; il-Viċi 
Kaxxier Joseph Briffa u l-Viċi President Michael 
Ghigo u mgħejjunin minn bosta partitarji waqt it-tlugħ. 
L-istatwa artistika ta’ Santa Marija tal-Mentna baqgħet 
tiġi kkultivata bl-aħjar mod possibbli matul is-sena 
kollha, fejn minn hawn nirringrazzjaw lis-Sinjura Mary 
Rose Baldacchino.

Flimkien ma’ dawn il-proġetti, il-ħajja u l-attività 
fis-Soċjetà u fil-każin kienet ukoll waħda vibranti fejn 
komplew jissaħħu l-istrutturi kollha tas-Soċjetà bil-
ħidma u bit-tiġdid tal-Fergħat tagħna fejn kull Fergħa 
u struttura fi ħdan is-Soċjetà hija waħda dinamika u 
fil-funzjonijiet rispettivi tagħha. Rajna t-tiġdid tal-
Kumitat tan-Nisa, l-Kumitat taż-Żgħażagħ li huma 
pedina mportanti ħafna fl-organizzar ta’ attivitajiet 
kontinwi fil-Każin, filwaqt li tkompliet bi sħiħ il-ħidma 
fil-qasam tal-armar mill-membri tagħna, il-qasam 
pirotekniku, il-qasam teknoloġiku diġitali, il-qasam tat-
tfal u adolexxenti, it-tagħlim tal-banda kif ukoll kellna 
t-tiġdid tal-Kummissjoni Banda. Minn hawn nieħu 
l-okkażjoni nirringrazzja lis-Sur Robert Farrugia li ta ’l 
fuq minn 60 sena servizz lill-Banda Re Ġorġ V, jalla jkun 
hawn ħafna aktar bandisti li jimxu fuq il-passi ta’ Bertu! 
Rajna wkoll it-tiġdid tal-Kumitat Eżekuttiv fejn minn 
hawn filwaqt li nirringrazzja lis-Sur Antoine Farrugia li 
serva bħala Segretarju Ġenerali sa mill-2017, nawgura 
kull suċċess lis-Segretarju Ġenerali l-ġdid is-Sur Jean 

Carl Grech u nwegħdu kull għajnuna u sapport f’din 
il-kariga kruċjali tiegħu. Minn hawn nifraħ ukoll lis-
Sur Jason Borg, li ġie elett għall-ewwel darba fi ħdan 
il-Kumitat Eżekuttiv. Kellna wkoll żjarat ta’ kortesija 
reċiproki fis-sede tagħna mir-rappreżentanti tas-Soċjetà 
Mużikali Madonna tal-Ġilju u sussegwentement iż-
żjara tagħna fejn fost affarijiet kordjali oħrajn kellna 
wkoll l-opportunità li nwasslu messaġġ reċiproku ta’ 

awgurju għall-Għid il-Kbir. Il-proġetti ppjanati matul 
ix-xhur li ġejjin ser ikunu wkoll ta’ prijorità fejn il-
fatt diġà kellna l-approvazzjoni għall-finanzjament ta’ 
diversi proġetti li ser ikunu materjalizzati matul x-xhur 
li ġejjin. Minn hawn nirringrazzja lis-Sinjura Marica 
Grima tal-impenn tagħha matul dawn il-proġetti. 

Jekk Alla jrid, il-Festa ta’ din is-sena ser tkun waħda 
oħra kbira u kompluta li tagħmel ġieħ lis-Soċjetà u lill-
Patruna Santa Marija, għalhekk inħeġġeġ lill-Imqabbin 
kollha u lill-ammiraturi tal-Festi Maltin biex jingħaqdu 
magħna għal ġimgħa sħiħa ta’ ċelebrazzjonijiet esterni 
karatterizzati mill-briju tal-Baned, talenti mużikali, 
spettakli ta’ briju organizzat, spettakli ta’ nar tal-ajru u 
tal-art, ġmiel ta’ armar artistiku u l-purċissjoni devota 
bil-vara tal-Assunta fil-Għid TagħHa. Minn hawn 
nirringrazzja u nawgura kull suċċess lill-Fergħat kollha 

Is-sala l-ġdida

Is-Sur Robert Farrugia flimkien mas-Surmast Direttur u l-President tas-
Soċjetà

Waqt iż-żjara tal-President tal-Parlament Ewropew ġewwa l-Każin f’Lejlet 
il-Festa Titulari tas-sena 2022

fi ħdan is-Soċjetà f’dak kollu li għandhom ippreparat. 
Nappella wkoll għall-preżenza fil-funzjonijiet fil-
Knisja Parrokkjali matul il-ġranet tal-Kwindiċina u 
matul il-ġimgħa tal-Festa ħalli flimkien nirringrazzjaw 
lil Alla u lill-Madonna kif jixraq. Nappella wkoll għal 
kull għajnuna f’dawn il-ġranet impenjattivi, kemm dik 
manwali kif ukoll għajnuna finanzjarja. 

Din is-sena wkoll is-Soċjetà tinsab b’ħarsitha 
’l quddiem sabiex flimkien bħala Soċjetà waħda u 
magħquda niċċelebraw kif xieraq tliet anniversarji 
importanti; L-425 anniversarju tal-Parroċċa tal-
Imqabba taħt il-Patroċinju ta’ Santa Marija, fejn matul 
s-sena kellna bosta okkażjonijiet ta’ laqgħat kordjali 
fuq diversi proposti minn naħa tagħna biex jiġi mfakkar 
dan l-anniversarju kif inhu xieraq u sewwa sew fil-15 ta’ 
Settembru, proprju fil-ġurnata li 425 sena ilu twaqqfet 
il-Parroċċa tagħna ddedikata lill-Assunta, ser ikollna 
l-okkażjoni mill-isbaħ li l-vara Titulari ta’ Santa Marija 
tinħareġ b’mod simboliku u proċessjonalment madwar 
it-toroq tal-Imqabba. 

Is-Soċjetà wkoll tinsab b’ħarsitha ’l quddiem 
biex ilkoll flimkien niċċelebraw it-30 anniversarju 
mit-twaqqif tas-Sezzjoni Żgħażagħ li minn hawn 
nawgurawlhom minn qalbna u l-25 sena mir-rebħ 
tal-unur ‘Les Ѐtoiles d’Or du Jumelage’. Dawn 
l-anniversarji huma xhieda ta’ kontinwità u suċċessi 
li jgħaqqduna lkoll flimkien u b’ħarsitna ’l quddiem 
għal aktar suċċessi u ser ikunu ċċelebrati kif xieraq fil-
festa ta’ din is-sena. Minn hawn nixtieq ukoll inwassal 
messaġġ ta’ kuraġġ lill-partitarji kollha li għaddejjin 
minn mumenti diffiċli u li forsi mhux ser ikun possibbli 
għalihom li jingħaqdu magħna, minħabba diversi 
raġunijiet fosthom problemi ta’ saħħa. Nixtieq ukoll li 
niftakru u nsellmu lill-ħutna l-emigranti li għalkemm 
jinsabu ’l bogħod, il-qalb tagħhom tkun hawn tħabbat 
ma tagħna. Niftakru u nsellmu wkoll lill-anzjani 
tagħna, li mingħajr dubju grazzi wkoll għall-ħidma 
tagħhom fil-passat li llum il-ġurnata qed ingawdu tant 
frott mill-ħidma u sagrifiċċji tagħhom. 

Nieħu l-okkażjoni wkoll insellem il-memorja tas-
soċji u partitarji li għaddew għall-ħajja ta’ dejjem matul 
din is-sena, b’mod partikulari s-Sinjura Mary Zahra, 
l-ewwel President tas-Sezzjoni Nisa, l-istoriku Mqabbi 
s-Sur Giovanni Farrugia, Fratell fi ħdan il-Fratellanzi 
tas-Santissimu Sagrament u tar-Rużarju Mqaddes 
is-Sur Carmel Aquilina kif ukoll l-eks-membru tal-
Kumitat Eżekuttiv matul ż-żminijiet, Sagristan tal-
Knisja Parrokkjali u Fratell fi ħdan il-Fratellanzi tas-
Santissimu Sagrament u tar-Rużarju Mqaddes is-Sur 
Carmelo Psaila.

Minn dawn l-aħħar versi nixtieq fl-okkażjoni 

sabiħa tal-Festa, nirringrazzja lil kull min b’xi mod 
jew ieħor kien ta’ għajnuna għas-Soċjetà tagħna kemm 
fil-Festa Titulari ta’ Santa Marija kif ukoll matul is-
sena. Nirringrazzja b’mod partikulari lil sħabi membri 
tal-Kumitat Eżekuttiv tas-sostenn u l-ħidma, lis-soċji 
kollha, Fergħat u lill-partitarji. Lill-benefatturi li għal 
kull bżonn inħabbtu biebhom, ngħidilhom li għandhom 
post speċjali dejjiemi fil-qalb tas-Soċjetà tagħna 
filwaqt li nestendi l-gratitudni tagħna lejhom ilkoll. 
Ringrazzjament speċjali nixtieq inwasslu lil Elbros 
Group, Zahra Group, Polidano Group, Frankie Grech, 
Ninu Galea, John Ghigo u Kevin Camenzuli li l-ħin 
kollu jarawni ma’ wiċċhom biex nitlobhom l-għajnuna 
u dejjem laqgħuni. 

F’isem is-Soċjetà nixtieq nirringrazzja wkoll lill-
Konsulent Legali tas-Soċjetà Dr. Mark Portelli u lill-
Periti l-Onor. Toni Bezzina, s-Sur Manuel Żammit, 
s-Sur Omar Caruana, s-Sur Ivynne Grixti, l-E.T. Prof 
Lino Bianco u l-Ingineer Onor. Stanley Żammit. Grazzi 
wkoll lis-Surmast Mro. David Agius, l-Assistent 
Surmast Mro Rene Camilleri, l-Għalliem tar-Ramm 
Mro Neil Żammit, lis-Sur Andrew Vassallo Licensee 
tal-Post tan-Nar u l-Editur ta’ din il-pubblikazzjoni 
s-Sur Jonathan Mifsud. 

Insellem ukoll u nirringrazzjaw lill-Kappillan Fr. 
John Curmi u Kleru, Fratellanzi u l-grupp li jieħu 
ħsieb l-armar kif ukoll il-fjuri fil-knisja, lis-Sindku 
s-Sinjura Grace Marie Zerafa, Viċi Sindku, Kunsilliera, 
SE u ħaddiema fi ħdan il-Kunsill Lokali tal-Imqabba 
fejn minn hawn nirringrazzjaw lis-Sur Fabian Mizzi 
tas-Servizz tiegħu bħala Segretarju Eżekuttiv filwaqt 
li nawguraw lis-Sinjorina Valerie Galea għal din il-
Kariga ġdida tagħha fi ħdan il-Kunsill Lokali. Grazzi 
wkoll lill-Pulizija tad-distrett kif ukoll lill-Għaqda 
Nazzjonali Każini tal-Banda. 

Apprezzament ieħor għandu jkun lill-Ministri u 
Deputati kollha tad-Distrett tas-sostenn li dejjem sibna 
minn għandhom f’kull bżonn. Minn hawn insellem u 
f’isem is-Soċjetà nagħti merħba lil kull min ġie joqgħod 
l-Imqabba matul din is-sena u nistedinhom jingħaqdu 
magħna bi ħġarhom għal din il-Festa tal-Imqabbin.

Jalla l-Madonna tkompli żżomm idejha fuqna lkoll 
u fuq din is-Soċjetà ħalli lkoll flimkien niċċelebraw kif 
xieraq din il-Festa tal-Assunta. L-appell aħħari tiegħi 
hu li nkomplu nkunu resiljenti u perseveranti u ffukati 
fuq aktar suċċessi kollettivi, filwaqt li nfittxu dak li 
jgħaqqadna u nħallu l-imħabba lejn il-Patruna tal-
Imqabbin tkompli tkun hi l-qofol tal-ħidma kollettiva 
tagħna. Minn qalbi nawgura l-Festa t-Tajba lil kulħadd.

Viva Santa Marija, Patruna u Protettriċi tal-Imqabba 
u l-Imqabbin!

Għeżież Soċji u Partitarji, qegħdin fl-eqqel tas-Sajf u 
f’dan iż-żmien il-festi Maltin ikunu fil-qofol tagħhom. 
Hekk ukoll jiġri fir-raħal tal-Imqabba. Żmien li fih 
kulħadd ikun qiegħed jistenna biex jara x-xogħol kbir 
li jkun sar matul sena sħiħa biex il-festi tagħna jkunu 
fost l-aqwa li jkun hawn fil-gżejjer Maltin. Hekk ser 
jiġri fix-xahar t’Awwissu fejn għal numru ta’ jiem ser 
inkunu qegħdin ingawdu dak kollu li jkun ġie mħejji 
għall-Festa ta’ Santa Marija. 

Din is-sena, is-Soċjetà Santa Marija u Banda Re 
Ġorġ V ser ikunu qegħdin jiċċelebraw it-30 sena mit-
twaqqif tas-Sezzjoni Żgħażagħ Santa Marija. 30 sena 
fejn numru kbir ta’ żgħażagħ urew it-talenti tagħhom 
b’mod volontarju biex isebbħu r-raħal tal-Imqabba 
matul il-jiem tal-Festa ta’ Santa Marija. 

Wieħed jista’ jara x’viżjoni kellu l-Kumitat Eżekuttiv 
ta’ 30 sena ilu li għażel grupp ta’ żgħażagħ biex jibdew 
jaħdmu għall-Festa b’mod aktar organizzat u strutturat. 
Forsi t-triq biex waslu s’hawn ma kienetx waħda faċli 
bħal kull ħaġa oħra, iżda llum, 30 sena wara, ser ikun 
qiegħed jiġi ċċelebrat is-suċċess li għamlu matul dawn 
is-snin. 

Iż-żgħażagħ li għamlu jew qegħdin jagħmlu parti 
mis-Sezzjoni Żgħażagħ, għandhom parti importanti 
fil-Festa, hekk kif dejjem ikunu fost affarijiet oħra 
responsabbli mill-marċ famuż tal-Aħħar Tridu, fejn 
numru kbir ta’ nies anke minn barra mir-raħal jattendu 
għalih u kulħadd ikun qiegħed jistenna dik is-sorpriża li 
tkun ġiet ippreparata għal dik is-sena. Iżda din il-ħidma 
ta’ dawn iż-żgħażagħ ma tieqafx hekk kif tgħaddi 
l-festa, imma tkompli għaddejja matul is-sena, fejn 
jittellgħu numru kbir ta’ attivitajiet, minn ikliet għall-
attivitajiet sportivi sa wirjiet kulturali u reliġjużi. 

Fost dawn għal żmien il-Ġimgħa Mqaddsa tellgħu 
d-dramm kontemporanju ‘Imsakkra’ kif ukoll il-
wirja tant mistennija ‘La Semana Santa de España 
fl-Imqabba’, fejn wieħed seta’ jara esebizzjoni ta’ 
diversi statwi mlibbsa drapp mill-isbaħ fuq stil Spanjol 
marbuta maż-żmien tal-Ġimgħa l-Kbira.

Fil-jiem tal-Festa l-Imqabba tkun imżejna b’armar 
mill-aqwa li fih jispikka l-element artistiku ta’ 
diversi persuni. Ħafna minn dan ix-xogħol isir fuq 

bażi volontarja fejn membri 
u partitarji ta’ din is-Soċjetà 
jqattgħu ħafna ħin jaħdmu 
fuq armar ġdid kif ukoll 
jirrestawraw armar ieħor biex 
jibqa’ jservi għal numru ta’ snin. Sfortunatament, bil-
mod kif qegħdin ngħixu llum, dawn in-nies qegħdin 
jonqsu u hija ħasra jekk dan ix-xogħol ma jitkompliex 
minn persuni oħra. Għalhekk kienet inizzjattiva tassew 
sabiħa tas-Sezzjoni Żgħażagħ flimkien mal-Kunsill 
Malti għas-Settur tal-Volontarjat, li matul is-sena 
qiegħda torganizza numru ta’ workshops bl-isem ta’ 
‘Rise Up – Youth for Traditional Craftsman’. 

F’dawn il-workshops, numru ta’ żgħażagħ qegħdin 
jiġu mħarrġa mid-dilettanti tal-armar tas-Soċjetà 
f’xogħol marbut mal-armar tal-Festa propju fl-imħażen 
fejn isir ix-xogħol fuq l-armar. 

Bħala Kunsill nista’ ngħid li għandna sinerġija tajba 
ħafna bejnietna għaliex l-għan tagħna huwa li nkomplu 
nsaħħu t-tradizzjonijiet li għandna ġewwa raħalna. 
Illum il-ġurnata biex tagħmel festa trid eluf kbar ta’ ewro 
u bħala Kunsill dan nifhmuh perfettament, tant hu hekk 
illi fejn nistgħu ngħinu fil-parametri li tippermettilna 
l-liġi. Dan qed nagħmluh u lesti li nkomplu naħdmu 
id f’id ħalli dak li bdew l-antenati tagħna, inkomplu 
nieħdu ħsiebu u nsaħħuħ. Dan għax nemmen bis-sħiħ 
li l-festi huma parti mill-identità tagħna u huwa fl-
obbligu tagħna lkoll li nkomplu nieħdu ħsieb il-festi u 
naraw li ma nitilfuhomx.

Bħal dejjem l-aħħar appell tiegħi jkun sabiex bħala 
raħal għandna nkunu maqgħudin ħalli għal sena oħra 
niċċelebraw Festa mill-isbaħ u qaddisa kif jixraq lill-
Madonna. Insellem ukoll lil dawk kollha li ħallewna 
matul is-sena fosthom soċji u partitarji li kienu parti 
integrali mis-Soċjetà matul iż-żminijiet. Niftakru 
wkoll f’dawk kollha li forsi għaddejjin minn xi tbatija 
u sfortunatament mhux ser ikun possibbli għalihom li 
jiċċelebraw din il-Festa tant għażiża għalihom bħas-
snin ta’ qabel. 

Nagħlaq dan il-messaġġ billi flimkien mal-familja 
tiegħi, nawgura lil kull wieħed u waħda minnkom il-
Festa ad unur Santa Marija t-tajba lil kulħadd. 

Messaġġ tas-Sindku

Volontarjat li jsaħħaħ 
il-Kultura Maltija

Grace Marie Zerafa   

Fil-15 ta’ Settembru 1598, grazzi għat-tħabrik ta’ 
sebgħa rġiel Imqabbin – Baskal Spiteri, Baldassri 
Cassar, Vincenz Magro, Mattew Zammit, Indri 
Zammit, Wenzu Zammit u Salvu Zammit, l-Imqabba 
saret parroċċa bl-ewwel Kappillan tagħha Dun Ġwann 
Mizzi miż-Żurrieq. Il-parroċċa tpoġġiet taħt il-ħarsien 
ta’ Marija Mtellgħa s-sema.

Minn din il-paġna nrodd ħajr ’l Alla ta’ kull barka u 
ġid li tefa’ fuq il-Parroċċa tagħna matul dawn is-snin. 
Xejn anqas napprezza tant nies mill-oqsma kollha tal-
ħajja li mal-medda tas-snin taw is-sehem tagħhom 
żgħir jew kbir, biex il-Parroċċa tal-Imqabba tissawwar 
u tikber għal kif inhi llum. Fuq kollox infakkar bi 
gratitudni tant ġenituri għeżież li matul dawn l-erba’ 

sekli rregalaw lill-Parroċċa 
tagħna familji tajbin u valuri 
mill-isbaħ. Tislima lill-antenati 
kollha tagħna.

Għaddew 425 sena, kollha 
taħt il-ħarsien ta’ Marija Ommna. Min jaf min kienu, 
tul dawn is-snin kollha l-Imqabbin li fittxew lil Marija 
u fiha sabu l-kenn fil-Mumenti ebsin ta’ ħajjithom. 
Ċert li Marija kienet dejjem hawn u għalina tibqa’ 
hawn fostna u magħna tħarisna lkoll u titlob għalina 
’l binha Ġesù. Marija tibqa’ magħna, b’fedeltà twettaq 
il-missjoni tagħha, tħeġġiġna lkoll biex niftħu qalbna u 
djarna għal Ġesù u nagħmlu f’ħajjitna dak li jgħidilna 
hu. Il-festa t-tajba! 

Messaġġ mill-Kappillan

425 Sena Parroċċa 
(1598 – 2023)

Fr John P.Curmi   

Festa Santa Marija 2022

Dħul
Envelopes u donazzjonijiet	 €3,200*
Kaxxa quddiem il-Vara	 €105
Ħruq min-Niċċa	 €750
Ġabra Ħadd qabel il-Festa	 €615
Ġabra 15 t’Awwissu	 €570
Dħul tal-Vara	 €770
Donazzjoni fjuri	 €100

Dħul Totali	 €6,110

*donazzjonijiet 2 persuni €200, 1 persuna €150, 6 persuni €100

Ħruġ
Orkestra, Trasport, Dominican Provincial Fees	 €2,892
Fjuri	 €160
Daqq ta’ Qniepen	 €400
Servizz ta’ Saċerdoti	 €680
Kaappisti	 €200
Dawl	 €1,600
Abbatini	 €80

Total Ħruġ	 €6,012

Bilanċ	 €98

15FESTA 2023 Soċjetà Santa Marija Banda Re Ġorġ V – L-Imqabba







R
e
n
o
	F
a
r
r
u
g
ia
	

F
u
n
e
r
a
l	
S
e
r
v
ic
e

G
ħ
a
ll
	K
u
ll
	X
o
g
ħ
o
l	

T
a
’	
F
u
n
e
r
a
li
	2
4
/
7

1
6
,	E

m
e
ra
ld
,	T

ri
q
	I
l-
K
o
n
v
o
y
	t
a
’	S
a
n
ta
	M

a
ri
ja
,	M

q
a
b
b
a
.	M

o
b
:	
9
9
4
9
	1
4
7
7



Hekk kif niżel is-siparju fuq il-Festa lil Ommna 
Marija tal-2022, dlonk bdiet il-ħidma u l-preparamenti 
mis-sezzjonijiet kollha fi ħdan din l-għaqda għall-festi 
mistennija ta’ din is-sena. 

Il-Kumitat Eżekuttiv beda bl-impenji tiegħu fejn 
għamel laqgħat ta’ koordinazzjoni mas-Sezzjoni 
Żgħażagħ, mas-Sezzjoni Nisa Titulari, mal-Għaqda tan-
Nar, mal-Kummissjoni Banda, kif ukoll mal-Għaqda 
tal-Armar u dawk li jieħdu ħsieb l-armar tal-Knisja. 
Ġew diskussi proġetti li ser ikunu qegħdin jitkomplew 
kif ukoll oħrajn li sejrin jinbdew u hekk il-ħidma minn 
kull sezzjoni ssoktat. Saru wkoll laqgħat mal-membri 
tal-Kumitat tas-Soċjetà Mużikali Madonna Tal-Ġilju, 
kif ukoll mal-membri tal-Kunsill Lokali tal-Imqabba 

fejn ġew diskussi opportunitajiet 
bilaterali u nstabu soluzzjonijiet 
għal xi problemi li konna 
qegħdin naffaċjaw. 

Minn hawnhekk, nixtieq 
nirringrazzja lis-Soċji u Partitarji ta’ din is-Soċjetà 
tas-sapport kollu li juru kif ukoll tal-ħidma minn kull 
aspett matul is-sena kollha, intom il-qalb u r-ruħ ta’ 
din is-Soċjetà. Nixtieq nirringrazzja wkoll lil Antoine 
Farrugia (eks Segretarju Ġenerali tas-Soċjetà) kif 
wkoll lil eks membri u membri preżenti tal-Kumitat 
Eżekuttiv tal-ħidma kontinwa tagħhom u tal-pariri 
siewja li dejjem tawna. 

Il-membri kollha tal-Kumitat Eżekuttiv jinstabu 
magħqudin sabiex flimkien 
magħkom nieħdu din is-Soċjetà 
fuq livelli iktar għoljin. It-triq 
quddiemna mhux waħda faċli 
għaliex l-isfidi huma kbar, però 
bl-għajnuna ta’ kulħadd nilħqu 
l-miri u l-għanijiet li jixirqilha 
din is-Soċjetà. 

Din is-sena hi sena 
speċjali għalina, fejn qegħdin 
niċċelebraw tliet anniversarji 
importanti li jfakkruna 
f’ħidmiet missirijietna u dawk 
ta’ qabilna li stinkaw sabiex 
għamlu din is-Soċjetà dik li hi. 

L-ewwel anniversarju, dak 
tal-425 sena Parroċċa, li kien 
dak li nibbet id-devozzjoni 
fejjieda lejn Ommna Marija 
Mtellgħa s-Sema, li ser 
inkunu qegħdin niċċelebrawh 
iktar tard din is-sena fejn 
ndawru l-Patruna ta’ raħalna 
mat-toroq tal-Imqabba għat-
tieni darba matul is-sena 
fiċ-ċelebrazzjonijiet xierqa 
fix-xahar ta’ Settembru. 
Nħeġġiġkom sabiex tingħaqdu 
magħna u nagħmlu l-isbaħ 
ċelebrazzjoni spiritwali 

Messaġġ mis-Segretarju Ġenerali

Il-passat isaħħaħna 
għall-isfidi tal-ġejjieni

Jean Carl Grech   

Diversi uffiċjali taż-żewġ Soċjetajiet f’raħalna waqt żjarat rispettivi 
fl-attivitajiet ta’ żmien il-Ġimgħa Mqaddsa

lil Santa Marija, b’iktar dettalji jitħabbru iktar ’l 
quddiem. Ringrazzjament imur lid-donaturi kollha kif 
wkoll l-koordinaturi tal-ġbir ta’ fondi (inkluż dawk li 
ħallewna għall-ħajja ta’ dejjem) sabiex jsir ir-restawr 
ta’ sett gandlieri ta’ madwar l-istatwa ta’ Santa Marija. 

It-tieni anniversarju hu dak tat-30 sena mit-twaqqif 
tas-Sezzjoni Żgħażagħ fi ħdan is-Soċjetà, sezzjoni li 
għal iktar minn kwart ta’ seklu, kellha membri attivi 

li ħadmu bi sfiq, organizzaw attivitajiet, ipproduċew 
sorpriżi uniċi li sal-lum, Malta għadha ma ratx 
bħalhom, kif ukoll rawmu membri li bosta minnhom 
llum il-ġurnata għadhom jikkontribwixxu lejn is-
Soċjetà. Inħarsu ’l quddiem sabiex flimkien inkomplu 
l-ħidma sfieqa kif ukoll nappella lil dawk il-partitarji 
żgħażagħ sabiex jingħaqdu ma’ din is-Sezzjoni li tant 
taħdem għall-Festa tal-Assunta. 

Bħala bandist prodott tal-iskola mużikali fi ħdan is-
Soċjetà, ma nistax ma nsemmix l-unur uniku f’raħalna 
‘Les Ѐtoiles d’Or du Jumelage’, li poġġa lill-banda 
tagħna fuq l-isfera Ewropeja 25 sena ilu. Dan l-unur 
ser jkun qiegħed jiġi mfakkar waqt il-kunċert annwali 
mtellgħa mill-banda tagħna taħt id-direzzjoni tas-
Surmast Mro David Agius. 

Nappella lilkom soċji u partitarji sabiex flimkien 
nagħmlu festa kif jixraq lil Ommna Marija, kemm 
f’dawk li huma festi esterni, kif ukoll fil-festi interni. 
Huwa vitali li f’dak kollu li nagħmlu, nżommu 
quddiem għajnejna l-veru għan għal din il-ħidma, 
l-għan spiritwali. B’hekk, nappellalkom sabiex tieħdu 
sehem fil-funzjonijiet tal-Knisja matul il-Kwindiċina 
kif ukoll waqt il-ġimgħa tal-Festa sabiex nagħtu ġieħ 
kif jixraq lil Ommna, Santa Marija. 

Minn din il-kantuniera, nixtieq nirringrazzja lil 
dak li sawwar fijja l-valuri sodi għal dak li hu ġust, li 
urini s-sabiħ tal-volontarjat bil-ħidma sfieqa tiegħu, 
kif ukoll id-dedikazzjoni fejjieda lejn Ommna Marija, 
b’mod partikolari taħt it-titlu tal-Assunzjoni. Minn 
meta kont tifel, arah iġorrni miegħu l-Knisja sabiex 
narmaw l-altari, inniżlu t-tapiti, nippreparaw il-pjaneti 
jew indoqqu l-qniepen. Fil-fatt, bosta jafuni bħala dak 
it-tifel żgħir li dejjem jiġri ma’ Karmnu tal-Bażwank. 
Ninsab ċert li kieku ma kienx għal dik id-direzzjoni 
li tani, ma kontx inkun qiegħed hawn nikteb dan id-
diskors fuq din il-paġna. B’imħabba kbira lejn Ommna 
Marija, dejjem urieni u ġibidli l-attenzjoni ta’ kif 
għandhom isiru l-funzjonijiet tal-Knisja, kif għandhom 
jiġu mħarsa t-tradizzjonijiet, x’għandu jintrama u skont 
liema sekwenza. 

Inwegħdek Nann, li dak kollu li investejt fija u 
l-pariri siewja li tajtni, ser inroddomlok lura b’ħidma 
lejn il-Festa ta’ Santa Marija. Grazzi ta’ kollox, Nannu 
Karm.

Minn qalbi, nixtiqilkom il-Festa t-Tajba! 

Inħeġġu
aktar żgħażagħ jagħtu s-sehem 

tagħhom fl-Armar

Għeżież Soċji, Partitarji u Benefatturi,
Ninsabu fix-xahar t’Awwissu fejn fil-knisja kattolika 

madwar id-dinja tiġi ċċelebrata l-Festa ta’ Santa Marija. 
Huwa x-xahar fejn naqtgħu l-frott tal-ħidma kollettiva 
li għamilna matul dawn l-aħħar xhur. 

Nibda billi nirringrazzja lil eks-Segretarju Ġenerali 
s-Sur Antoine Farrugia għal ħidma li wettaq fil-kariga fi 
ħdan din is-Soċjetà għal dawn l-aħħar sitt snin. Kellna 
diversi esperjenzi fejn ħdimna mill-qrib ma’ xulxin. 
Nawgura lis-Segretarju Ġenerali attwali s-Sur Jean 
Carl Grech filwaqt li nilqgħu magħna lis-Sur Jason 
Borg għall-ewwel darba fil-Kumitat Eżekuttiv.

Kif kien imwiegħed, hekk kif għaddiet il-festa tas-
sena l-oħra twettaq il-proġett tat-titjib fl-akustika tas-
sala l-ġdida tal-każin wara li kienet inkisbet għajnuna 
finanzjarja mill-fond ‘Science and Innovation in the 
Community Grant Scheme’ maħruġ mill-Ministeru 
għar-Riċerka, l-Innovazzjoni u l-Kordinazzjoni 
tal-Istrateġija wara Covid-19. Dan il-proġett 
jikkumplimenta s-sistema tal-arja kundizzjonata fl-
istess sala, proġett li kien sar is-sena l-oħra. Wara li 
tlesta dan il-proġett, flimkien mal-membri tal-Kumitat 
Eżekuttiv ħadna ħsieb li niżbgħu lil din l-istess sala 
u żidna skirting adegwat. Din is-sala hija mportanti 
għalina għax fiha jsiru diversi attivitajiet matul is-
sena fosthom kunċerti tal-banda li għal dan il-ħsieb 
prinċipalment kien li twettaq dan l-investiment. 

Il-festa tas-sena l-oħra kienet waħda kbira wara 

nuqqas ta’ sentejn. Din is-
sena xtaqna li ma jonqos xejn 
iżda ltqajna ma’ ċirkustanzi 
partikolari li għalkemm ħdimna 
biex insolvuhom minn qabel ma 
kellna l-ebda kontroll fuqhom. L-għajnuna manwali 
mingħand il-partitarji kienet ferm inkoraġġanti fil-jiem 
tal-festa tas-sena l-oħra, iżda nixtiequ li naraw iżjed 
għajnuna matul is-sena kollha. Il-pjanijiet isiru matul is-
sena u jeħtieġ li jkun hemm parteċipazzjoni meta jkunu 
ser jittieħdu deċiżjonijiet importanti. L-attivitajiet fil-
festa komplew jiżdiedu, iżda l-ammont ta’ għajnuna 
baqgħet l-istess. 

L-ispejjeż tal-festa komplew jogħlew matul dawn 
l-aħħar xhur fejn qegħdin naraw li l-ispejjeż tal-baned 
biss żdiedu b’madwar 20% fuq is-sena ta’ qabel. Dan 
seħħ minħabba li fis-sentejn tal-pandemija naqqsu 
prinċipalment ammont kbir ta’ bandisti fil-baned Maltin. 
Minn dan il-punt nixtieq nirringrazzja lill-allievi tal-
banda, l-ġenituri tagħhom u l-għalliema tal-mużika tal-
impenn li juru fit-tagħlim matul is-sena kollha sabiex 
inkomplu nsaħħu l-qasam tal-banda tagħna kemm 
lokali u kif ukoll internazzjonali. Min hawn inħeġġeġ 
iżjed tfal u ġenituri sabiex jibdew t-tagħlim tal-banda 
mas-Soċjetà tagħna.

Għalkemm ma kellniex xi proġetti ewlenin din 
is-sena minħabba li ridna nirkupraw dak li s-sena 
finanzjarja ta’ qabel ħriġna bħala spejjeż relatati mat-

tkabbir tal-imħażen tas-Soċjetà, xorta waħda 
qegħdin naħsbu fi proġetti li hemm bżonn 
li jitwettqu fil-futur qarib sabiex nibqgħu 
sostenibbli finanzjarjament. Fost il-proġetti 
li hemm il-ħsieb għal futur huwa s-sistema 
ta’ Lift ġewwa l-imħażen tas-Soċjetà sabiex 
b’hekk inkunu nistgħu nagħmlu l-aħjar użu 
taż-żewġ sulari l-ġodda li bnejna matul 
is-sentejn tal-pandemija. Hemm bżonn 
li nibqgħu nħarsu ’il quddiem u ninvestu 
f’sistemi ta’ enerġija rinnovabbli konnessi 
mal-grid tad-distrubuzzjoni elettrika, kemm 
fuq il-bejt tal-imħażen u kif ukoll qed jiġi 
nvestigat fejn sistema simili ta’ enerġija 
rinnovabbli tkun tista’ tiġi nstallata fuq 
uħud mill-bjut tal-każin, sabiex il-piżijiet 

Appell mit-Teżorier

Id-donazzjonijiet u l-ħidma 
volontarja, isawru l-festa

Jonathan Mifsud   

Waqt il-ħidma ta’ twaħħil tal-pannelli akustiċi fis-sala l-ġdida

tal-kontijiet tad-dawl tas-Soċjetà jiġu mnaqqsa 
drastikament jew saħansitra jibdew irendu dħul 
finanzjarju.

Din is-sena kienet meħtieġa li ssir manutenzjoni fuq 
l-arblu prinċipali tal-Każin. Dan sar grazzi għall-ħidma 
ta’ diversi membri mill-Kumitat Eżekuttiv u partitarji. 
Min hawn nirringrazzja lil dawk kollha li kienu nvoluti 
sabiex din il-manutenzjoni saret fil-ħin għall-festa 
tagħna. Nirringrazzja lil kull min kien involut fix-
xogħol tal-ħjata ta’ diversi qisien ta’ bnadar ġodda ta’ 
Malta kif ukoll ta’ tiswijiet tal-bnadar eżistenti li jkunu 
qed isebbħu s-sede tas-Soċjetà tagħna matul is-sena, 
filwaqt li nirringrazzja lid-diversi partitarji li jieħdu 
ħsieb itellgħu l-bnadar u fistuni meħtieġa matul is-sena 
kollha.

Proġetti li nkisbu l-fondi għalihom matul din is-
sena u qegħdin jiġu mwettqa huma dawk tat-‘Taħriġ 
Mużikali Taż-Żgħażagħ fil-Każini tal-Banda 2023’ 
li huwa fond maħruġ mill-Aġenzija Żgħażagħ fi 
ħdan il-Ministeru għall-Inklużjoni u l-Kwalità tal-
Ħajja, il-proġett tas-Sezzjoni Żgħażagħ ‘Rise Up - 
Youth for traditional Craftmanship’ li huwa fond taħt 
l-skema VOPS 2023 maħruġ mill-‘Malta Council for 
the Voluntary Sector’, il-proġett tal-Għaqda tan-Nar 
‘Nkomplu nibnu fuq proġetti passati’ li huwa fond tal-
‘Health and Safety Standards in Fireworks Factories’ 
maħruġ mill-‘Arts Council Malta’ kif ukoll l-proġett 
tal-Għaqda tal-Armar ‘Il-wirt li jgħaqqadna’ mill-‘Fund 
to Strengthen Cultural Works to be carried out by Band 
Clubs – 2023’ maħruġ mill-‘Malta Arts Council’. Dawn 
il-proġetti kollha żgur ma setgħux jitwettqu jekk mhux 
bl-għajnuna tad-diversi partitarji u kuntratturi li dejjem 
sibnihom ta’ spalla magħna kif ukoll bid-donazzjonijiet 
finanzjarji tagħkom is-soċji, partitarji u benefatturi kif 
ukoll permezz tal-kollegi fis-Sezzjoni Proġetti u NGO’s 
fi ħdan il-Kumitat Eżekuttiv li dejjem iħabirku sabiex 
napplikaw għal proġetti li jkunu mgħejuna minn fondi 
li jkunu maħruġa minn diversi entitajiet Governattivi 
u Ewropej. Hawn ukoll nixtieq nirringrazzja lil dawk 
kollha li volontarjament offrew il-ħin personali tagħhom 
jew silfulna xi makkinarju sabiex kienu involuti f’xi 
parti minn xi proġett partikolari. L-għajnuna manwali 
u professjonali tagħkom kienet ta’ sostenn kbir għalina 

Waqt il-ħidma ta’ manutenzjoni fuq l-arblu prinċipali

f’dawn iż-żminijiet u kompliet tagħtina kuraġġ għall-
futur!

Din is-sena qegħdin infakkru l-425 Anniversarju 
tal-Parroċċa tagħna taħt il-ħarsien ta’ Santa Marija u 
s-Soċjetà tagħna ser tkun qiegħda tipparteċipa bis-sħiħ 
fl-attivitajiet li ser ikunu permissibbli. Min hawn nista 
nħabbar li nhar il-15 ta’ Settembru ser issir quddiesa 
u wara joħroġ pellegrinaġġ bil-vara ta’ Santa Marija 
akkumpanjata mit-talb u innijiet Marjani madwar 
it-toroq tar-raħal mingħajr is-sehem tal-banda. Din 
is-sena qegħdin infakkru l-100 sena tal-Pedestall tal-
Inkurunazzjoni fl-Imqabba, pedestall uniku li għalkemm 
sar diversi ġenerazzjonijiet ilu, xorta waħda rajna li 
jibqa’ jkun rilevanti għaż-żminijiet tal-lum permezz ta’ 
restawr li sar fuqu matul dan l-aħħar snin. Il-Pedestall 
tal-Fidda u l-Bradella l-Ġdida għall-Vara Titulari 
jagħlqu wkoll 95 sena mill-inawgurazzjoni tagħhom. 
Anniversarji importanti wkoll għal din is-Soċjetà huma 
t-30 sena mit-twaqqif tas-Sezzjoni Żgħażagħ Santa 
Marija, l-25 sena mir-rebħ tal-unur uniku f’raħalna ta’ 
‘Les Ѐtoiles d’Or du Jumelage’ u l-10 snin mit-twaqqif 
tal-Kummissjoni WEB. Dawn huma anniversarji sbieħ 
u minn hawn nirringrazzja lil kull min matul dawn is-
snin kien involut jew kien jifforma parti minn xi fergħa 
jew grupp fi ħdan din is-Soċjetà. 

F’dawn l-aħħar versi nixtieq nirringrazzja lis-
soċji, partitarji u benefatturi kollha tas-Soċjetà 
b’mod speċjali lil Elbros Group, Zahra Group, 
Bonnici Brothers u Polidano Group tal-għajnuna li 
dejjem sibna mingħandhom matul iż-żmien. Kemm 
tistgħu, kunu ġenerużi kemm fid-donazzjonijiet 
u kemm fl-għajnuna manwali tagħkom ħalli 
l-piżijiet jinqasmu iżjed u b’hekk żgur li kulħadd 
jibqa’ jaħdem f’katina waħda mingħajr piż żejjed. 
Nawguralkom l-festa t-tajba u nħeġġiġkom sabiex 
tattendu għal funzjonijiet kollha tal-knisja. Ejjew 
ħalli lkoll flimkien niċċelebraw festa kbira! Viva 
Santa Marija Patruna tal-Imqabbin!

Is-Segretarju Ġenerali tas-Soċjetà s-Sur Jean Carl Grech waqt ċerimonja 
tal-għoti tal-fondi mill-Aġenżija Żgħażagħ

Insellem lill-qarrejja kollha ta’ dan il-ktieb u lis-
segwaċi kollha tal-baned. 

Nixtieq nibda billi naqsam magħkom ix-xogħol li 
jsir fil-qasam mużikali. It-tagħlim tal-mużika baqgħa 
għaddej b’ritmu tajjeb ħafna fejn matul din is-sena 
ngħaqdu magħna diversi allievi ġodda u qegħdin juru 
interess fil-mużika.

Għandna numru sabiħ ta’ allievi fuq diversi tipi ta’ 
strumenti, li s-Soċjetà żgur ser tkun qiegħda tibbenefika 
minnhom fil-futur qarib. Ġew organizzati kunċerti fis-
sala tal-banda tas-Sede tas-Soċjetà tagħna fejn dawn 
l-allievi anke fil-veru bidu tat-tagħlim tal-istrumenti 
tagħhom taw esebizzjoni quddiem pubbliku li dejjem 
attenda bi ħġaru. Dan jimlina dejjem bil-kuraġġ biex 
nibqgħu għaddejjin fit-triq li qbadna ħalli nkomplu 
nkabbru l-element tal-mużiċisti tal-lokal fi ħdan is-
Soċjetà tagħna. Hawnhekk nixtieq nirringrazzja lill-
Assistent Surmast is-Sur René Camilleri, kif ukoll lill-
għalliem tal-istrumenti tar-ramm is-Sur Neil Zammit 
tal-għajnuna tagħhom. 

Għalkemm in-numru dejjem hu sabiħ dejjem 
nibqgħa nisħaq li fuq kollox irridu nħarsu lejn il-kwalità 
tal-mużiċist u mhux il-kwantità! Wara li għaddejna mis-

snin tal-pandemija mingħajr 
dubju l-element tal-mużiċisti 
f’Malta naqas u għalhekk dan it-
tagħlim biex niskopru mużiċisti 
ġodda sar imprezzabbli. Il-
Kumitat Eżekuttiv dejjem ta l-appoġġ tiegħu għal 
kulma nitolbu biex inrawwmu dawn l-allievi u minn 
dawn il-kelmtejn nirringrazzjahom ta’ din l-għajnuna.

Wara l-festa tas-sena l-oħra l-banda tagħna kienet 
impenjata għall-kunċert imtellgħa mill-Kunsill Lokali 
għall-għoti tal-Premjijiet ta’ Ġieħ l-Imqabba 2022 fejn 
kellna attendenza tajba għal dan il-kunċert.

Kunċert ieħor li sar sinonimu ma’ din il-banda huwa 
dak ta’ ‘La Semana Santa de España fl-Imqabba’, fejn 
din is-sena kellna repertorju tas-Surmast Spanjol Abel 
Moreno Gomez. 

Hawnhekk nuru kemm hi segwita l-banda anke 
internazzjonalment, għax dan is-Surmast għamel 
kuntatt miegħi primarjament, wara li semgħa kunċert 
ta’ snin l-imgħoddija ta’ waqt il-ftuħ tal-wirja ta’ ‘La 
Semana Santa de España fl-Imqabba’. 

Tant wera interess f’din l-attività li ġie Malta u wara 
laqgħa li kelli miegħu għadda diversi kompożizzjonijiet 

Messaġġ mis-Surmast Direttur tal-Banda Re Ġorġ V

Inkomplu nkabbru l-element 
tal-mużiċisti tal-lokal fi ħdan is-Soċjetà

Mro David Agius    
A. Mus LCM, A.Mus V.C.M. (Hons), ALCM

Programm 
Strumentali mill-
Banda Re Ġorġ 
V fl-Okkażjoni 
tas-serata “Ġieħ 
l-Imqabba”

li huma sinonimi mal-istil Spanjol għal dan iż-żmien 
tas- Semana Santa.

Matul is-snin il-banda tagħna għamlet diversi 
kuntatti ma’ mużiċisti u baned barra minn xtutna. 
Hawnhekk nasal biex insemmi li din is-sena qegħdin 
infakkru l-25 Sena mill-Ġemellaġġ ma’ Santa Vittoria 
in Matenano fejn wara dawn is-snin kollha baqgħet 
l-unika banda f’Malta li qatt rebħet l-unur ‘Les Ètoiles 
d’Or du Jumelage’, premju prestiġjuż mogħti mill-
Unjoni Ewropeja għall-organizzazzjoni eċċellenti ta’ 
dan l-iskambju kulturali. 

Jien bħala Surmast ilħaqt it-tieni parti ta’ dan 
l-iskambju fejn kelli l-opportunità nilqgħu magħna 
l-banda Taljana li kienet ġiet tagħmel esibizzjonijiet 
fiż-żmien il-festa tal-1997. Niftakar kemm kienet festa 
kbira dakinhar fejn mużikalment ressaqna ż-żewġ 
baned qrib xulxin u għadna nagħmlu kuntatt sal-lum.

Anniversarju ieħor li qed niċċelebraw din is-sena 
huwa l-425 Parroċċa, fejn fix-xhur li ġejjin ser ikun 
hemm ċelebrazzjonijiet u l-banda tagħna ser tkun 
involuta.

Dawn l-anniversarji ħabbtu eżatt din is-sena mat-30 
anniversarju minn meta twaqqfet is-Sezzjoni Żgħażagħ 
fi ħdan is-Soċjetà tagħna. Din is-sezzjoni ħadmet qatigħ 
matul iż-żminijiet biex tellgħet rappreżentazzjonijiet u 
esibizzjonijiet kbar li permezz tagħhom kisbet ukoll 
unuri ġewwa pajjiżna. Din is-sezzjoni ħadmet qatigħ 
u nista’ ngħid li kemm ilni Surmast ta’ din il-banda rajt 
il-marċi li norganizzaw fi żmien il-festa, l-iktar dak tal-
aħħar jum tat-tridu dejjem jikbru u jżidu fil-popolarità.

Hawnhekk irridu nħossuna kburin li f’din is-Soċjetà 
għandna talent kbir u l-unuri nkisbu f’kull sezzjoni 
ta’ din l-Għaqda. Fil-fatt ngħid ukoll prosit lill-
Assistent Surmast is-Sur René Camilleri tas-suċċess 
li kiseb bl-ewwel post fil-kategorija li pparteċipa fiha 

f’kompetizzjoni tal-marċi fis-7 edizzjoni tal-Concorso 
Internazionale di Composizione per Marce – Citta di 
Allumiere. 

Dawn l-anniversarji kollha ser ikunu qegħdin 
ifasslu l-Kunċert Vokali u Strumentali fl-10 t’Awwissu. 
Il-banda tagħna li saret rinomata mal-istili tal-
kompożizzjonijiet li t’esegwixxi ser tkun qiegħda 
tfakkar dawn l-anniversarji b’kompożizzjonijiet 
relatati. 

Meta nfassal kull kunċert ma’ kull banda li jien 
nidderieġi dejjem nesiġi li rridu nħarsu li nżommu 
l-livell tal-banda dejjem għoli. 

Għalhekk l-għażla tal-mużika dejjem kienet fattur 
importanti għall-Kunċert tal-10 t’Awwissu għax 
b’hekk biss nistgħu nkomplu ngħollu lil din il-banda 
fuq l-ogħla pedestall. Importanti dejjem li nolqtu 
l-gosti ta’ kulħadd iżda fl-istess ħin inżommu quddiem 
għajnejna li għallinqas ikun hemm daqxejn ta’ mużika 
impenjattiva. 

Nistieden lil kulħadd għal dan il-kunċert dejjem 
mistenni mis-segwaċi ta’ din il-banda mimlija storja 
b’kullana ta’ suċċessi.

Nasal biex nagħlaq dan l-artiklu tiegħi billi dejjem 
nirringrazzja lill-Kumitat Eżekuttiv li dejjem ta 
l-appoġġ tiegħu, lil marti Antonella tas-sostenn dejjiemi 
tagħha kif ukoll lill-partitarji numerużi tagħna li dejjem 
kienu ta’ appoġġ għalija.

Nawgura l-isbaħ xewqat għal din il-festa lill-
Kummissjonijiet kollha u bħas-soltu nawgura lill-
Għaqda tan-Nar ta’ Santa Marija għall-isbaħ spettaklu 
ta’ nar li qatt jittella’ ġewwa pajjiżna f’lejlet il-festa u 
wkoll matul il-ġimgħa tal-festa. Dejjem ngħidu fejn 
hemm l-għaqda hemm is-saħħa!

Viva Santa Marija!
Patruna tal-Imqabba

Programm 
Strumentali mill-
Banda Re Ġorġ V 
waqt il-kunċert El 
Capirote

HAS GAMBLING 
BECOME A PROBLEM?

CALL 1777
All information will be treated confidentially

www.rgf.org.mt

Għandek problema
bil-logħob tal-azzard?

ĊEMPEL 1777
L-INFORMAZZJONI TIĠI TRATTATA B’MOD KUNFIDENZJALI

www.rgf.org.mt

RGF ARTWORK (A4).indd   1 05/06/2023   10:12 AM



Formula 1 Theme 
Brian Tyler, Arranġament ta’ Andrew Van Hooreweghe

Lil Raħal Twelidi – Innu tal-Imqabba 
Inġ. Mro Anthony Camilleri

Omaggio al Circolo Giorgio V 
Mro David Agius

Coronation March 
Giacomo Meyerbeer, Arranġament ta’ Thomas Conway Brown

Terra Micabiba A. D. 1598 
Mro Neil Zammit 

Din is-silta ġiet miktuba mill-kompożitur sabiex jiġi mfakkar 
l-425 sena mit-twaqqif tal-Parroċċa Santa Marija ġewwa l-Imqabba.

Due Vite 
Kantant: Ryan Hili 

Marco Mengoni, Davide Simonetta, Davide Petrella

Queen J 
Kompożizzjoni u Direzzjoni tal-Inġ. Mro René Camilleri 

Dan il-marċ huwa r-rebbieħ tal-aħħar edizzjoni tal-‘Concorso Internazionale di Composizione per Marce 
(Allumiere)’, fil-kategorija ‘Marcia da Parata’.

“L’Innamorato” – Divertimento per Bombardino 
Mariano Bartolucci 

Solista: Mużiċist tal-post Alfred Galea 
Din is-silta ġiet regalata mill-Corpo Bandistico Citta’ di Santa Vittoria in Matenano’ 

bħala parti mill-ġemellaġġ fis-sena 1997.

AIDA – Grand March 
Giuseppe Verdi 

Din is-silta ndaqqet ġewwa l-Italja mill-Banda Re Ġorġ V u ser tikkommemora 
l-25 sena mir-rebħ tal-‘Les Ѐtoiles d’Or du Jumelage’ fis-sena 1998.

A Sky Full of Stars 
Coldplay  

Kantant: Ryan Hili, Arranġament ta’ Mro Joe Brown

Innu Marċ Maria Assunta 
Leonard Farrugia

Innu Banda Re Ġorġ V 
Inġ. Mro Anthony Camilleri

Il-Kunċert Vokali u Strumentali Annwali 
mill-Banda Re Ġorġ V

Taħt id-direzzjoni tas-Surmast Direttur Mro David Agius

Il-Ħamis 10 t’Awwissu 2023, fid-9.00pm

Preżentazzjonijiet mis-Soċjetà u Preżentazzjonijiet lis-Soċjetà

Donazzjonijiet mingħand is-Sindku Marie Grace Zerafa 
f’isem il-Kunsill Lokali tal-Imqabba u f’isimha

Donazzjoni mingħand il-Viċi Sindku  
Henry Zaffarese

Preżentazzjoni mingħand John Sciberras f’isem  
Mqabba FC

Donazzjoni mingħand Mansueta Farrugia  
f’isem Joseph Farrugia

Donazzjoni mingħand Virginia Darmanin f’isem  
il-Kumitat tal-Partit Laburista tal-Imqabba

Donazzjoni mingħand Shirley Cauchi f’isem  
il-Kumitat tal-Partit Nazzjonalista tal-Imqabba

Preżentazzjoni ta’ silta mużikali  
mill-Onor. Ministru Dr Owen Bonnici

Preżentazzjoni ta’ strument mużikali  
mill-Onor. Ministru Julia Farrugia Portelli

Preżentazzjoni ta’ silta mużikali  
mill-Onor. Ministru Stefan Zrinzo Azzoppardi Donazzjoni mingħand l-Onor. Omar Farrugia



Donazzjoni mingħand l-Onor. Toni Bezzina Donazzjoni mingħand l-Onor. Stanley Zammit

Preżentazzjoni ta’ silta mużikali mingħand  
Osvaldo Vella

Preżentazzjoni ta’ silta mużikali mingħand 
Antoine Farrugia f’isem Neil Zammit

Mark Zammit f’isem Mansueto Zammit – Servizz twil 
mal-banda Re Ġorġ V

Mro David Agius – 25 sena Surmast  
tal-Banda Re Ġorġ V

Mro Anthony Camilleri – Surmast tal-Banda Re Ġorġ V 
fis-snin 1991-1997

Grace Marie Zerafa – Sindku tal-Imqabba li l-kunċert  
sar taħt il-patroċinju tagħha

Keith Demicoli – Preżentatur tal-Kunċert Mużikali Mariah Casha – Preżentatriċi tal-Kunċert Mużikali

Għeżież, fl-aħħar reġgħat waslet l-ikbar festa 
f’raħalna. Nixtieq nibda dan il-messaġġ billi 
nirringrazzja lil Antoine Farrugia tax-xogħol li wettaq 
f’dawn l-aħħar snin fil-kariga ta’ Segretarju Ġenerali 
ta’ din is-Soċjetà fejn dejjem ġab l-interess tal-Banda 
l-ewwel. Nawgura lil Jean Carl Grech fil-kariga 
l-ġdida; ċert li bid-dedikazzjoni tiegħu ser ikompli jibni 
fuq t-tajjeb li sar.

Għaddiet sena oħra mimlija impenji, fejn permezz 
tas-‘St.Mary Youth Band’ reġgħu bdew isiru reherseals 
regolari għall-mużiċisti żgħażagħ u magħhom qed 
jingħaqdu allievi li jkunu avvanzaw sabiex jidraw 
idoqqu fi grupp qabel jingħaqdu mal-banda sħiħa. 
Minn hawn nirringrazzja lis-Surmast David Agius 
u lill-għalliem Neil Zammit tal-koperazzjoni sabiex 
inżommu lill-mużiċisti preżenti u futuri motivati. 
Xempju ta’ dan kienu l-kunċerti tal-allievi li ttellgħu 
f’Settembru u Mejju li għadda u li mis-sena 2020 saru 
appuntament annwali fejn il-mużiċisti jdoqqu quddiem 
il-ġenituri tagħhom kemm bħala solisti kif ukoll bħala 
grupp. 

Hawnhekk inħeġġeġ lill-ġenituri biex jagħmlu 
kuntatt magħna fuq info@santamarija.com u jagħtu 
l-opportunità lit-tfal tagħhom li jitgħallmu l-mużika fi 
ħdan l-iskola tal-Banda Re Ġorġ V. Uħud minn dawn 
l-allievi ser jieħdu sehem fl-ispettaklu kbir tal-aħħar 
tridu u għalhekk l-iskola tal-mużika tagħna hija l-unika 
skola f’raħalna li tagħti dawn l-opportunitajiet uniċi 
anke wara ftit xhur ta’ tagħlim. 

Il-mużiċisti preżenti u futuri tal-Banda tagħna ser 
idoqqu mas-‘St.Mary Youth Band’ u d-DJ rinomat 
Ryan Spiteri. Dan il-kunċert uniku għal pajjiżna 
nbeda fil-festa tal-2019, b’formazzjoni ta’ 8 mużiċisti 
flimkien ma’ DJ. Din is-sena l-formazzjoni tas-St. 
Mary Youth Band ser tkun ta’ 18-il mużiċist, bi tletin 
minuta ta’ mużika kontinwa. Importanti ħafna li nifhmu 
li ż-żgħażagħ illum il-ġurnata huma iktar interessati 
fi strumenti pop bħal pjanu, kitarra milli fi strumenti 
klassiċi u bandistiċi – għalhekk l-importanza li nadattaw 
l-użu tal-istrumenti tal-banda għaż-żminijiet tal-lum. 

L-effett tal-pandemija fuq il-Banda baqa’ jinħass 
anke tul din is-sena, fejn l-ewwel problema li kellna 
naffaċjaw bħala Kummissjoni Banda kienet il-
kanċellazzjoni tas-servizz ta’ waħda mill-baned f’nhar 

il-festa. Ħafna baned qed 
inaqqsu s-servizzi li joffru barra 
r-raħal, minħabba l-problema 
biex wieħed isib bandisti bi ħlas 
adegwat. Sabiex nilqgħu għal 
din il-problema, flimkien mad-delegat Chris Spiteri li 
nixtieq nirringrazzja minn qalbi tal-għajnuna kbira, sar 
kuntatt mal-mużiċisti minn Diċembru 2022 u b’hekk 
il-Banda tkun tista’ tonora s-servizzi tagħha għas-sena 
2023. 

Inkluż f’dawn is-servizzi huwa l-programm annwali 
f’jum il-Banda, nhar l-10 t’Awwissu. Dan il-kunċert 
ser ifakkar il-425 sena bħala Parroċċa Santa Marija, 
l-inkurunament tar-Re Karlu bħala rikonoxximent mill-
Banda tagħna msemmija għall-familja Rjali Ingliża 
u l-25 sena mit-titlu ‘Les Ѐtoiles d’Or du Jumelage’. 
Sabiex inżommu l-programm interessanti u kurrenti, 
mal-Banda ser jingħaqad ir-rebbieħ ta’ X Factor Malta 
(2022) il-kantant Ryan Hili b’żewġ diski popolari. 
Nawgura minn qalbi wkoll lill-mużiċist tal-post Alfred 
Galea, tas-solo fis-silta ‘L’Innamorato – Divertimento 
per Bombardino’ li ser tfakkar l-anniversarju uniku tal-
Ġemellaġġ. 

Il-Kummissjoni Banda kompliet tiddiskuti 
l-attivitajiet u l-investimenti li għandhom isiru fil-
banda. Fil-fatt, permezz ta’ fondi pubbliċi din is-sena 
tlesta l-proġett ta’ rinnovar fis-sala l-ġdida sabiex 
b’hekk il-Banda issa għandha sala moderna għall-
kunċerti u recordings. 

Dawn ix-xogħlijiet kienu jinkludu sistema ġdida 
t’arja kundizzjonata, disinn u installazzjoni ta’ sound 
panelling professjonali u xogħlijiet fis-suffett. Inbeda 
wkoll proċess ta’ arkivjar tal-mużika, sabiex l-arkivju 
rikk tal-banda jkun wieħed iktar organizzat. Minn hawn 
nixtieq nirringrazzja mill-qalb lill-Kumitat Eżekuttiv, 
b’mod speċjali lis-Segretarju Jean Carl Grech tal-
interess u s-sigħat twal ta’ ħidma f’dawn il-proġetti. 

Minn dan l-ispazju nixtieq nirringrazzja lill-
mużiċisti tal-Banda Re Ġorġ V, allievi u ġenituri tal-
ħin tagħhom matul is-sena kollha. Grazzi kbira wkoll 
lill-Kumitat Eżekuttiv li dejjem kien ta’ spalla fejn 
tidħol il-ħidma tal-Banda. Nawgura l-festa t-tajba lill-
Imqabbin kollha - Viva l-Patruna tagħna l-Imqabbin, 
Santa Marija!

Messaġġ mill-Assistent Surmast Direttur

Banda b’mużiċisti iktar attivi 

Inġ. Mro René Camilleri    
B.Eng.(Hons) (Melit), M.Sc (Brunel), ALCM 

Insellem lilkom soċji u partitarji tas-Soċjetà Santa 
Marija u Banda Re Ġorġ V tal-Imqabba, fl-okkażjoni 
tal-festa titulari f’ġieħ Santa Marija. Dan iż-żmien sabiħ 
tas-sena huwa l-qofol ta’ sena ħidma kontinwa f’diversi 
oqsma. Xejn anqas mill-att mużikali, fejn tingħata 
attenzjoni massima sabiex it-tagħlim tal-mużika kif 
ukoll l-eżekuzzjonijiet tal-banda jkunu tal-ogħla livell. 
Grazzi għall-ħidma kollettiva tas-Surmast Direttur 
David Agius, l-Assistant Surmast Rene’ Camilleri u 
l-bandisti tal-post, il-banda tibqa’ ħajja matul is-sena 
kollha u tibqa’ tgawdi l-ġieħ li jistħoqqilha. 

Ma’ dawn tingħaqad ukoll il-ħidma tal-Kumitat 
Eżekuttiv u l-ħidma tal-Kummissjoni Banda, li lkoll 
jaħdmu fis-skiet għall-ġid komuni tal-banda u s-Soċjetà 
inġenerali. Li kieku ma kienx hekk, kieku llum mhux 
qed ingawdu l-frott taż-żerriegħa li nżergħat xhur jew 
snin ilu. 

Kif wieħed jistenna, it-tagħlim mużikali fi ħdan is-
Soċjetà tagħna baqa’ għaddej b’ritmu kostanti permezz 
ta’ lezzjonijiet individwali kemm fit-teorija kif ukoll 
fil-prattika. Barra minn hekk, ġiet organizzata taħdita 
interessanti dwar l-apprezzament tal-mużika f’Ottubru 
li għadda kif ukoll żewġ kunċerti għall-istudenti kollha 
f’Diċembru 2022 u f’Mejju ta’ din is-sena. Dawn 
intlaqgħu tajjeb ħafna, tant li żdiedu n-numru ta’ tfal li 
resqu lejn il-każin tagħna sabiex jitgħallmu l-mużika. 

Okkażjonijiet bħal dawn għandhom ikunu ta’ 
inkoraġġiment għalina lkoll, għax permezz tagħhom 

it-tfal qed ikollhom iċ-ċans 
li jimirħu lil hinn mill-istudji 
akkademiċi u jesperjenzaw is-
sbuħija tal-mużika u l-ġid kbir 
illi din tħalli fil-bniedem. 

Dan kollu ma jfissirx li ma niltaqgħux ma’ sfidi varji. 
It-tfal, minn età ċkejkna, qed ikollhom wisq impenji u 
għaldaqstant ftit jibqagħlhom ħin sabiex jistudjaw il-
mużika bis-serjetà. Dan qed iħalli impatt negattiv fuq 
il-futur sostenibbli tal-każini tal-banda, kemm mill-
att mużikali kif ukoll mill-att volontarjat. Bil-ħajja 
mgħaġġla li qegħdin ngħixu llum, il-ħin sar prezzjuż 
aktar mid-deheb u ftit qed naraw tfal u żgħażagħ 
li jersqu lejn il-każini tal-banda sabiex jitgħallmu 
l-mużika jew saħansitra jagħtu ftit mill-ħin tagħhom 
b’ħidma volontarja. 

Ikollna nammettu li hawn wisq xi jfixkel illum il-
ġurnata, u għalhekk il-każini tal-banda għandhom ikunu 
aktar attraenti sabiex jattiraw lejhom numru akbar ta’ 
tfal u żgħażagħ. Dan isir mhux billi nibdlu l-iskop tal-
każini, għax inkella nkunu tlifna ruħna wkoll, iżda billi 
naġġornaw maż-żminijiet tal-lum u noffru esperjenza 
ħolistika lit-tfal u ż-żgħażagħ li jattendu l-każin, 
b’mod speċjali f’dan li għandu x’jaqsam mat-tagħlim 
mużikali. 

Minkejja kollox u l-isfidi kollha li qed iġġib 
magħha d-dinja moderna, din is-sena bi pjaċir ser 
jingħaqad mal-banda alliev ġdid – Matthias Sciberras 

(Bb Baritone). Minn qalbi 
nifraħlu u nawguralu snin 
twal ta’ servizz fi ħdan il-
Banda Re Ġorġ V. Jalla 
dan ikun ta’ eżempju għal 
tfal oħra sabiex inkomplu 
nsaħħu l-banda tagħna, waqt 
li ngħadduha lil ta’ warajna 
aħjar minn kif sibniha. 

Fl-aħħar nett, nawgura 
l-festa t-tajba lil kulħadd.

Viva Santa Marija!

Messaġġ mill-Għalliem tal-Mużika Sezzjoni Ram

It-Tagħlim mużikali fil-każini 
u l-isfidi kurrenti

Mro Neil Zammit   
B.Com, B.Accty. (Hons), MBA (Derby), CPA, MIA, 

A.Mus LCM, L.Mus LCM, ALCM (pianoforte), ALCM, LLCM 

Il-parteċipazzjoni tat-tfal fil-Masterclass ta’ Music Appreciation

Minn dawn il-
paġni, ser inwasslu 
l-impenji tal-Banda 
Re Ġorġ V tul din is-
sena; ħidma mmirata 
fuq it-tagħlim tal-arti 
mużikali u s-servizzi 
fost il-komunità 
Mqabbija. F’Ottubru 
2022, l-għalliem Neil 
Zammit ħa ħsieb 
‘Masterclass ta’ Music 
Appreciation’, li 
ntlaqat tajjeb ħafna. Minn hawnhekk nirringrazzjaw 
lil Neil tax-xogħol impekkabbli li qed jagħmel mal-
istudenti fi ħdan l-iskola tal-mużika tal-Banda Re Ġorġ 
V. Iktar tard f’Ottubru, il-Banda kienet mistiedna sabiex 
taħt id-direzzjoni tas-Surmast David Agius tagħmel il-
programm tagħha fl-okkażjoni ta’ Jum l-Imqabba.

F’Novembru 2022, is-Soċjetà rċeviet l-aħbar li 
l-istudent fi ħdan l-iskola tal-mużika tagħha Julian Vella 
għadda mill-eżami tal-Grade 1 fit-teorija mill-‘ABRSM 
Royal College of Music’. Din kienet l-ewwel darba li 
student fi ħdan l-iskola tagħna poġġa għal eżami ta’ 
kulleġġ barrani. Dan għandu jipprometti tajjeb għall-
futur sabiex l-edukazzjoni li tingħata ġewwa l-każin 
tagħna tkun rikonoxxuta minn skejjel barranin, filwaqt 
li t-tfal ikollhom ċertifikati li jiswewlhom għall-karriera 
futura tagħhom. Wara dan l-eżami, Julian b’tant ħeġġa 
u determinazzjoni qabad it-tagħlim tal-kurunetta mal-
għalliem Neil Zammit. Minn hawnhekk nawguraw lil 
Julian iktar suċċessi fl-arti mużikali. Ilkoll nemmnu 
li l-istorja ta’ suċċess ta’ Julian tista’ tkun ta’ kull 
student ġewwa l-iskola tal-mużika tagħna. Infakkru li 

dan it-tagħlim professjonali jsir 
kompletament b’xejn. 

Għaż-żminijiet tal-Milied 
2022, is-‘St. Mary Youth Band’ 
daqqet numru ta’ innijiet tal-
milied fl-attività tal-‘Christmas 
Village’ mtellgħa mis-Sezzjoni 
Żgħażagħ, filwaqt li l-bandisti 
tal-post daqqew ġewwa d-dar 
tal-anzjani ‘AginCare’ sabiex 

jallegraw lir-residenti 
li ħafna minnhom 
huma partitarji tal-festa 
tagħna. 

Is-sena 2023 bdiet 
permezz tal-mużika, 
kif għandha tibda 
sena ta’ każin tal-
banda. Diversi allievi 
daqqew fl-okkażjoni 
tal-ftuħ tat-30 sena 
anniversarju tas-
Sezzjoni Żgħażagħ 

Santa Marija, quddiem udjenza b’mistednin distinti u 
familjari. Kienet serata unika, fejn kompliet tibni fuq 
il-‘Home Concerts’ li issa qed isiru tliet darbiet fis-
sena, kif isir ġewwa l-iskejjel tal-mużika tal-istat. 

Fl-okkażjoni tal-ftuħ tal-wirja unika ‘La Semana 
Santa de España’ fl-Imqabba, il-Banda Re Ġorġ V 
tellgħet programm ta’ mużika addattat għaż-żminijiet 
tal-ġimgħa Mqaddsa bl-isem ‘El Capirote’, li kien 
jinkludi mużika tal-kompożitur rinomat Abela Moreno 

Messaġġ mill-Kummissjoni Banda

L-impenji tal-Banda Re Ġorġ V 
matul is-sena

Ing. Mro René Camilleri   
B.Eng.(Hons) (Melit), M.Sc (Brunel), ALCM

L-istudent fi ħdan l-iskola 
tal-mużika tagħna Julian 

Vella

Il-bandisti tal-post idoqqu ġewwa d-dar tal-anzjani Ghigo Community 
Residence

Membri tal-Kummissjoni Banda. Mix-xellug: Inġ. Mro René Camilleri, Jean Carl Grech, 
Chris Schembri Baldacchino, Alaizah-Soleil Gerada, Mro David Agius, Philip Saliba, 

Chris Spiteri, Mro Neil Zammit

Gomez li rregala diversi marċi funebri tiegħu 
għal użu tal-Banda tagħna. Dan il-programm 
sar ġewwa l-Kappella ta’ San Bażilju, u sar 
taħt il-patroċinju tal-Ambaxxatur Spanjol għal 
Malta Mr. Jose Maria Muriel. 

F’Mejju 2023, il-Kummissjoni Banda 
ħadet ħsieb li torganizza t-tieni ‘Home 
Concert’ tas-sena. Din id-darba, ħadet sehem 
ukoll is-‘St. Mary Youth Band’ fejn daqqet 
għażla ta’ kanzunetti tal-‘Beatles’. Mal-‘Youth 
Band’ ingħaqdu erbgħa mużiċisti għall-ewwel 
darba; dan huwa l-punt li bħala Kummissjoni 
Banda qegħdin nippruvaw nimbuttaw sabiex 
inżommu t-tagħlim tal-mużika attraenti għall-
ġenerazzjoni l-ġdida. 

F’Ġunju 2023 il-Banda Re Ġorġ V għamlet 
marċ ġewwa l-Qrendi fil-festa tal-Madonna ta’ 
Lourdes. F’Lulju 2023 komplejna bl-impenji 
tagħna barra l-lokal permezz ta’ servizzi 
ġewwa Ħal Kirkop u ż-Żurrieq, fl-okkażjoni 
tal-festa ta’ San Ġużepp u tal-Madonna tal-
Karmnu rispettivament.

Tul is-sena 2023, ġiet maħtura Kummissjoni 
Banda ffurmata minn diversi mużiċisti 
żgħażagħ illi jixtiequ jagħtu ftit minn ħinhom 
għal ħidma fis-sezzjoni tal-Banda. 

Minn dawn il-paġni nirringrazzjaw lil Jean 
Carl Grech, Philip Saliba, Chris Schembri 
Baldacchino, Gabriel Mizzi u Alaizah-Soleil 
Gerada tal-interess. Grazzi kbira wkoll lid-
delegat Chris Spiteri u lil Antoine Farrugia tal-
ħidma tul is-sena kollha f’kulma jkun jonqosha 
l-Banda tagħna. Fl-aħħar grazzi lill-għalliem 
Neil Zammit u lis-surmast David Agius tat-
tagħlim li bqajna noffru ta’ kull ġimgħa sabiex 
il-Banda Re Ġorġ V tibqa’ waħda ħajja u 
mġedda. Il-qofol ta’ din il-Kummissjoni Banda 
ser tkunu tistgħu tgawduh fil-Kunċert Vokali u 
Strumentali Annwali tal-10 t’Awwissu, li żgur 
ser jolqot il-gosti ta’ kulħadd grazzi għal siltiet 
klassiċi, siltiet pop permezz tal-kantant rinomat 
Ryan Hili u b’solisti tal-lokal. Viva l-kbira 
Santa Marija u Viva l-Banda Re Ġorġ V!

Xi mużiċisti li daqqew għall-ewwel darba waqt it-tieni Home Concert tas-sena

Il-Banda Re Ġorġ V waqt is-servizz ġewwa l-Festa tal-Madonna ta’ Lourdes fil-Qrendi

L-erba’ bandisti ġodda li ngħaqdu mal-Banda Re Ġorġ V fl-aħħar sentejn flimkien mas-
Surmast Direttur Mro David Agius, l-Assistent Surmast Direttur Inġ. Mro René Camilleri 
u l-għalliem tal-Mużika Sezzjoni Ram Mro Neil Zammit. Mix-xellug: Matthias Sciberras 

(Althorn), Michaela Sciberras (Clarinet), Alaizah-Soleil Gerada (Clarinet), Georgette 
Mangion (Sax Soprano)

FREE TRANSPORT AVAILABLE TO & FROM BLOOD DONATION CENTRE BY BOLT

 

My dad is a Super Hero...

He saves lives!

Għeżież soċji u partitarji, hekk kif il-festa tas-sena 
l-oħra kienet waħda ta’ suċċess wara li għaddejna mill-
perjodu tal-pandemija, bil-mod il-mod wara li għaddiet 
il-festa tfajna ħarsitna għal sena ta’ ħidma. 

Wara li l-armar kollu daħal lura fl-imħażen, intmesaħ 
u saret il-manutenzjoni li kien hemm bżonn u middejna 
għonqna għax-xogħol. Ħejjejna pjan għal matul is-sena 
u ħsibna fuq liema proġetti ser niffukaw. 

Ix-xogħol ta’ tkabbir tal-imħażen li sar fis-snin li 
għaddew serva biex stajna naħdmu fuq proġett ġdid 
fejn jidħol id-drapp. Infatti nħadmu żewġ imwejjed tal-
ħadid addattati biex isir it-tfassil u l-qtugħ tad-drapp u 
anke saħansitra spazju fejn issir il-ħjata tal-pavaljuni. 
Dan seta’ jkun possibbli grazzi għax-xogħol ta’ welding 
min-naħa ta’ missieri David Camilleri.

Proġett ta’ żewġ pedestalli ġodda 
Matul din is-sena nedejna proġett ġdid ta’ żewġ 

pedestalli ġodda biex ikomplu jsebbħu l-pjazza ta’ 
raħalna fil-Festa Titulari. Għalhekk kellimna lill-artist 
u skultur bravu s-Sur Joseph Micallef fejn għamlilna 
disinn uniku u oriġinali fejn fih ħarġet il-bravura tiegħu. 
Kull dilettant tal-armar żgur li ser ikun jista’ jammira 
dawn il-pedestalli għall-festa tas-sena d-dieħla. Bħal 
kull proġett ieħor, ma stajniex inħalluh biss fuq il-

karta, iżda ridna nibdew il-ħidma tagħna biex dan isir 
realtà. Għalhekk grazzi għall-ħidma tas-Sur Michael 
Ghigo u tas-Sur Mark Cardona dan il-proġett ingħata 
l-bidu tiegħu. Mark kien ta’ ispirazzjoni biex seta’ jsir 
l-ingrandiment għall-qies addattat u bi proporzjon, 
filwaqt li Michael ħadem fuq il-fibre glass tal-qafas u 
l-iskultura.

Hekk kif tlabna l-għajnuna tal-partitarji tas-Soċjetà 
tagħna, is-Sur Brian Galea u s-Sur Ivan Falzon f’dan 
il-proġett, huma laqgħuna b’idejhom miftuħin. Brian 
ħadem il-faċċata tal-vaża t’isfel tal-pedestall fuq l-injam 
biex umbagħad setgħet tinħadem il-kontra forma minn 

Messaġġ mill-Għaqda Armar

Sena ta’ ħidma ser tissarraf 
f’riżultati sodisfaċenti 

Ian Camilleri   

Disinn tal-Pedestalli taz-zuntier

Brian Galea waqt ix-xogħol ta’ waħda mill-faċċati tal-pedestall

ewwel li għamlilna kuraġġ biex stajna nagħtu bidu 
għal dan il-proġett.

Is-Sur Ryan Stivala, wara li lestielna x-xogħol ta’ 
sfmuar fuq is-sett ta’ pavaljuni ta’ Triq il-Parroċċa, 
matul din is-sena ta spinta fuq l-isfumar tal-pavaljuni 
ta’ Triq Valletta, biex fi ftit żmien ieħor din it-triq tkun 
finalizzata wkoll.

Restawr u żebgħa ġdida għat-trofej tal-pjazza
L-attivist ħabrieki s-Sur Mario Camilleri bl-

għajnuna tas-Sur 
Luke Vella taw bidu 
għar-restawr u bdil 
tal-kulur taż-żebgħa 
tat-tmin trofej tal-
pjazza. Kien inħass 
il-bżonn li jsir 
restawr ta’ dawn it-
trofej hekk kif matul 
iż-żmien sofrew 
minn diversi ħsarat. 
Ta’ min jgħid li 
dawn it-trofej kienu 
nħadmu madwar 20 
sena ilu mill-attivist 
ħabrieki u qatt 
minsi s-Sur Charles 
Falzon. 

fuqha filwaqt li Ivan beda jisprenja l-prodott finali bl-
undercoat u l-finish, biex b’hekk matul is-sena d-dieħla 
jkun jista’ jibda l-proċess tal-irħamar u l-induratura.

Kif wieħed jista’ jifhem meta jħares lejn id-disinn 
ta’ dan il-pedestall, u ż-żmien dejjem tagħna raġun, 
il-pedestall inħadem bil-fiber glass, kemm minħabba 
t-tundjaturi li fih u kif ukoll biex nevitaw il-ħsarat li 
jista’ jikkawża l-maltemp, li mhux l-ewwel darba li 
għadda minn fuqna fi żmien il-festa. Il-mod ta’ kif 
inbnew ser tagħmilha faċli għalina biex jintramaw, dan 
dejjem grazzi għall-ħidma tas-sinjuri Michael Ghigo u 
Mark Cardona.

Pavaljuni ġodda għal Triq Santa Katerina
Triq Santa Katerina minn dejjem kienet waħda mit-

toroq prinċipali li tagħti għall-pjazza tal-knisja, fejn 
inħass il-bżonn tal-bidla tas-sett pavaljuni li gawdejna 
għal dawn l-aħħar snin. 

Għalhekk kellimna lid-diżinjatur bravu s-Sur Silvio 
Pace biex jagħmlilna disinn addattat għal din l-istess 
triq u b’hekk inżommu l-istess stil li għandna fit-toroq 
l-oħrajn. Hekk kif ftit wara l-festa li għaddiet kellna 
d-disinn f’idejna, is-Sur Antoine Abdilla beda jaħdem 
biex joħroġ id-disinn fuq skala oriġinali minn fuq 
l-ingrandiment.

It-tfassil tad-drapp u t-tixlil tal-pavaljun sar mill-
istess Antoine Abdilla bil-għajnuna tiegħi u bix-
xogħol tal-ħjata ġie fdat għal darb’oħra f’idejn il-
mara tiegħi Daniela Camilleri. L-ewwel pavljun li ser 
jiżżanżan matul il-festa ta’ din is-sena, ser jitħallas 
mill-partitarju s-Sur Felix Galea li kien minn tal-

Michael Ghigo u Mark Cardona flimkien ma’ Joseph Micallef

Disinn tal-pavaljuni għal Triq Santa Katerina

Daniela Camilleri u Antoine Abdilla waqt il-proċess tal-ħjata

Żebgħa ġdida għat-
trofej tal-pjazza

L-istatwa 
ta’ San 
Ġwakkin

Matul il-festa ser inkunu nistgħu ngawdu dan is-
sett b’żebgħa u rħamar ġdid. Fejn kien hemm il-bżonn 
sar ukoll bdil tad-deheb biex b’hekk ix-xogħol ikun 
komplut u tal-ogħla livell.

Matul il-festa tas-sena l-oħra, il-landier Twanny 
Zammit ħadmilna raġġiera oħra biex inkomplu 
nimmodernizzaw ir-raġġieri l-antiki tal-istatwi tal-
appostli li nsibu fil-pjazza. Wieħed seta’ josserva din 
ir-raġġiera mal-istatwa ta’ San Ġwakkin. Għall-festa 
ta’ din is-sena ser ikollna żewġ raġġieri ġodda biex 
inkomplu nsebbħu lil dawn l-istatwi.

Pedestalli tal-anġli
Ix-xogħol fuq il-pedestalli tal-anġli kompla min-

naħa tiegħi bil-għajnuna tas-Sur Mario Camilleri. Qabel 
ma komplejna bir-restawr ta’ pedestalli oħra, tajna 
spinta biex iffinalizzajna l-kuluri tal-istess pedestalli u 
saret l-induratura fejn kien hemm il-bżonn. 

Għal matul din is-sena ser ikollna sebgħa pedestalli 
kompluti minn kollox, filwaqt li żewġ pedestalli oħra 
ser jilħqu jinżebgħu bl-undercoat. L-iskultura ta’ dawn 
il-pedestalli ser tinżebagħ u tkun indurata, u dan grazzi 
għall-mara tiegħi Daniela Camilleri li qed tieħu ħsieb 
l-sfumar u għal Mario Camilleri li ħa ħsieb l-induratura.

Ringrazzjamenti
L-ewwel ringrazzjament imur għas-Sur Ninu 

Sammut li dejjem insibuh minn ta’ quddiem meta niġu 
għall-konsultazzjoni u għall-pariri siewja li jagħtina.

Is-Sur Raymond Vella li hu wieħed mill-partitarji 
ħabrieka li għandha s-Soċjetà kompla bix-xogħol tal-
liedna, fejn ħadem fuq liedna ġdida u lis-Sur Saviour 
Buttigieg li għamel manutenzjoni fuq numru ta’ festuni 
li sofrew ħsarat bil-maltemp li għamel matul il-festa li 
għaddiet.

L-armar u ż-żarmar fit-toroq ma jista’ jsir qatt 
jekk mhux bil-għajnuna ta’ ħafna voluntieri li jagħtu 
ħinhom u saħħithom fiż-żminijiet impenjattivi ta’ qabel 
u wara l-festa. Minn hawn nirringrazzja lis-Sur Luke 
Vella, lis-Sur Edward Galea, lis-Sur Mark Cardona u 
lis-Sur Justin Galea tal-impenn flimkien mal-grupp 
tagħhom fejn jintrama u jiżżarma kollox fl-inqas żmien 
possibbli. 

Aprezzament ukoll lill-Kumitat Eżekuttiv tas-
sehem fl-armar u ż-żarmar tal-mains u l-fistuni. Dan ma 
jistax ikun possibbli mingħajr l-għajnuna tal-isponsors 
prinċipali li huma Elbros Group, Zahra Group, Polidano 
Group, Anthony Galea (il-Beqqa), Ludwig Micallef 
u Felix Debono li ta’ kull sena jagħtuna l-appoġġ 
tagħhom b’mod speċjali fl-użu tal-makkinarji biex 
jinġarr u jintrama l-armar. 

Nagħlaq billi nappella lil kull min jista’ b’xi mod 
jew ieħor jagħti daqqa t’id tiegħu biex għall-festa ta’ din 
is-sena narmaw ir-raħal kif għandu jkun u nirringrazzja 
lil kull min fil-passat ta’ sehmu b’mod manwali u 
finanzjarju biex inkunu nistgħu narmaw armar mill-
isbaħ għall-festa Titulari. 

Viva Santa Marija!

Pedestall 
tal-Anġli

Għeżież Soċji, partitarji u benefatturi,
Għaddiet sena oħra u ninsabu lesti biex niċċelebraw 

festa oħra f’ġieħ il-Patruna ta’ raħalna Santa Marija. 
Bħala Għaqda tan-Nar ser jerġa’ jkollna spettakli kbar 
preparati, spettakli li jinvolvu sena sħiħa ta’ ħidma 
mill-voluntiera ħabrieka tagħna.

Il-ħidma bdiet mill-ewwel wara l-festa tas-sena 
l-oħra u mill-ewwel l-Għaqda tagħna kienet involuta 
permezz ta’ ħarqiet ta’ murtali fil-Festa ta’ Stella Maris 
ġewwa tas-Sliema u aktar tard f’Diċembru permezz 
ta’ Nar tal-Art fil-Festa tal-Immakulata Kunċizzjoni 
ġewwa Bormla. Din is-sena l-għaqda tagħna bdiet 
l-impenn tagħha fil-Festival Internazzjonali tan-Nar 
ta’ Malta li din is-sena kien inkorporat mas-Simposju 
Internazzjonali tal-Logħob tan-Nar fejn attendew 
mijiet ta’ pirotekniċi minn madwar id-dinja. L-għaqda 
tagħna kienet impenjata f’wirjiet oħra fil-festi madwar 
Malta u Għawdex fosthom f’Mejju fil-festa ta’ San 
Pawl ġewwa l-Munxar Għawdex permezz ta’ wirja ta’ 
Logħob tan-Nar tal-Ajru u tal-Art. Aktar tard f’Ġunju 
konna mpenjati fil-festa ta’ San Ġwann il-Battista 
fix-Xewkija kif ukoll fil-festa ta’ San Pietru u San 
Pawl ġewwa n-Nadur. Ix-xahar ta’ Lulju kien ieħor 
impenjattiv għall-Għaqda permezz ta’ wirja fil-festa ta’ 
San Lawrenz Għawdex u permezz ta’ żewġ wirjiet kbar 
ta’ Nar tal-Art ġewwa Raħal Ġdid fil-festa ta’ Kristu 
Re. Matul ix-xahar t’Awwissu apparti l-festa ser ikollna 
ħarqiet kemm fil-festa ta’ San Lawrenz ġewwa l-Birgu 
u fil-festa ta’ Stella Maris ġewwa Tas-Sliema.

Apparti l-ħidma Piroteknika, matul din ix-xitwa 
komplejna ninvestu fuq aktar sigurtà ġewwa l-Post 
tan-Nar. Dan grazzi għall-fondi li ksibna taħt l-iskema 
‘Finanzjament għal titjib ta’ sigurtà fil-Kmamar tan-
Nar volontarji’ fond amministrat mill-Kunsill 
Malti għall-Arti. Permezz ta’ din l-għajnuna din 
is-sena nvestejna f’tagħmir ta’ sigurtà u tinda. 
Ftit tal-ġranet ilu erġajna ġejna aċċettati sabiex 
ingawdu mill-istess fond fejn ser inkunu qed 
inkomplu ninvestu fl-infrastruttura tal-Post tan-
Nar u fejn tidħol aktar sigurtà.

Din is-sena kif semmejna aktar qabel, hemm 
programm sħiħ imfassal matul il-ġranet tal-
festa fejn il-qofol jintlaħaq nhar l-14 u l-15 
t’Awwissu permezz ta’ spettakli kbar ta’ nar fejn 

din is-sena mistennija jkollna 
diversi nnovazzjonijiet kemm 
fl-ispettakli kif ukoll fil-murtali 
tradizzjonali. 

Filwaqt li nirringrazzja lill-
membri, soċji u partitarji tal-appoġġ li dejjem tagħtuna 
permezz ta’ donazzjonijiet, inħeġġukom sabiex f’dawn 
iż-żminijiet tkomplu tgħinuna kif tistgħu. Tifhmu li 
l-piż finanzjarju huwa kbir, aktar u aktar f’dawn iż-
żminijiet fejn l-importazzjoni ta’ materjali minn barra 
qed togħla b’mod sostanzjali. Sabiex nkomplu ntellgħu 
spettakli ta’ Nar mill-aqwa jirrikjedu flejjes kbar. 
Għalhekk minn qalbna nirringrazzjawkom bil-quddiem 
ta’ donazzjonijiet u għajnuna tagħkom. Nirringrazzja 
wkoll lill-Kumitat Eżekuttiv tas-Soċjetà kif ukoll lis-
sidien tal-għelieqi li minnu jinħaraq in-nar, il-Kunsill 
Lokali, l-awtoritajiet, kif ukoll il-korp tal-pulizija tal-
kooperazzjoni tagħhom. Nirringrazzja wkoll lil dawk 
kollha li jgħinuna permezz ta’ makkinarju u dawk li 
dejjem jagħtuna l-għajnuna finanzjarja. Nirringrazzja 
wkoll lil sħabi kollha tal-Kamra tan-Nar u dawk kolla li 
jagħmlu diversi xogħlijiet ta’ brim u xogħol ieħor minn 
wara l-kwinti.

Bħala Licensee tal-Kamra tan-Nar Santa Marija 
tal-Imqabba f’isem l-Għaqda tan-Nar Santa Marija, 
nirringrazzja lis-Sur Benny Dingli, il-Licensee 
tal-Kamra tan-Nar Madonna tal-Ġilju u lil sħabu 
kollha ta’ din l-istess għaqda, tal-ħbiberija sinċiera u 
l-kooperazzjoni bejn iż-żewġ għaqdiet. Nawguraw li 
din il-ħbiberija ta’ bejnietna nkomplu nsaħħuha ħalli 
nuru li aħna lkoll aħwa Mqabbin 

Fl-aħħar u mhux l-inqas nawgura lill-partitarji 
kollha l-Festa t-Tajba. Viva Santa Marija!

Messaġġ mill-Għaqda tan-Nar

Ħidma bla waqfien 
fl-Arti tal-Piroteknika

Andrew Vassallo   

Il-membri tal-Għaqda tan-Nar ġewwa l-knisja

Għeżież Soċji, Partitarji u Ammiraturi,
Ninsabu ftit xhur l-bogħod minn Festa oħra f’ġieħ 

il-Patruna Titulari tagħna l-Imqabbin, l-Festa ta’ Santa 
Marija. L-preparazzjonijiet jinsabu mixjin ġmielhom 
biex nerġgħu nagħmlu Festa Kbira bħalma nafu 
nagħmlu aħna ta’ Santa Marija, festa kompluta li ma 
tkun nieqsa minn xejn. U hekk ukoll il-preparamenti 
mill-membri tal-Għaqda Nar tal-Art mixjin ukoll 
b’ritmu tajjeb biex ikollna ħarqa tan-nar tal-art varjata 
lejlet il-festa t’Ommna l-Assunta. 

Kien ilu għaddej il-ħsieb biex naraw fejn l-aħjar li 
jkompli jinħaraq n-nar tal-art f’lejlet il-Festa u bħalma 
tafu fil-festa tas-sena l-oħra kienet l-ewwel sena li 
n-nar tal-art beda jinħaraq ġewwa l-bypass jew aħjar 
fi Triq il-Konvoj ta’ Santa Marija. Kien hemm ħsieb u 
preparazzjoni kbira biex dan isir, fosthom kif ser jinġarr 
u jintrama n-nar tal-art, kif ukoll biex jittaqbu t-toqob 
peress li l-bypass u Triq Karmenu Ciantar reġgħu saru 
mill-ġdid. Ta’ min ngħidu li dan il-koordinament sar 
bejn iż-żewġ Għaqdiet tan-Nar fl-Imqabba li flimkien 
ħdimna għal għan komuni.

Wara nuqqas ta’ sentejn, fejn ma stajna naħarqu 
l-ebda tip ta’ nar tal-art minħabba r-restrizzjonijiet 
tal-pandemija, reġgħet feġġet il-qawsalla u fil-Festa 
tal-2022 stajna nerġgħu naraw x-xogħol li konna 
preparajna. Kienu sentejn ta’ qtieh il-qalb, fejn bdejna u 
kellna nieqfu diversi drabi, b’xogħol li kien ilu preparat 
u ħafna minnu kien lest għal sentejn sħaħ. Fil-festa 
t-temp kien ftit kontrina, fejn kellna narmaw, ngħattu 
u naħdmu bil-limitazzjoni minħabba x-xita. Imma 
għalkemm b’dawn l-intoppi kollha, nistgħu ngħidu li 
reġa’ kellna ħarqa nar tal-art mekkanizzata 
sabiħa ħafna u l-għaqda kbira li għandna 
bejn il-membri ħalliet riżultati tajbin.

Bħal kull sena wara li tgħaddi l-Festa 
naraw li niġbru u nnadfu l-postijiet fejn 
inkunu ħdimna kif ukoll naraw li l-irdieden 
jintrefgħu bl-aħjar mod. Wara nibdew 
nfasslu pjan għal festa tas-sena ta’ wara. 
Nistgħu ngħidu li l-ħidma matul is-sena ma 
taqta’ xejn, b’xogħol li jrid isir matul s-sena 
kollha biex ikun tal-aqwa livell kif ukoll bl-
inqas periklu possibbli.

Din is-sena apparti li ser nkunu qed 
nagħtu wirja fil-Festa ta’ Santa Marija 

ġewwa raħalna, kellna xi wirjiet f’lokalitajiet oħra 
fosthom; Lejlet il-festa tal-Kunċizzjoni ta’ Bormla, 
fil-Festa ta’ San Pawl tal-Munxar u ser nkunu qegħdin 
naħarqu wkoll fit-Tielet Tridu u lejlet il-Festa ta’ Kristu 
Re f’Raħal Ġdid.

Nixtieq nagħlaq dan l-artiklu billi nirringrazzja lill-
membri kollha tal-Għaqda tan-Nar tal-Art, tal-ħidma 
kbira u s-sagrifiċċji kbar li jagħmlu biex jippreparaw 
matul is-sena kollha u lill-familjari kollha tas-sapport 
kontinwu tagħhom. Nixtieq minn qalbi nirringrazzja 
wkoll lil dawk il-membri kollha li jgħinu fin-nar, fl-
armar u żżarmar tan-nar, lill-kumpaniji u l-individwi 
li jipprovdu l-makkinarju jew trasport biex jinġarr u 
jintrama n-nar, lin-nies kollha tat-toroq tal-madwar 
għal koperazzjoni tagħhom. Fl-aħħar imma żgur mhux 
l-inqas Grazzi lil Ommna Marija Mtellgħa s-Sema u 
nitolbuha biex dejjem tkun magħna u tħarisna. 

Viva l-Kbira Santa Marija!

Messaġġ mill-Għaqda Nar tal-Art

Nar tal-Art 
li jkompli jsebbaħ il-festa

Joseph Briffa   

Il-grupp tan-Nar tal-Art fil-Festa Titulari ta’ Santa Marija 2022

Nar tal‑art fil‑festa ta’ San Pawl Nawfragu ġewwa l‑Munxar

Misraħ il-Fidwa, Mqabba (ħdejn il-bandli)

Tel: 2164 7381
All you need in one stop shop

Free delivery
Great choices on delicatessen, beverages, 

wines, detergents, etc.







Kemm ilna ngħoddu l-ġranet biex tasal il-festa, u 
fl-aħħar reġa’ wasal iż-żmien ta’ ċelebrazzjonijiet mal-
qraba, ħbieb u mal-voluntiera kollha ta’ din is-Soċjetà. 
B’mod speċjali, din is-sena qegħdin niċċelebraw it-30 
sena anniversarju tas-Sezzjoni Żgħażagħ mit-twaqqif 
tagħha. Anniversarju tant prestiġjuż għalina fejn 
wieħed mhux biss jara t-30 sena ħidma u suċċessi li 
kellna f’raħalna u barra minn xtutna, però 30 sena ta’ 
dominanza, innovattiva u kreattività.

L-għan tas-Sezzjoni Żgħażagħ hija biex nagħmlu 
festa kompluta u ta’ suċċess lill-Patruna li tant nħobbu, 
il-Patruna Santa Marija. Propju din is-sena wkoll 
qegħdin niċċelebraw l-425 sena Parroċċa taħt il-
ħarsien tagħha. L-Imqabbin għażluha bħala Patruna, 
u għalhekk, nibqgħu kburin sabiex niċċelebraw din il-
Festa Titulari f’raħalna.

Din is-sena fis-Sezzjoni Żgħażagħ tkompliet il-

ħidma u l-iżvilupp ta’ ideat innovattivi tal-attivitajiet, 
ħdimna flimkien u organizzajna diversi attivitajiet li 
jirrikjedu ħafna xogħol, ħsieb, u ħidma. F’dawn l-aħħar 
xhur kien hemm ħidma bla waqfien biex norganizzaw 
diversi attivitajiet fejn dawn kienu ta’ suċċess. Eżempji 
ta’ dawn huma Milied Imdawwal, fejn kienet attività 
pjaċevoli u ta’ divertiment matul tlett ijiem fil-pjazza 
ewlenija tal-Imqabba. Organizzajna wkoll il-5 A-Side 
football tournament fejn kien ta’ suċċess kbir. Kien 

hemm diversi ikliet bħall-Pasta Night u kif ukoll ikla 
bejn it-titulari fejn flimkien ġbarna l-membri tar-raħal 
tagħna biex ningħaqdu flimkien u nissoċjalizzaw 
flimkien bħala komunità magħquda. Kellna bosta 
attivitajiet oħra fejn żviluppaw ruħhom matul is-snin 
bħal id-dramm kontemporanju ‘Imsakkra’ u l-wirja ‘La 
Semana Santa de España fl-Imqabba’. Ta’ min isemmi 

Messaġġ mis-Sezzjoni Żgħażagħ

Ħidma kontinwa 
għall-festa grandjuża

Mirayne Saliba   

Il-Kumitat tas-Sezzjoni Żgħażagħ 2022 - 2023 L-attività Milied Imdawwal 2022

Is-Sezzjoni Żgħażagħ tippreżenta donazzjoni ta’ €1,500 lil Puttinu Cares li 
kienu miġbura waqt diversi attivitajiet

Uħud mill-membri tas-Sezzjoni Żgħażagħ waqt waħda mil-laqgħat regolari

Il-grupp li kien involut biex jittella’ d-dramm kontemporanju ‘L-Imsakkra’ Preżentazzjoni lil Ambaxxatur ta’ Spanja l-E.T. José María Muriel

Wara l-Quddiesa fil-Knisja Parrokkjali tal-Imqabba li kienet parti mill-ftuħ 
taċ-ċelebrazzjonijiet tat-30 sena mit-twaqqif tas-Sezzjoni Żgħażagħ

wkoll li aħna s-Sezzjoni Żgħażagħ qegħdin naħdmu 
kontinwament biex il-festa tagħna tkun grandjuża u 
tkompli tissaħħaħ matul is-snin.

Propju din is-sena, l-istess sezzjoni qiegħda taħdem 
fuq il-proġett tat-30 sena Sezzjoni Żgħażagħ grazzi 
għall-fondi VOPS maħruġa mill-Malta Council for 
the Voluntary Sector. Permezz ta’ dawn il-fondi, aħna 
ż-żgħażagħ qegħdin naħdmu qatigħ fuq ix-xewqa 
tagħna kif ukoll nitgħallmu mill-istess voluntiera tal-
każin fil-qasam tal-armar. Settur li jirrikjedi ħafna 
għajnuna sabiex fi’ żmien il-festa nkunu nistgħu 
nsebbħu raħalna bl-ifjen armar. Grazzi għall-voluntiera 
li matul is-sena ħejjew diversi ġranet ta’ tagħlim fejn 
aħna s-Sezzjoni Żgħażagħ kabbarna l-għarfien kulturali 
fil-festa tagħna f’dan il-qasam. 

Daqstant ieħor, nixtiequ ngħidu liż-żgħażagħ futuri 
biex ma jaqtgħux qalbhom u jkunu determinati biex 
jaħdmu għall-Ommna Marija. Nixtieq nirringrazzja 
lill-Kumitat Eżekuttiv, lill-voluntiera tan-nar u tal-
armar, kif ukoll lis-Sezzjoni Nisa fejn jgħinuna meta 
jkollna bżonnhom. Kif ukoll nixtieq nirringrazzja 
lill-familjari tagħna fejn urew is-sapport kontinwu u 

kif ukoll taw l-għajnuna tagħhom. Fl-aħħar u mhux 
l-inqas nixtieq nirringrazzja lill-Ommna Marija fejn 
iddawwalna fiż-żminijiet diffiċli u tgħinha nibqgħu 
determinati għall-ħidma u għall-festa. Nitolbuk Marija 
sabiex tibqa’ pilastru għalina l-Imqabbin fejn tibqa’ 
tgħina u ddawlilna ħajjitna. 

Viva Santa Marija! 

HARDWARE. SAFETY. MARINE.

SHOP ONLINE
AFERRIGGI.COM

A: 10, Aldo Moro Road, Marsa, MRS 9065, Malta  T: +356 2167 3719, +356 7905 0756, +356 7967 3719  
E: info@aferriggi.com    A.FERRIGGI

NEW 
SHOWROOM

Prop. Daniel Farrugia •	 Electrical	&	Light	Fittings

•	 Plumbing	Fittings

•	 Drain	Pipes	&	Fittings

•	 Cement

•	 Tile	Adhesive	&	Grouting

•	 Membrane

•	 Plastering	materials

•	 Geysers

•	 Plastic	&	Fibre	Tanks

•	 Modern	LED	Bulbs

•	 Range	of	Power,	Hand	&	Air	Tools

E-mail:	danielfarrugia08@gmail.com

FREE DELIVERY
Opening Hours:

Monday to Friday: 
7.00 a.m. - 7.00 p.m.

Saturday: 
7.00 a.m. - 1.00 p.m.

•	 Stainless	Steel	Sinks	&	Mixers	

•	 Various	types	of	Ladders

•	 Key	Cutting	including	Security	Keys

•	 Safety	Wear	&	Safety	Shoes

•	 Outdoor	&	Indoor	Paint

•	 Summer	items	(BBQs,	charcoal,	
umbrellas,	fans,	etc.)

•	 Garden	Tools	&	Furniture

•	 Heaters

•	 Household	items	(toasters,	kettles,	etc.)

•	 Marine	Stainless	Steel	items

10%







Din is-sena, huwa l-għaxar anniversarju mit-twaqqif 
tal-Kummissjoni WEB fi ħdan is-Soċjetà Santa Marija 
u Banda Re Ġorġ V. Kummissjoni WEB bdiet bil-għan 
li taddatta għal ma’ soċjetà li qed tinbidel mill-aspett 
ta’ teknoloġija kif ukoll permezz ta’ komunikazzjoni 
man-nies fis-Soċjetà, b’dik li hija l-medja soċjali. 
X’għamilna matul dawn l-aħħar snin? Bdejna billi 
ġbarna ammont ta’ materjal fosthom ritratti, filmati 
u pubblikazzjonijiet taż-żminijiet passati fis-Soċjetà 
tagħna u dawn ġew modifikati sabiex irrestawrajnihom 
b’mod diġitali sabiex ġew preservati ħalli b’hekk ikunu 
jistgħu jiġu mgawdija minn kullħadd u nsaħħu l-arkivji 
tagħna. Wieħed jista’ jsib dan il-materjal kemm fuq 
il-paġna ta’ ‘Facebook’ tas-Soċjetà kif ukoll fuq ic-
channel tas-Soċjetà fuq ‘YouTube’. 

Għamilna wkoll numru ta’ proġetti fejn tidħol 
fotografija, fosthom il-proġett ‘Arts & Culture 
through the lens’ fejn stedinna fotografi biex jesebixxu 
x-xogħol tagħhom, ritratti ta’ festi Maltin, minn għajn 
il-fotografu. Minbarra esebizzjoni, stedinna wkoll 
bosta kelliema waqt taħditiet li kienu parti minn dan 
il-proġett biex jaqsmu magħna l-esperjenza tagħhom 
meta jiġbdu ritratti tal-Festi Maltin kif ukoll biex 
jiggwidaw lil min kien preżenti fuq l-aħjar apparat u 
mezzi li jintuża minn dawn il-professjonisti. 

Proġett ieħor li jibqa’ marbut ma’ qalb kull wieħed 
u waħda minnha fi ħdan Kummissjoni WEB, żgur 
jibqa’ l-proġett ta’ ‘Rakkont Ħaj’. Permezz ta’ dan il-
proġett kellna x-xorti li nitkellmu ma’ wlied l-Imqabba 
b’rakkonti varji, biex stajna niddokumentaw l-istorja 
tar-raħal tal-Imqabba, ir-raħal tant għażiż għalina. Minn 
rakkonti tal-gwerra, għal rakkonti ta’ praspar tat-tfulija 
tant differenti minn tal-lum, mill-festa kif inbidlet mill-
passat għal dik tal-ġurnata tal-lum, il-ħidma fil-barrieri 
u kif inbidlet maż-żminijiet u ħafna stejjer u esperjenzi 
oħra ta’ dan ir-raħal. 

Permezz ta’ proġetti bħal dawn, stajna niksbu fondi 
biex jinxtara apparat li nistgħu nużaw matul is-sena 
kollha biex nkunu nistgħu nwasslu l-aħjar servizz 
għall-għaqda tagħna kemm waqt il-festa kif ukoll 
għall-ġranet li jwassluna għall-festa.

Barra proġetti, organizzajna wkoll ħarġiet kulturali, 
bħal ‘Scavenger Hunts’ fl-Imdina u fil-Birgu li nistgħu 
ngħidu kienu attivitajiet milqugħin tajjeb kemm minn 
partitarji kif ukoll minn nies li mhumiex midħla ta’ 
każini tal-banda u b’hekk indunajna kemm vera din il-

Messaġġ mill-Kummissjoni WEB

Inwasslu leħen is-Soċjetà 
permezz tat-teknoloġija

Gabriella Mifsud   

Uħud mill-membri tal-Kummissjoni WEB 2022 - 2023

Waqt wieħed mill-workshops tal-proġett ‘Arts & Culture through the lens’

Waħda mill-Intervisti waqt il-proġett ‘Rakkont Ħaj’

DoS Avós,  
Triq San Bażilju, Mqabba

Book your table on 21681131 / 99407759

or Message us on facebook: Dos Avós



Kummissjoni qed tagħmel differenza bin-nies li tattira 
bis-saħħa tal-medja soċjali. 

Dan is-suċċess rajnih ukoll meta bdejna s-sensiela 
tal-kwizz li jġib l-isem ta’ ‘Ifqagħli Moħħi’. Dawn 
bdejnihom lura fl-2020 u rajna li kienet attività 
milqugħa tajjeb ħafna. Ġara, li ftit wara li sar l-ewwel 
kwizz, bdiet il-pandemija, u ħriġna bl-idea li nibdew 
nagħmlu l-kwizz onlajn permezz tal-medja soċjali biex 
b’hekk stajna nżommu kuntatt u nagħmlu kumpanija 
lill-familji fi djarhom. Din is-sena komplejna fejn 
ħallejna u ndunajna kemm kienu ta’ suċċess dawn 
l-attivitajiet għax rajna attendenza numeruża li laħqet 
’il fuq minn mitt ruħ f’kull edizzjoni li saret ta’ ‘Ifqagħli 
Moħħi’. Dawn in-numri jimlewna bil-kuraġġ biex aħna 
nkomplu norganizzaw iżjed attivitajiet li nintegraw ma’ 
parteċipanti lil hinn mis-soċjetajiet mużikali u nuru li 
s-Soċjetà tagħna tkun attiva sena sħiħa u mhux biss fil-
ġimgħa tal-festa. 

Hekk kif reġgħet waslet festa oħra, Kummissjoni 
WEB, bħal fi snin passati, qed taħdem qatigħ biex tkun 
tista’ twasslilkom l-aqwa servizz kemm għall-ġimgħa 
tal-festa kif ukoll għall-jiem ta’ preparazzjoni lejn 
Festa Titulari. L-għaqda tagħna tkun għaddejja taħdem 
sena sħiħa minn wara l-kwinti biex jitlestew posters 
u filmati tal-avvenimenti li jiġru matul is-sena mill-
għaqdiet fi ħdan is-Soċjetà tagħna, kif ukoll xi ritratti 
jew vidjows ma jonqsux biex dawn jibqgħu rikordju 
fl-arkivji ta’ din is-Soċjetà tant glorjuża. 

Fil-ġimgħat li ġejjin tarawna nduru mat-toroq 
nieħdu ritratti u vidjows u niddokumentaw il-ħidma 

sfieqa tagħkom il-partitarji. Barra minn hekk, nkomplu 
nagħtu importanza wkoll l-aspett Marjan fil-festa 
tagħna, li wara kollox huwa l-qofol tal-festa tant 
għażiża għalina l-Imqabbin. Dan nagħmluh permezz 
ta’ xandiriet diretti fuq il-medja soċjali tal-funzjonijiet 
tal-knisja. Nibdew mill-Kwindiċina sal-Jum tal-
Assunta biex nkunu nistgħu nwasslu dawn ix-xandiriet 
li għal min għal xi raġuni jew oħra ma jkunx jista’ 
jattendi. 

Fil-ġimgħa tal-festa, fil-Festa Esterna, xi ħaġa li 
bdejna wkoll lura fl-2019 kienu vidjows qosra ta’ minuta 
bis-sehem tagħkom il-partitarji waqt il-festa, bit-titlu 
ta’ ‘Din hi l-Festa Tagħna f’minuta’. Dawn il-filmati 
qosra jintwerew fuq il-medja soċjali u ġew milqugħa 
tajjeb minn ħafna nies fejn fihom nuru xi jkun seħħ 
fil-qosor f’kull jum mis-soċji tagħna u b’hekk nagħtu 
importanza lil kull wieħed u waħda minna. 

Tassew għaxar snin memorabbli, ta’ grupp ta’ 
żgħażagħ li qasmu ħafna ideat sbieħ flimkien u li 
ppreżentawhom u involvew lill-Komunità kollha 
Mqabbija kif ukoll għexieren ta’ nies oħra f’pajjiżna 
li jilqgħu dawn l-attivitajiet rilassanti u soċjali b’tant 
entużjażmu. Hu ta’ sodisfazzjon kbir għalina li tul dawn 
is-snin irnexxielna niddokumentaw tant emozzjonijiet 
u mumenti ta’ prominenza f’din is-Soċjetà glorjuża. Hu 
ta’ pjaċir kbir li kkollaborajna ma’ kull sezzjoni fi ħdan 
din is-Soċjetà sabiex inwasslu l-ħidma tal-membri 
tagħna. 

Hemm ħafna iktar ħidma x’insemmu li ħafna drabi 
ssir minn wara l-kwinti biss, iżda għalissa nkomplu 
nifirħu b’riżultati mill-isbaħ ta’ din il-ħidma u fuq 
kollox li dejjem nibqgħu viċin tagħkom il-partitarji 
permezz tal-pjattaformi soċjali tagħna. Minn hawn 
nwegħdukhom li ser inkunu qed nkomplu nwettqu dan 
kollu kemm fil-festa li ġejja u kif ukoll għal tul taż-
żmien li ġej. 

Mill-għeżeż funzjonijiet ġol-knisja, sal-atmosfera 
vibranti f’raħalna fil-ġranet tal-Festa Titulari.

Fl-aħħar, f’isem sħabi u membri ta’ Kummissjoni 
WEB, nixtieq nawgura l-Festa t-tajba lill-partitarji 
kollha u għal dejjem, Viva Santa Marija!

Waħda mill-Scavenger Hunts li ġew organizzati

Parteċipazzjoni inkoraġġanti fis-serje tal-kwizz ‘Ifqagħli Moħħi’

Bħal leħħa ta’ 
berqa, għaddiet sena 
oħra u wasalna biex 
niċċelebraw festa oħra 
mill-isbaħ f’ġieħ il-
Patruna tagħna Santa 
Marija.

Xtaqt nibda dal-
kelmtejn billi nsellem 
il-memorja tal-għażiża 
eks-Presidenta tas-
Sezzjoni Nisa Titulari, 
s-Sinjura Mary Zahra li 
ħalliet din id-dinja nhar 
il-5 ta’ Ottubru 2023. Mary kienet l-ewwel Presidenta 
tas-Sezzjoni Nisa Titulari lura fl-1990. Hija kienet 
mara ħabrieka u maħbuba minn kulħadd. 
Minn hawn ngħaddu l-kondoljanzi sinċiera 
lill-familjari u l-għeżież tagħha. Grazzi mill-
qalb Mary tax-xogħol u l-ġid kollu li għamilt fi 
ħdan is-Soċjetà. Agħtiha O’ Mulej il-mistrieħ 
ta’ dejjem.

Ta’ min insemmi li wara li għaddiet il-
festa ġeddidna l-kumitat ta’ din is-Sezzjoni. 
Nixtieq nirringrazzja lil sħabi li m’għadhomx 
jagħmlu parti minn din is-sezzjoni. Grazzi 
mill-qalb tax-xogħol kollu li għamiltu biex is-
Sezzjoni Nisa baqgħet ħajja u attiva. Filwaqt li 
nawgura kull suċċess lil sħabi l-membri ġodda 
li ngħaqdu magħna din is-sena. Fejn hemm 
l-għaqda hemm is-saħħa u nista ngħid li kellna 
sena oħra ta’ ħidma bla waqfien.

Wara waqfa mhux mistennija ta’ żmien il-
pandemija stajna nerġgħu nibdew norganizzaw 
diversi attivitajiet, filwaqt li negħlbu l-biża 
li ġabet magħha speċjalment fl-anzjani. Żgur 
li bil-mod il-mod bdew iħossuhom ħafna 
aħjar. F’Settembru li għadda organizzajna 
ġurnata Għawdex għall-festa tal-Vitorja. Fost 
l-attivitajiet li għamilna din is-sena kellna 
‘Coffee Mornings’ u ‘High Teas’ kull xahar. 
Għamilna wkoll ‘Ladies Night’ u ‘Karaoke’ 
ġewwa l-Każin. Bħal snin oħra organizzajna 
l-Erbgħat ta’ Santa Marija fejn flimkien 

ninġabru kull nhar ta’ 
Erbgħa minn Mejju 
sal-festa Titulari biex 
ngħidu r-rużarju ġewwa 
s-sala tas-Soċjetà. Bħala 
parti mill-Erbgħat ta’ 
Santa Marija, f’Lulju 
ser norganizzaw ġurnata 
Għawdex fejn f’ambjent 
familjari nqattgħu 
ġurnata flimkien, sejrin 
il-fabbrika tal-‘Mayor’, 
immorru nieklu u ma 
jonqosx li nilagħbu 

xi ftit tombla wkoll. Fl-aħħar ngħalqu l-ġurnata bir-
rużarju u quddiesa fis-Santwarju ta’ Pinu. Apparti dan 

Messaġġ mis-Sezzjoni Nisa Titulari

Nisa ħabrieka

Maria Galea   

Il-Kumitat tal-Fergħa Nisa Titulari 2022 - 2023

Membri tal-Fergħa Nisa Titulari waqt waħda mill-attivitajiet soċjali li organizzaw

A professional salon with a dedicated team, delivering the 
latest colour techniques, cuts, keratin treatments & more. 

Booking your consultation in advance is 
highly reccommended.

Master Color Expert & Wella Educator

We also offer hair education 
courses for new students 
enrolling in this career and also 
refresher courses for more 
advanced students and 
established hairdressers.



kollu aħna dejjem konna wkoll ta’ għajnuna 
fejn meħtieġ lill-kumitati oħra. Ħadna ħsieb 
ukoll fit-tindif u l-ħasil tal-każin.

Żgur li ma jkunx possibbli li aħna nimxu 
’l quddiem jekk mhux bil-koperazzjoni tal-
membri u l-partitarji li dejjem jattendu bi 
ħġarhom f’kull attività li norganizzaw. Intom 
timlewna b’kuraġġ kbir biex norganizzaw 
aktar attivitajiet biex filwaqt li nieħdu gost 
flimkien, inkunu qegħdin niġbru fondi biex 
inkunu nistgħu ntaffu ftit mill-ispejjeż tal-festa 
u anke naħdmu fuq proġetti ġodda.

F’ismi u f’isem sħabi n-nisa, nixtiequ 
nawguraw kull suċċess u ħidma sfieqa lis-Sezzjoni 
Żgħażagħ f’għeluq l-anniversarju ta’ 30 sena mit-
twaqqif tagħha. Aħna lkoll warajkom ħalli naħdmu 
spalla ma’ spalla biex bħalma dejjem għamilna 
norganizzaw festa kif jixraq lil Ommna Marija. Din is-
sena wkoll ser niċċelebraw l-anniversarju tal-25 sena 
minn meta l-Banda Re Ġorġ V ġiet onorata bil-premju 
prestiġjuż ‘Les Ètoiles d’Or du Jumelage’.

Wieħed mill-Coffee Mornings organizzati mill-Fergħa Nisa

Nagħlaq dal-kelmtejn billi nawgura l-festa t-tajba lill-
Imqabbin kollha, filwaqt li nħeġġiġkom tipparteċipaw 
fil-funzjonijiet tal-knisja kif ukoll fiċ-ċelebrazzjonijiet 
li għandna mħejjija ad Unur il-Patruna tagħna Santa 
Marija fejn din is-sena qed niċċelebraw l-425 sena 
minn meta l-Imqabbin għażlu lil Santa Marija bħala 
l-Patruna u Protettriċi tagħna lkoll.

Viva Santa Marija l-Patruna tagħna l-Imqabbin.

impress

with a vintage touch

We pride ourselves on having the best standard of vintage buses available.

All our buses have been meticulously restored in recent years.

PRIVATE TOURS ALSO AVAILABLE Hal Farrug, Luqa LQA 3000

M/ + 356 9940 1236

E/ weddingbusmalta@outlook.com

�e Wedding Bus

Like us on 

facebook

Festa Tfal 
Nixtieq nibda dawn il-kelmtejn billi ngħid kemm 

jien kburija li nifforma parti minn din il-familja fi ħdan 
is-Soċjetà Santa Marija, Soċjetà mżewwqa bi storja 
mimlija b’unuri kbar u suċċessi mill-aqwa.

Nistqarr magħkom li ħdimna kollox b’għaqal u bi 
ħsieb, fejn b’hekk wasalna fejn xtaqna. U hekk hu, 
propju fil-festa li għaddiet komplejna nnaqxu l-istorja 
b’ittri kbar tad-deheb, hekk kif il-Ħadd 7 t’Awwissu 
2022 iċċelebrajna Festa Tfal kif jixraq. Żgur li kienet 
festa li niżlet tajjeb mhux biss maċ-ċkejknin tagħna 
iżda ma’ kull min kien preżenti.

Naħseb taqblu miegħi li l-kelma GRAZZI mhijiex 
biżżejjed għall-benefattur s-Sur John Ghigo (Ta’ 
Pataw), għal din l-opra li rregala lis-Soċjetà biex 
b’hekk il-ħolma tagħna saret realtà. Statwa tal-
Assunta maħduma mill-artist bravu s-Sur Michael 
Cutajar Zahra. Grazzi wkoll mill-qalb lis-Sur Carmel 
Ellul għax-xogħol irfinut fuq il-bankun. Fi ftit kliem 
ĦALLEJTUNA BLA KLIEM.

Ta’ min isemmi li ċċelebrajna kif jixraq Jum it-
Tfal billi flimkien attendejna għall-quddiesa u fejn 
ukoll saru l-preżentazzjonijiet tat-trabi u t-tfal lil 
Santa Marija. Wara, fost ferħ kbir inġbarna quddiem 
is-Soċjetà fejn fl-isfond tad-daqq tal-Ave Marija mill-
Banda tas-Soċjetà – Banda Re Ġorġ V u kantata minn 
Mariah Briffa, ħriġna l-istatwa ta’ Santa Marija tat-tfal 
minn ġewwa s-Sede tas-Soċjetà. Min hemm għamilna 

purċissjoni kif jixraq madwar it-toroq tar-raħal. Ma 
nistax ma nirringrazzjax lil dawk it-tfal kollha li ħadu 
sehem f’dan l-avveniment hekk speċjali. Hekk kif 
wasalna fil-pjazza poġġejna bukkett fjuri quddiem 
l-istatwa ta’ Santa Marija. Xħin wasalna quddiem il-
Każin xi tfal qraw ftit talb. Nista ngħid li wiċċ it-tfal 
kompla xegħel meta organizzajna briju għat-tfal bis-
sehem ta’ Tikka Banda. 

Grazzi kbira lil sħabi Warren Bondin u Samantha 
Debono li bħala tim magħqud qsamna l-ideat flimkien 
biex stajna norganizzaw dan kollu. Grazzi wkoll tmur 
lejn il-Kumitat Eżekuttiv tal-fiduċja kbira li kellhom 
fina u li flimkien ġbidna ħabel wieħed biex wasalna 
fejn xtaqna.

Nixtiequ nirringrazzjaw lis-Sezzjoni Żgħażagħ u 
lil kull min kien ta’ għajnuna biex stajna norganizzaw 
festa tfal kif jixraq u nawgurawlhom suċċess kbir hekk 
kif propju din is-sena ser jiċċelebraw l-Anniversarju 
f’għeluq it-30 sena mit-twaqqif tas-Sezzjoni Żgħażagħ.

Ħidma bla waqfien
U fl-aħħar nista ngħid li stajna nerġgħu niltaqgħu 

flimkien għall-klabb Tfal tat-Titular u kif ukoll Go 
Reds Adoloxxenti Titulari. Kemm jiġu bi ħġarhom u 
minn età ċkejkna jiġu qishom familja waħda. Aħna 
niltaqgħu kull nhar ta’ Sibt wara nofsinhar fejn it-tfal 
ikunu ħerqana li jiltaqgħu flimkien.

Aħna nippreparaw sessjonijiet differenti li huma 
addattati għal kull età. Fost dawn norganizza; krafts, 
tisjir, logħob, kant, żfin, mużika u kif ukoll xi ħarġa 

Messaġġ mill-Klabb Tfal tat-Titular 
u Go Reds Adolexxenti Titulari

Insaħħu l-parteċipazzjoni 
tat-Tfal u l-Adoloxxenti

Maria Galea   

kulturali. Bħalma jsir kull sena norganizzaw diversi 
attivitajiet fejn apparti li nieħdu gost flimkien, jinġabru 
fondi b’risq il-festa. Dawn l-attivitajiet nistgħu ngħidu 
li jintlaqaw tajjeb minn kulħadd. L-għada tal-festa 
l-adoloxxenti jorganizzaw ‘Wine and Pizza’ quddiem 
il-każin. Attività oħra li tintlaqa’ sew mit-tfal hija ‘Trick 
or Treat’, fejn apparti l-ferħ li naraw fiċ-ċkejknin, 
ġbarna wkoll donazzjoni għal PUTTINU CARES. 
Fix-xahar ta’ Diċembru avviċinana s-Sur Leonard 
Azzopardi fejn offra li nagħmlu presepji flimkien mat-
tfal. Minn qalbna nirringrazzjawh tal-paċenzja, l-ħin u 
d-dedikazzjoni li qasam magħna. Saru wkoll il-festini 
tal-Milied, tal-Karnival u fi żmien l-Għid morna mixja 
sa’ Ħal Millieri fejn organizzajna ‘Easter Egg Hunt’.

Nixtieq ngħalaq dal-kelmtejn billi nirringrazzja lil 
sħabi ta’ dan il-klabb Louise Saliba, Rose Briffa u Jane 
Psaila. Grazzi wkoll lill-ġenituri li dejjem jikkoperaw 
magħna u anke jagħtu daqqa t’id fejn meħtieġ.

F’ismi u f’isem sħabi nixtiequ nħeġġu aktar tfal 
sabiex jingħaqdu magħna ħalli nkabbru din il-familja 
u niċċelebraw festa ta’ suċċess minn sena għall-oħra. 
U fl-aħħar u mhux l-inqas nirringrazzjaw lil Ommna 
Marija u nitolbuha biex dejjem iżżomm idejha fuqna, 
tixħet fuqna kull barka u tgħallimna biex nixbħuha fl-
imħabba. Nawguraw il-festa t-tajba lil kulħadd. 

Viva Santa Marija, Il-Ġmiel tat-Titular.

Trick or Treat madwar it-toroq tal-Imqabba Sehem it-Tfal tat-Titular waqt l-attività Milied Imdawwal

Festin tal-Milied għat-Tfal tat-Titular

Festin tal-Karnival għat-Tfal tat-Titular

Niltaqg˙u darba fil-©img˙a, 
g˙all-attivitajiet edukattivi, artistiçi, 

rikreattivi u aktar.

Avviçina lill-membri tal-Klabb jew tas-Sezzjoni Ûg˙aΩag˙.

G˙andek tfal 
ta’ bejn it-3 u t-12-il sena?

Da˙˙alhom b˙ala membri fil-Klabb Tfal 
tat-Titular issa!

Il-Ħadd, 30 ta’ Lulju
Bidu tal-Kwindiċina 
	 6:30pm	 Quddiesa solenni, talba tal-Kwindiċina, 

innu u barka sagramentali.

It-Tnejn, 31 ta’ Lulju
Jum is-Soċji u l-Benefatturi
	 6:30pm	 Quddiesa solenni, talba tal-Kwindiċina, 

innu u barka sagramentali.

It-Tlieta, 1 t’Awwissu
Jum iż-Żgħażagħ
	 6:30pm	 Quddiesa solenni, talba tal-Kwindiċina, 

innu u barka sagramentali. 

L-Erbgħa, 2 t’Awwissu
Jum l-Għaqdiet Reliġjużi u l-Fratellanzi
	 6:30pm	 Quddiesa. Talba tal-Kwindiċina, innu u 

barka sagramentali.

Il-Ħamis, 3 t’Awwissu
Jum iddedikat lill-ħaddiema tan-nar
	 6:30pm	 Quddiesa għall-membri u dilettanti tan-

nar. Talba tal-Kwindiċina, innu u barka 
sagramentali. 

Il-Ġimgħa, 4 t’Awwissu
Jum il-Morda u l-Anzjani
	 6:30pm	 Quddiesa għall-morda u l-anzjani tal-

parroċċa. Talba tal-Kwindiċina, innu u 
barka sagramentali.

Is-Sibt, 5 t’Awwissu
Jum is-Saċerdoti u r-Reliġjużi
	 6:30pm	 Quddiesa. Talba tal-Kwindiċina, innu u 

barka sagramentali.

Il-Ħadd, 6 t’Awwissu
Jum il-Familji
	 6:30pm	 Quddiesa bis-sehem tal-familji. Talba tal-

Kwindiċina, innu u barka sagramentali.

It-Tnejn, 7 t’Awwissu
Jum it-Tfal
	 6:00pm	 Preżentazzjoni tat-tfal lill-Madonna. 
	 6:30pm	 Quddiesa. Mistiedna t-tfal kollha tal-

parroċċa. Talba tal-Kwindiċina, innu u 
barka sagramentali.

It-Tlieta, 8 t’Awwissu 
Tifkira tal-Mejtin tal-Parroċċa
	 6:30pm	 Quddiesa b’suffraġju għall-mejtin tal-

parroċċa, speċjalment dawk li mietu mill-
aħħar festa sal-lum. Mistiedna l-qraba u 
l-ħbieb tagħhom. Talba tal-Kwindiċina, 
innu u barka sagramentali.

L-Erbgħa, 9 t’Awwissu
Ħruġ tal-Vara fuq iz-zuntier
	 6:30pm	 Quddiesa kantata, talba tal-Kwindiċina u 

barka sagramentali.
	 7:30pm	 Isir il-ħruġ solenni tal-Vara Titulari ta’ 

Santa Marija fuq iz-zuntier tal-Knisja 
Parrokkjali u wara jitkanta l-innu Ave 
Maris Stella u l-antifona. Tieħu sehem 
il-Banda Re Ġorġ V. 

Il-Ħamis, 10 t’Awwissu
Jum il-Vokazzjonijiet
	 6:30pm	 Quddiesa kantata, talba tal-Kwindiċina, 

innu u barka sagramentali.

Il-Ġimgħa, 11 t’Awwissu
L-Ewwel Jum tat-Tridu
	 6:30pm	 Quddiesa solenni. Jippriedka Kanonku 

Brendan Gatt. Wara, talba tal-
Kwindiċina, innu, Salve Regina, Litanija, 
antifona u barka sagramentali.

Is-Sibt, 12 t’Awwissu
It-Tieni Jum tat-Tridu
	 6:30pm	 Quddiesa solenni. Jippriedka Kanonku 

Brendan Gatt. Wara, talba tal-
Kwindiċina, innu, Salve Regina, Litanija, 
antifona u barka sagramentali.

Festa Titulari 2023

Santa Marija 
Ċelebrazzjonijiet fil-Knisja

Il-Ħadd, 13 t’Awwissu
It-Tielet Jum tat-Tridu
	 6:30pm	 Quddiesa solenni. Jippriedka Kanonku 

Brendan Gatt. Wara, talba tal-
Kwindiċina, innu, Salve Regina, Litanija, 
antifona u barka sagramentali.

It-Tnejn, 14 t’Awwissu
Lejlet il-Festa
	 8:00am	 Quddiesa solenni. Wara jitkanta t-Te 

Deum u l-antifona Beata Mater.
	 6:30pm	 Translazzjoni Solenni tar-Relikwa 

mmexxija minn l-Eċċellenza tiegħu 
l-Isqof George Frendo O.P. mill-knisja 
parrokkjali għal Triq il-Pjazza tal-Knisja 
għal Triq San Bażilju lejn il-Kappella 
ta’ San Bażilju fejn isir l-inċensar tar-
Relikwa u jsir it-talb. It-Translazzjoni 
tkompli mit-Triq San Bażilju għal ħdejn 
il-Każin ta’ Santa Marija u fil-Knisja. 
Wara Salve Reġina, quddiesa kantata u 
ċelebrazzjoni ewkaristika, immexxija 
mill-istess Isqof.

It-Tlieta, 15 t’Awwissu
Jum il-Festa
	 7:00am	 Quddiesa Letta.
	 8:00am	 Quddiesa Letta.
	 9:15am	 Quddiesa konċelebrata solenni bil-

paniġierku mill-Kanonku Dr Jonathan 
Farrugia. Iqaddes l-Isqof George Frendo 
O.P. Mistednin l-għaqdiet soċjali 
flimkien mal-Kunsill Lokali.

	 11:15am	 Quddiesa Letta.
	 5:00pm	 Quddiesa Letta.
	 6:00pm	 Għasar solenni mill-Kanonku Dr 

Jonathan Farrugia. Salve Reġina u innu.
	 7:15pm	 Purċissjoni bl-istatwa artistika, devota u 

titulari tal-parroċċa mmexxija mill-istess 
ċelebrant. 

	 10:15pm	 Antifona u ċelebrazzjoni ewkaristika.

It-Tlieta, 22 t’Awwissu
L-Ottava tal-Festa
	 6:30pm	 Quddiesa, reposizzjoni tar-relikwa, Te 

Deum u barka sagramentali.

Tkun ħaġa sabiħa li matul dawn il-ġranet tal-festa, 
wieħed isib ħin biex jersaq lejn is-sagrament tal-qrar.

N.B. Il-mużika tat-tridu, lejlet u nhar il-festa 
tkun taħt id-direzzjoni tas-Surmast Patri Salv Galea OP.

Il-Ħadd, 30 ta’ Lulju 
Bidu tal-Kwindiċina
	 8:00pm	 Mixegħla tal-faċċata tal-knisja u tal-

faċċata tas-Sede tas-Soċjetà Santa Marija 
u Banda Re Ġorġ V.

	 8:00pm	 Lejla Maltija fil-pjazza ta’ quddiem il-
Każin. Divertiment ma Joe Demicoli.

Matul il-ġranet tal-Kwindiċina
	 8:00pm	 Mixegħla tal-porta tal-knisja u l-faċċata 

tas-Sede tas-Soċjetà Santa Marija u Banda 
Re Ġorġ V.

It-Tnejn, 7 t’Awwissu 2023 
Jum it-Tfal
	 7:15pm	 Il-Banda Re Ġorġ V taħt id-direzzjoni 

ta’ Mro David Agius tagħmel marċ li 
jibda minn quddiem is-Sede tas-Soċjetà, 
jgħaddi għal Triq San Bażilju, Triq San 
Mikiel, Triq id-9 ta’ April 1942, Triq 
Karmenu Ciantar, Pjazza tal-Knisja u 
jintemm quddiem is-sede tas-Soċjetà.

L-Erbgħa, 9 t’Awwissu 2023 
Ħruġ il-Vara fuq iz-zuntier
	 7:30pm	 Il-Banda Re Ġorġ V taħt id-direzzjoni 

ta’ Mro David Agius tilqa’ l-vara Titulari 
ta’ Santa Marija fuq iz-zuntier tal-knisja 
permezz tal-Ave Marija u innijiet Marjani. 
Inħeġġu lil kulħadd sabiex wara ninġabru 
lkoll fil-knisja għal funzjoni qasira. 

	 8:30pm	 Il-Banda Re Ġorġ V tkompli b’daqq ta’ 
marċi brijużi miz-zuntier u tkompli għal 
Pjazza tal-Knisja, Triq San Bażilju, Triq 
Santa Katerina, Misraħ il-Ġublew tad-
Djamanti, Triq tas-Sejba, Triq it-Troll, 
Misraħ il-Missjoni ż-Żgħira, Triq il-
Madonna tal-Ġilju, Triq l-Aħwa Ghigo, 
Triq il-Barumbara, Triq il-Madonna tal-
Ġilju għall-Pjazza tal-Knisja, Triq San 
Bażilju u jintemm quddiem is-sede tas-
Soċjetà.

Il-Ħamis, 10 t’Awwissu 2023
Jum il-Banda
	 8:15pm	 Il-Banda Re Ġorġ V taħt id-direzzjoni tas-

Surmast direttur tagħha Mro David Agius, 

tagħmel marċ li jibda minn ħdejn il-Bini 
Muniċipali tal-Kunsill għall-Pjazza tal-
Knisja, Triq San Bażilju u jintemm fil-
Pjazza quddiem il-Każin. Wara l-Banda 
tagħti bidu għall-Kunċert Vokali u 
Strumentali annwali tagħha.

	 9.00pm	 Wara li nassistu għall-wasla tal-mistednin 
distinti, il-Banda Re Ġorġ V dejjem taħt 
id-direzzjoni ta’ Mro David Agius, tagħti 
bidu għall-Programm Strumentali fuq 
il-planċier. Wara jsir riċeviment għall-
mistednin distinti, soċji, benefatturi u 
partitarji kollha.

Il-Ġimgħa, 11 t’Awwissu 2023
L-Ewwel Jum tat-Tridu
	 8:30pm	 Il-Banda San Ġużepp ta’ Ħal Kirkop 

taħt id-direzzjoni ta’ Mro Brian Cassar 
tagħmel marċ li jibda minn quddiem il-
Każin u jkompli kif ġej: Triq San Bażilju, 
Sqaq l-Isptar, Triq Mikielang Sapiano, 
Triq il-Konvoj ta’ Santa Marija, Triq il-
Katakombi, Triq Ħal Kirkop, Triq Dun 
N. Zammit, Triq Dun Geraldu Mangion, 
Triq in-Nazzarenu, Triq Ħal Kirkop, Triq 
il-Ħajt tal-Matla, Triq G. Martin, Triq 
Mons. A Caruana, Triq Xandru Farrugia, 
Triq il-Konvoj ta’ Santa Marija, Triq il-
Barrieri, Triq il-Ħarriġiet, Triq l-Imterrqa, 
Misraħ il-Fidwa, Triq San Mikiel, Triq 
San Bażilju u Pjazza tal-Knisja u jintemm 
quddiem is-sede tas-Soċjetà.

Is-Sibt, 12 t’Awwissu 2023 
- It-Tieni Jum tat-Tridu
	 8:30pm	 Il-Banda Unjoni ta’ Ħal Luqa taħt id-

direzzjoni ta’ Mro John D. Zammit 
tagħmel marċ li jibda minn quddiem is-
Sede tas-Soċjetà u tkompli tallegrana 
b’sett ta’ marċi brijużi għal Triq Karmenu 
Ciantar, Triq il-Konvoj ta’ Santa Marija, 
Triq il-Kileb, Triq Santa Katarina, Misraħ 
Ġublew tad-Djamanti, Triq il-Murselli, 
Triq Ħal Kirkop, Triq l-Spnar, Triq il-
familja Brancati, Triq iż-Żurrieq, Triq 
is-Saljatura, Triq il-Qrendi, Triq Santa 
Katerina, Triq ix-Xriek, Triq il-Madonna 

Festa Titulari 2023

tal-Ġilju, Triq il-Pjazza tal-Knisja u 
jintemm fil-Pjazza quddiem is-sede tas-
Soċjetà.

Il-Ħadd, 13 t’Awwissu 2023 
- It-Tielet Jum tat-Tridu
	 8:30pm	 Il-Banda Re Ġorġ V taħt id-direzzjoni 

ta’ Mro David Agius tagħmel il-marċ 
tradizzjonali tagħha fost il-briju kbir u 
l-ispettaklu li ħejjew għalina s-Sezzjoni 
Żgħażagħ. Il-marċ jibda minn quddiem 
is-Sede tas-Soċjetà għal Triq San Bażilju, 
Triq Valletta, Triq il-Fjuri, Triq il-Parroċċa 
mit-tarf, il-Pjazza tal-Knisja, Triq San 
Bażilju u jintemm fil-Pjazza quddiem is-
sede tas-Soċjetà. Bħas-soltu, jakkumpanja 
l-marċ il-briju tas-soċji u partitarji. Wara 
l-marċ jingħata bidu għal spettaklu kbir 
li jinkludi filmati awdjoviżivi u spettaklu 
mħejji mis-Sezzjoni Żgħażagħ, fil-Pjazza 
quddiem is-Sede tas-Soċjetà.

It-Tnejn, 14 t’Awwissu 2023 
Lejlet il-Festa
	 8:00pm	 Il-Banda San Mikiel ta’ Ħaż-Żabbar taħt 

id-direzzjoni ta’ Mro Matthew Grech 
tibda programm Mużikali fuq il-planċier 
quddiem is-sede tas-Soċjetà.

	 9:30pm	 Il-Banda San Mikiel ta’ Ħaż-Żabbar taħt 
id-direzzjoni ta’ Mro Matthew Grech 
tagħmel marċ li jibda’ minn ħdejn is-
Sede tas-Soċjetà għal Pjazza tal-Knisja, 
Triq Santa Katerina, Triq iċ-Ċavi, Triq 
Mikielanġ Sapiano, Sqaq l-Isptar u 
jispiċċa Triq Karmenu Ciantar. 

It-Tlieta, 15 t’Awwissu 2023 
L-Għid tal-Assunta
	 1:00pm	 Il-Banda Re Ġorġ V taħt it-tmexxija 

ta’ Mro David Agius, tagħmel il-marċ 
tradizzjonali ta’ filgħodu li jibda minn 
quddiem is-sede tas-Soċjetà u jkompli 
għal Triq San Bażilju, Triq Valletta, Triq 
il-Parroċċa u jintemm fil-Pjazza quddiem 
is-sede tas-Soċjetà. 

	 7:00pm	 Il-Banda Queen Victoria taż-Żurrieq, taħt 
it-tmexxija ta’ Mro Mauro Farrugia tibda 
marċ minn ħdejn is-sede tas-Soċjetà u 
jgħaddi għal Triq San Bażilju, Pjazza 
tal-Knisja. Tidħol fiz-zuntier tal-knisja 
u tilqa’ l-ħruġ tal-Vara artistika ta’ Santa 
Marija b’innijiet Marjani fejn flimkien 
mas-Sopran Francesca Cassar, issellem 
lill-Madonna bid-daqq tal-‘Ave Marija’.

	 8:45pm	 Hekk kif il-Vara tasal quddiem il-Każin 
tas-Soċjetà tagħna, il-Banda Queen 
Victoria taż-Żurrieq, taħt it-tmexxija ta’ 

Mro Mauro Farrugia, tesegwixxi l-Innu 
l-kbir ‘Lil Marija Mtellgħa s-Sema’, 
kompożizzjoni tal-maħbub u qatt minsi 
eks-Surmast il-Kav. G. Martin, fuq 
versi ta’ Patri J.M. Ghigo SJ. Ikantaw il-
Baritonu Louis Cassar, it-Tenur Joseph 
Aquilina kif ukoll il-Kor Bel Canto taħt 
id-direzzjoni ta’ Mro Herman Farrugia 
Franz. Wara, bis-sehem tal-istess kor, 
jiġi esegwit l-Innu Marċ Popolari ‘Marija 
Assunta’, kliem u mużika tal-mibki Mro 
Leonard Farrugia. L-istess banda tkompli 
bil-Programm Strumentali tagħha sakemm 
jasal il-ħin tad-dħul tal-purċissjoni meta 
terġa’ ssellem lil Ommna Marija Assunta 
bid-daqq tal-‘Ave Marija’.

	 10:30pm	 Wara l-Barka Sagramentali u 
r-ringrazzjament kollettiv fil-knisja mill-
Għaqda tan-Nar Santa Marija, il-Banda 
Re Ġorġ V tagħlaq il-festa b’marċ qasir li 
jintemm quddiem is-Sede tas-Soċjetà.

It-Tlieta, 22 t’Awwissu 2023
L-Ottava tal-Festa
	 7:30pm	 Mixegħla tal-faċċata tal-knisja kif ukoll 

tas-Sede tas-Soċjetà Santa Marija u Banda 
Re Ġorġ V. Nagħlqu l-Festa ta’ din is-sena 
b’ikla u divertiment quddiem is-Sede tas-
Soċjetà.

Is-Soċjetà Santa Marija 
u Banda Re Ġorġ V 

tħeġġeġ lill-partitarji kollha
jieħdu sehem 

fil-marċi tal-festa, 
filwaqt li jobdu

l-istruzzjonijiet mogħtija lilhom 
mill-membri tal-kumitat

85FESTA 2023 Soċjetà Santa Marija Banda Re Ġorġ V – L-Imqabba



L-Erbgħa, 9 t’Awwissu 2023
Ħruġ tal-Vara Titulari fuq iz-zuntier
	 8:00am	 Ħruq ta’ murtali tal-bomba u murtaletti.
	 12:00pm	 Ħruq ta’ murtali tal-bomba u murtaletti.
	 7:30pm	 Mal-ħruġ tal-Vara Titulari fuq iz-

zuntier isir ħruq ta’ salut, musketterija, 
kaxxa infernali u murtaletti bil-logħob.

	 9:30pm	 Ħruq ta’ murtali tal-beraq pront u tal-
kulur.

	 11:00pm	 Ħruq ta’ musketterija ma’ tmiem il-
marċ. Wara jsir ħruq ta’ logħob tan-nar 
tal-art.

Il-Ġimgħa, 11 t’Awwissu 2023
L-Ewwel Jum tat-Tridu
	 8:00am	 Ħruq ta’ murtali tal-bomba u murtaletti.
	 12:00pm	 Ħruq ta’ murtali tal-bomba u murtaletti.
	 8:15pm	 Mal-Barka Sagramentali fi tmiem 

il-funzjoni tat-Tridu jsir ħruq ta’ 
musketterija u murtaletti bil-logħob.

	 9:30pm	 Ħruq ta’ murtali tal-beraq pront u tal-
kulur.

	 11:30pm	 Ħruq ta’ musketterija ma’ tmiem il-
marċ u wirja ta’ logħob tan-nar tal-art.

Is-Sibt, 12 t’Awwissu 2023
It-Tieni Jum tat-Tridu
		  Kollox bħall-jum ta’ qabel.

Il-Ħadd, 13 t’Awwissu 2023
It-Tielet Jum tat-Tridu
		  Kollox bħall-jum ta’ qabel.

It-Tnejn, 14 t’Awwissu 2023
Lejlet il-Festa
	 9:30am	 Mad-daqq tat-Te Deum ikun hemm 

ħruq ta’ musketterija, kaxxa infernali 
u diversi murtaletti bil-logħob.

	 11:45am	 Ħruq ta’ murtali tal-bomba u murtaletti 
bil-logħob.

	 6:30pm	 Kif tibda t-Translazzjoni solenni tar-
Relikwa jkun hemm ħruq ta’ salut, 

kaxxa infernali u wirja kbira ta’ settijiet 
ta’ murtaletti bil-logħob.

	 9:45pm	 Jingħata bidu għall-ispettaklu kbir u 
innovattiv ta’ logħob tan-nar tal-ajru 
sinkronizzat mal-mużika li jinkludi 
salut, bombi sinkronizzati, blalen 
u disinni, sfejjer, baraxxijiet kbar 
u spettakolari, it-Torri tad-Dawl, 
settijiet ta’ murtali tradizzjonali tal-
beraq pront, beraq tal-kulur, beraq bil-
logħob u murtali tal-kulur. Ix-xogħol 
sinkronizzat ser jinħaraq bis-sistema 
kompjuterizzata FireOne.

	 11:30pm	 Wirja kbira ta’ logħob tan-nar tal-art 
oriġinali u mekkanizzat.

It-Tlieta, 15 t’Awwissu 2023
L-Għid tal-Assunta
	 8:00am	 Ħruq ta’ murtali tal-bomba u murtaletti.
	 9:30am	 Mad-daqq tal-Glorja jkun hemm ħruq 

ta’ murtali tal-bomba, kaxxa infernali 
u murtaletti bil-logħob.

	 11:45am	 Ħruq ta’ murtali tal-bomba 
akkumpanjat mid-daqq tas-sirena, 
segwit minn ħruq ta’ murtaletti bil-
logħob.

	 7:15pm	 Waqt il-ħruġ tal-Purċissjoni bil-
vara titulari u artistika ta’ Santa 
Marija mnaqqxa fl-injam u mogħnija 
b’pedestall tal-fidda, jiġi sparat salut. 
Hekk kif il-vara devota tal-Patruna 
tal-Imqabba toħroġ fuq iz-zuntier 
u tindaqq l-‘Ave Maria’, tinħaraq 
musketterija u kaxxa infernali 
spettakolari li ser tkun tinkludi ħafna 
baraxxijiet u logħob ieħor, li tkun 
maħruqa bis-sistema kompjuterizzata 
FireOne. Wara l-kaxxa infernali jkun 
hemm wirja kbira ta’ murtaletti bil-
logħob li jakkumpanjaw il-purċissjoni. 

	 9:00pm	 Hekk kif jiġi esegwit l-Innu lil Santa 
Marija Mtellgħa s-Sema wara li l-Vara 

Festa Titulari 2023

Santa Marija 

Titulari tkun waslet quddiem is-sede 
tas-Soċjetà Santa Marija, isir ħruq 
ta’ kaxxa infernali, murtali tal-beraq 
pront u tal-kulur.

	 10:00pm	 Hekk kif il-purċissjoni bil-vara tal-
Patruna tal-Imqabba tkun ser tidħol, 
isir ħruq ta’ kaxxa infernali tal-kulur.

	 10:15pm	 Mad-dħul tal-purċissjoni bil-vara tal-
Patruna tal-Imqabba jsir ħruq ta’ nar 
minn fuq il-bejt tas-Sede tas-Soċjetà. 
Wara, fil-Knisja, tingħata l-Barka 
Sagramentali flimkien mal-partitarji u 
dawk kollha involuti fil-logħob tan-nar 
bħala ringrazzjament lil Santa Marija.

It-Tlieta, 22 t’Awwissu 2023
L-Ottava tal-Festa
	 6:00pm	 Mal-ħruġ tal-purċissjoni tar-

Reposizzjoni tar-Relikwa tinħaraq 
musketterija.

Nota mill-Bord Editorjali
Bħas-snin ta’ qabel, dan ix-xogħol kollu sar bis-

saħħa tal-membri tal-Għaqda tan-Nar Santa Marija. 
F’isem il-Kumitat Eżekuttiv, nieħdu din l-opportunità 
biex f’isem is-soċji u l-partitarji kollha, nirringrazzjaw 
lill-membri kollha ta’ din l-Għaqda tan-Nar kif ukoll lil 
kull min għen sabiex jittella’ dan il-programm vast ta’ 
logħob tan-nar. Jalla jkollhom is-sodisfazzjon sħiħ ta’ 
xogħolhom u nitolbu biex Santa Marija tħarishom waqt 
ħidmiethom fil-kmamar tan-nar u wkoll waqt il-ħruq.

L-Għaqda tan-Nar Santa Marija hija r-rebbieħa tal-
Ewwel Kampjonat Internazzjonali tan-Nar ta’ Malta 
li sar fl-2006 fil-Port il-Kbir, filwaqt li sena wara ġiet 
inkurunata wkoll bir-rebħ tal-Kampjonat Dinji tan-Nar 
‘Caput Lucis’ f’Ruma, l-Italja. Fl-2010 l-Għaqda Nar 
tal-Art Santa Marija rebħet il-Festival Nazzjonali tan-
Nar tal-Art fuq il-Fosos tal-Furjana. Fl-2014, l-Għaqda 
tan-Nar kompliet iżżid il-kullana ta’ suċċessi permezz 
tal-premju tal-Artiġjanat, għal xogħol innovattiv. Fis-
sena 2019, is-Soċjetà Santa Marija u Banda Re Ġorġ 
V tal-Imqabba flimkien mal-Għaqda tan-Nar Santa 
Marija ġiet mogħnija bl-unur Wirt Artistiku 2019.

L-Għaqda tan-Nar Santa Marija tal-Imqabba 
tirringrazzja mill-qalb lil kull membru fi ħdanha 
tas-servizz kbir kemm fin-Nar tal-Ajru u tal-Art  

li jagħtu b’tant dedikazzjoni u mħabba 
b’risq l-istess għaqda 

u għall-festa tal-Patruna tagħna Santa Marija 
u b’risq is-Soċjetà tagħna li tant ngħożżu.

L-AVUKAT
DR MARK PORTELLI B.A., LL.D.

jawgura l-Festa t-Tajba

lill-Imqabbin kollha

u jie˙u l-okkaΩjoni biex jinforma l-klijenti tieg˙u

li d-dettalji l-©odda tal-uffiççji huma

11, Triq l-A˙wa Ghigo, Mqabba MQB 1330

99, Triq l-Arçisqof, Valletta VLT 1446

Tel: 2123 9151  |  Fax: 2123 9757  |  Mob: 7905 5392

Email: mark@pnpadvocates.com  |  Web: www.pnpadvocates.com

Għall-Grazzja t’Alla din is-sena reġgħet ittellat 
il-wirja għal żmien il-Ġimgħa Mqaddsa ‘La Semana 
Santa de España fl-Imqabba’, fis-swali tas-Soċjetà tal-
Palazz Santa Marija tal-Imqabba. Wirja unika li minn 
meta tibda tintrama sakemm tiżżarma kollha tieħu 
max-xahrejn u nofs għax hija wirja kbira u delikata 
ħafna tant li ħafna nies qalulna li din tixraq li tkun ġo 
mużew tal-arti.

Il-wirja ġiet uffiċjalment miftuħa nhar it-Tlieta 28 
ta’ Marzu 2023 mill-Ambaxxatur ta’ Spanja u s-sinjura 
tiegħu. L-Arċipriet tal-Bażilika tal-Isla, il-Kanonku 
Fr. Robin Camilleri bierek din il-wirja u poġġa f’idejn 
il-vara tal-Esperanza Macarena warda tad-deheb, 
ċerimonja li ssir ta’ kull sena. Qabel il-ftuħ tal-wirja sar 
programm mużikali mill-Banda Re Ġorġ V immexxija 
mis-surmast Mro David Agius fil-kappella ta’ San 

La Semana Santa de España 
fl-Imqabba

Michael Chetcuti   

Il-Kanonku Fr Robin Camilleri waqt iċ-ċerimonja tat-tberik tal-ftuħ tal-wirja 
‘La Semana Santa de España fl-Imqabba’

Parti mill-wirja ‘La Semana Santa de España fl-Imqabba’ 
li tintrama fis-Sala l-ġdida

Parti mill-wirja ‘La Semana Santa de España fl-Imqabba’ li tintrama fis-Sala tal-Pittura

Joseph Mizzi Aluminium works FREE QUOTATIONS

 
Address Work shop & Office
LQA040A mob    : 99445686
Luqa industrial estate  
Luqa,MALTA. Email : mizalum@gmail.com

For aluminium products with competitive prices and professionally done with years of experience in aluminium works.

We fabricate aluminium apertures like doors & windows with new profiles and a large range of colours .

We cater for customer made structure as greenhouse,verandas,skylight,facades and more.

Call for free quotation for : Louvers fixed & adjustable
Double glazed apertures (with Argon Gas)
Showers & Partitions
Insect screens & Roller nets
Hinged , Sliding & Revolving apertures
Maltese Balcony's , Stairs & Handrails
Security Main Doors
Arched apertures & Folding doors

We do also Soffit Ceilings in Mineral Fibre & Gypsum in various models



Ġewwa Cordoba misjuba 
Xbieha mqaddsa b’ġmiel qatigħ 

Verġni mbierka Inkurunata 
L-Omm tal-Kbir Sultan rebbieħ

X’festi kbar għamlulek niesek 
Meta ġejt Inkurunata 

Kif nistħajjel f’kor fis-sema 
L-Anġli msieħba f’sevenata

Ġewwa Spanja ksibt it-titlu 
Ksibt il-qima, l-ġieħ, l-unur 
Sirt il-wens tal-Fratellanza 
Xhud ta’ dan l-ambaxxatur

Illi llum qed nilqgħu fostna 
U nsellmu b’dan l-omaġġ 

U flimkien miegħu sew lil martu 
Li jagħmlulna tant kuraġġ

Nilqgħu magħna wkoll mill-Isla 
Ir-ragħaj tagħha l-Arċipriet 

U d-devoti tal-Imqabba 
F’San Bażilju l-wirja bdiet

U tislima wkoll liż-żgħażagħ  
Il-qalb tfur tas-Soċjetà 

U tal-Banda Re Ġorġ Ħamsa 
Li jħabirku b’lealtà

Biex tittella’ din il-wirja 
Ta’ kull sena f’dan iż-żmien 
Li tfakkarna fl-eqdes ġrajja 

Il-misteru tal-ħelsien

Il-festa t-tajba!
Viva Santa Marija

Bażilju b’ħafna marċi Spanjoli fosthom tas-surmast 
ċelebri Spanjol Mro Abel Moreno Gomez li s-sena 
l-oħra għamel żjara fis-Soċjetà tagħna.

Din is-sena sar ħafna xogħol ġdid f’din il-wirja kif 
kont diġà ktibt fil-pubblikazzjoni ‘It-Titular’ maħruġ 
mis-Sezzjoni Żgħażagħ.

Grazzi lil dawk kollha li jagħtuna l-għajnuna b’xi 
mod jew ieħor f’din il-wirja tagħna. Issa ser nagħlaq 
dan l-artiklu permezz ta’ poeżija ‘Merħba Fostna’ li 
nqrat waqt il-ftuħ tal-wirja ta’ din is-sena miktuba mill-
Imqabbi Stefano Ancilleri.

Jiena Matthias Sciberras, għandi 13-il sena u noqgħod 
l-Imqabba. Għadni kemm spiċċajt it-tieni sena tal-Middle School 
tal-Kulleġġ San Benedittu, Ħal Kirkop. Ilni nitgħallem il-mużika 
6 snin u din is-sena ser ikolli l-ewwel esperjenza li noħroġ indoqq 
mal-Banda Re Ġorġ V bl-Alto Horn. Fl-aħħar snin l-iskola tal-
mużika tal-Banda tagħna tagħtini l-opportunità ndoqq f’Kunċerti 
organizzati għall-ġenituri fis-Sede tas-Soċjetà tagħna, filwaqt 
li s-sena li għaddiet ħadt sehem fl-ispettaklu tat-Tielet Jum tat-
Tridu mas-‘St.Mary Youth Band’.

Minbarra li nitgħallem il-mużika, nilgħab il-futbol u fil-ħin 
liberu nħobb noħroġ mal-ħbieb u nilgħab il-‘Playstation’. ’Il 
quddiem naspira li nidħol l-‘MCAST’ u niggradwa bħala ‘Interior 
Designer’ għaliex b’dan ix-xogħol nista’ noħroġ b’espressjonijiet 
artistiċi u kreattivi li jsebbħu l-ambjent fid-dar.

Niltaqgħu 
mal-mużiċist il-ġdid

Rabta Katina li tibqa fl-istorja
L-anniversarji speċjali jiġu normalment imfakkra 

kull nofs deċenju (5 snin). Żgur b’kumbinazzjoni 
spiċċajna niċċelebraw dawn l-anniversarji speċjali 
mit-twaqqif tas-Sezzjoni Żgħażagħ u dak mill-
kisba tal-Unur ‘Les Ètoiles d’Or du Jumelage’ 
flimkien, iżda ċertament mhux kumbinazzjonijiet 
kienu l-avvenimenti li wasslu għal dan li qegħdin 
niċċelebraw illum. It-twaqqif tas-Sezzjoni Żgħażagħ, 
30 sena ilu kellha ħsieb warajha, kif saru bi ħsieb 
l-avvenimenti li wasslu biex ingħatajna l-unur 
prestiġjuż mill-Unjoni Ewropeja 30 sena ilu. Filwaqt 
li l-istorja ktibniha intenzjonalment fl-1993 bit-
twaqqif tas-Sezzjoni Żgħażagħ, fl-1996 u 1997 bl-
azzjonijiet organizzati tal-Ġemellaġġ bejn il-Banda 
tagħna u dik Taljana ta’ Santa Vittoria in Matenano, 
il-kitba fl-istorja li seħħet fl-1998 inqisha bħala rigal 
u riżultat ta’ dak kollu li sar bil-ħsieb u bil-għaqal 
matul il-ħames snin preċedenti għall-1998. 

L-ewwel Ħolqa: is-Sezzjoni Żgħażagħ Santa Marija
Kien f’Settembru tal-1993 meta l-Kumitat Eżekuttiv 

tas-Soċjetà Santa Marija ddeċieda li jirrikonoxxi 
b’mod uffiċjali l-ħidma taż-żgħażagħ fi ħdan il-każin 
u l-Banda, kif ukoll b’risq il-festa ta’ Santa Marija. Il-
Kumitat Eżekuttiv ta’ dak iż-żmien kien għażel grupp 
ta’ żgħażagħ li fil-fehma tiegħu setgħu jiffurmaw 
l-ewwel kumitat. Wieħed fost dawk li ġew avviċinati 
kont jien. Għall-bidu nammetti li ma xtaqtx li nidħol 
għal dan l-impenn. Esperjenza ta’ kumitati qatt ma kelli. 
Sehem attiv fil-każin kien dak ta’ bandist. Għajnuna fil-
festa kont nagħti fejn jidħol armar tat-toroq, kif ukoll 
ftit għajnuna żgħira liz-zijiet Zaren u Frans fl-armar 
u żżarmar tan-nar tal-art. Nagħmilha ċara li s-sehem 
tiegħi fin-nar tal-art qatt ma qabeż l-attività tal-ġimgħa 
tal-festa. Lejn il-post tan-nar kemm ilni ħaj xi 3 darbiet 
mort, u dejjem bħala viżitatur. Insomma, sa dak il-
livell ta’ mpenn kont inħoss li kien biżżejjed għalija. 
Imma fuq insistenza tas-Segretarju ta’ dak iż-żmien 
is-Sur Carmel Ellul, u s-Surmast tal-Banda tagħna ta’ 
dak iż-żmien Mro Anthony Camilleri, spiċċajt ċedejt 
u aċċettajt li nidħol għaliha. U mhux talli ma żidtx 
l-impenn, talli waqt l-ewwel laqgħa tal-kumitat, billi 
kont l-iktar wieħed ‘anzjan’ fost il-membri l-oħra, 

kulħadd qabel li jien għandi nkun l-Ewwel President 
tas-Sezzjoni Żgħażagħ Santa Marija. 

L-ewwel ftit xhur tas-Sezzjoni Żgħażagħ kienu 
mimlijin entużjażmu nista’ ngħid. Matul l-ewwel tliet 
xhur inġabru għadd ta’ membri, kif ukoll bdew isiru 
l-pjanijiet għall-ewwel attivitajiet li kienu suċċess 
kbir. L-ewwel attivitajiet saru f’Diċembru permezz 
ta’ quddiesa fil-kappella ta’ San Bażilju segwita minn 
‘Get Together’ fil-każin. Fil-ġimgħa ta’ qabel il-Milied 

niftakar konna organizzajna ‘Disco’ ġewwa sala lejn 
Pembroke (jekk m’iniex sejjer żball) li għalih kien 
hemm konkorrenza sabiħa u atmosfera verament 
ferriħija. Minn hemm komplejna nagħmlu attivitajiet 
varji mhux biss limitati għaż-żgħażagħ ta’ Santa Marija. 
Attivitajiet fost oħrajn li spikkaw u li kellhom skop 
kemm edukattiv u kemm filantropiku u li għadhom 
stampati f’moħħi, kienu għadd ta’ laqgħat formattivi 
għaż-żgħażagħ minn gruppi stabbiliti Maltin li kienu 
jaħdmu fost iż-żgħażagħ u adolexxenti. Magħhom 
għadni niftakar norganizzaw attivitajiet għal Jum 
l-Omm, li għalihom konna anke nistiednu ommijiet 
refuġjati bit-tfal tagħhom li tant kienu japprezzaw il-ġest 
nobbli tagħna, għax apparti li konna nġibuhom fostna 
biex jgħaddu ħinijiet ta’ pjaċir, ma kienux jitilqu mill-
każin b’idhom f’idhom!! Attività oħra li tibqa ttimbrata 
f’moħħi kienet ‘Fun Run’ li konna organizzajna b’risq 
il-Maria Bugeja Cash for Cancer Foundation. Kienet 
attività li nibtet fil-ħsieb mis-sur Antoine Sciberras, 
li jien xtaqt tkun immirata għall-poplu kollu Mqabbi. 
Fil-fatt niftakar li konna qassamna bottijiet għad-

Is-Sezzjoni Żgħażagħ Santa Marija 
u ‘Les Ètoiles d’Or du Jumelage’

Alfred Galea   

Uħud miż-żgħażagħ preżenti għall-quddiesa

donazzjonijiet fil-ħwienet u każini KOLLHA tar-raħal, 
kif ukoll konna dorna nħabbtu bieb bieb madwar ir-
raħal kollu. Għal dak iż-żmien li tħabbat il-bibien bla 
distinzjoni ta’ partit dehret għall-bidu stramba, imma 
nista’ ngħid li kif in-nies indunaw bl-iskop ġenwin 
tagħna lejn att filantropiku, maġġoranza kbira ħafna 
kkontribwew. Il-Fun Run kienet saret lejn Settembru. 
Kellna għajnuna kbira min-naħa tas-sur Innocent 
(Vince) Sciberras, bandist tal-post kif ukoll atleta, fejn 
daħlet organizzazzjoni, ġbir ta’ sponsors u stediniet 
lill-atleti. Wara li spiċċat il-Fun Run, meta għaqqadna 
l-ġbir ta’ qabel, ma’ dak li kkontribwew l-atleti li ħadu 
sehem, konna għaqqadna somma li qabżet is-700 Liri 
Maltin, somma sabiħa ħafna li ġiet ippreżentata lil 
Maria Bugeja nnifisha fi tmiem l-attività.

Naturalment, kien hemm aktar attivitajiet li saru, 
dan minbarra s-sehem taż-żgħażagħ fil-festa ta’ Santa 
Marija. Però, nista’ ngħid li dak li għamilna aħna fil-
ftit snin tal-bidu, meta mqabbel ma’ dak li qed isir 
illum il-ġurnata mis-Sezzjoni Żgħażagħ Santa Marija, 
lanqas biss jikkumpara. Però b’sodisfazzjon nista’ 
ngħid li jekk illum is-Sezzjoni Żgħażagħ saret xitla 
kbira li fjorixxiet u saret ferm b’saħħitha, ma nkunx 
qed nesaġera meta ngħid li aħna konna dawk li żrajna 
ż-żerriegħa fl-ewwel snin sabiex din ix-xitla setgħet 
tibda tielgħa. Jien domt attiv fil-kumitat tas-Sezzjoni 
Żgħażagħ, dejjem jekk mhux sejjer żball, sal-1995. 
Warajja daħlu ammont ta’ żgħażagħ li dejjem ħadmu 
biex ftit ftit is-suċċess dejjem baqa’ jikber. Inħossni 
kburi meta nara attivitajiet isiru mis-Sezzjoni Żgħażagħ 
li saħansitra llum jattiraw l-attenzjoni kemm fuq livell 
Nazzjonali, kif ukoll Internazzjonali. Nawgura li dan 
dejjem ikompli jikber.

It-Tieni Ħolqa: Il-Ġemellaġġ tal-Banda
Mill-esperjenza fil-kumitat tas-Sezzjoni Żgħażagħ 

tgħallimt ħafna dwar kif torganizza avvenimenti u kif 
tagħmel ċertu kuntatti u stediniet. Din l-esperjenza, 
flimkien mal-esperjenza bħala bandist mal-Banda 
tagħna, kif ukoll ma’ għadd ta’ baned oħra Maltin, nista’ 
ngħid li għenitni mhux ftit biex nidħol għal avventura 
ġdida, din id-darba fuq livell internazzjonali. Fis-sena 
1995, filwaqt li konna qegħdin niċċelebraw għeluq il-

50 sena mill-formazzjoni tal-Orkestra Santa Marija, li 
għamlet il-Każin tagħna Soċjetà Mużikali, is-surmast 
ta’ dak iż-żmien Mro Anthony Camilleri, flimkien 
mal-mibki Assistent is-Sur Leonard Farrugia u aħna 
l-bandisti tal-post, kellna l-ħsieb li nagħmlu xi haġa 
speċjali sas-sentejn ta’ wara, meta konna ser inkunu 
qed nagħlqu 50 sena bħala Banda Re Ġorġ V, li fl-1947 
kienet ħadet post l-Orkestra.

Tista’ tgħidu b’ċajta mas-Segretarju tal-Kumitat 
Eżekuttiv ta’ dak iż-żmien, is-sur Carmel Ellul, wara 
l-festa tal-1995 bdejt naħdem fuq l-idea li noħolqu 
skambju fuq skala Internazzjonali għall-Banda. Bil-
limitazzjonijiet ta’ komunikazzjoni ta’ dak iż-żmien, 
f’temp ta’ ftit xhur irnexxieli nagħmel kuntatti ma’ 
baned ġejjin mir-Reġjun Taljan Marche (fin-naħa tal-
Baħar Adrijatiku). Sa Novembru tal-1995 kont fi stadju 
avvanzat biex niffinalizza l-iskambju mal-Banda ġejja 
mir-raħal ta’ Santa Vittoria in Matenano, dak iż-żmien 
provinċja ta’ Ascoli Piceno. Wara kuntatti telefoniċi u 
mingħajr ma kellna l-ebda idea tal-post, kont ftehmt 
mas-Sindku u Surmast tal-Banda Francesco Mancini, 
biex hekk kif jgħaddu l-festi tal-Milied, nitilgħu l-Italja 
sabiex naraw il-post u niftiehmu kif l-aħjar kellna 
norganizzaw l-iskambju bejn il-Baned. Aħna konna 
għamilniha ċara li l-Banda ta’ Santa Vittoria kellha 
żżur Malta għall-festa ta’ Santa Marija tal-1997, għall-
festa speċjali fl-okkażjoni tal-50 sena Banda Re Ġorġ 
V. Niftakar konna tlajna l-Italja lejn it-tieni ġimgħa ta’ 
Jannar. Miegħi kienu ġew il-President ta’ dak iż-żmien, 
il-mibki s-sur Carmel Zahra, flimkien mas-sur Alex 
Ghigo, membru fil-kumitat. Ruma kellna niltaqgħu ma’ 
Vincenzo Pennesi, indikat minn Francesco Mancini 
bħala l-ko-ordinatur ewlieni fl-organizzazzjoni tal-
iskambju. Għadni niftakar meta għidtlu kif ser ngħarfu 
lil xulxin, kien qalli li kellu jilbes kappell kannella u 
xarpa ħamra. Dan biex wieħed jara l-limitazzjonijiet 
ta’ komunikazzjoni f’dawk is-snin. Wara li rnexxielna 
niltaqgħu bla problemi ta’ xejn ġewwa Fiumicino, kien 
imiss vjaġġ bil-karozza ma’ Vincenzo u l-ħabib tiegħu 
Beppe (Guardia Comunale ġewwa Santa Vittoria). Kien 
vjaġġ mhux daqshekk komdu, imma hekk kif wasalna u 
rajna l-post u l-akkoljenza, it-tlieta li aħna qbilna li dan 
kellu jkun skambju suċċess. Matul it-tmiem tal-ġimgħa 
li domna Santa Vittoria, iffinalizzajna l-affarijiet u ġie 
miftiehem li l-Banda tagħna kellha żżur l-Italja f’Lulju 
ta’ dik is-sena. Bqajna mpressjonati bl-ammont ta’ 
serjetà li biha kienu qed jieħdu l-iskambju min-naħa 
ta’ Santa Vittoria. Saħansitra kellhom diġà ftehim mal-
postijiet fejn il-Banda tagħna kienet ser tiġi offruta 
ddoqq.

Ix-xhur ta’ bejn Jannar u Lulju kienu mpenjattivi 
mmens biex tiġi organizzata l-mawra tal-Banda Re 
Ġorġ V fl-Italja. Il-konkorrenza tan-nies kienet waħda 
eċċezzjonali, tant li rnexxielna nimlew ajruplan 
‘Chartered’ kollu għalina. Ma nistax ma nsemmix però 
daqqa li qlajna matul dawn ix-xhur, meta fl-eqqel tal-
preparazzjonijiet, f’Marzu, ħalliena bla mistenni s-Sur 

Il-Fun Run Cash 4 Cancer

Nardu Farrugia. Kemm kien feraħ meta għidtlu li kien 
ser jirnexxielna nsiefru u ndoqqu barra minn Malta. 
Kien kburi li ser jara l-Banda li kienet it-tieni familja 
tiegħu tagħmel dak il-pass storiku. Sfortunatament ma 
kellux iċ-ċans jagħmel l-esperjenza magħna.

F’Lulju tal-1996 il-mawra tal-Banda fl-Italja 
kienet suċċess minn kull att. Il-banda ħarġet bl-unuri 
kollha meta daqqet fl-ibliet u l-irħula madwar Santa 
Vittoria, dawk ta’; Comunanza, Amandola, Smerillo, 
Montefalcone, u Montelparo, kif ukoll fir-raħal li 
ospitana Santa Vittoria, fil-ġurnata memorabbli meta 
ġie siġillat il-ġemellaġġ. Daqqejna flimkien mal-
Banda Ta’ Santa Vittoria u tajna kunċert li ġie segwit u 

apprezzat mill-popolazzjoni ta’ Santa Vittoria. Apparti 
d-daqq tal-Banda kellna mumenti sbieħ permezz ta’ 
ġiti f’Rimini, San Marino u Cascia, kif ukoll żjara 

memorabbli fil-belt ta’ Assisi fejn kellna quddiesa 
bil-Malti għalina ġewwa l-Bażilika ta’ San Franġisk 
t’Assisi. Kienet ġimgħa memorabbli tista’ tgħid għal 
kull min ifforma parti mill-kontinġent. Konna banda 
b’element magħqud u fformajna grupp stupend li ħadna 
gost flimkien. 

Għadni niltaqa’ ma nies illum li jgħiduli kemm ħadu 
gost fl-esperjenza u juruni x-xewqa li xi darba jerġa’ 
jkollhom opportunità jżuru Santa Vittoria. 

Hekk kif għaddiet il-festa ta’ Santa Marija tal-
1996 bdejt naħdem biex norganizzaw it-tieni parti tal-
iskambju. Qabelxejn, però, fuq inizjattiva ta’ Fabio 
Millevolte konna bgħatna rapport lill-Unjoni Ewropeja 
bid-dettalji ta’ dak kollu li kien sar matul iż-żjara 
tagħna fl-Italja, b’emfasi fuq dak li kien sar bil-għan li 
jgħaqqad żewġ popli Ewropej iżjed flimkien. Niftakarni 
nqatta kważi sena norganizza l-loġistika kollha biex 
finalment inkunu nistgħu niffinalizzaw programm għal 
żjara reċiproka, memorabbli, fl-istess livell li kellna 
aħna ġewwa l-Italja. 

Qattajt kważi sena sħiħa ta’ komunikazzjoni 
telefonika u permezz tal-Faxes ma’ Fabio Millevolte, 
li serva bħala ko-ordinatur ewlieni min-naħa tal-Banda 
ta’ Santa Vittoria. Dak iż-żmien l-użu tal-internet u 
email kien prattikament ineżistenti. Imma min hawn u 
minn hemm wasalna. Ovvjament kelli l-kumitat kollu 
tas-Soċjetà warajja għal kull ħaġa li kien ikolli bżonn.

Ix-xogħol kollu nista’ ngħid li ssarraf f’suċċess fil-
ġimgħat tal-festa ta’ Santa Marija tal-1997. L-għan li 
nirreċiprokaw għal dak kollu li esperjenza fl-Italja s-sena 
ta’ qabel nista’ ngħid intlaħaq mija fil-mija. Il-Banda 
ta’ Santa Vittoria in Matenano kellha s-sodisfazzjon 
meritat kull fejn daqqet. L-esperjenza tal-festa Maltija 
kienet xi ħaġa fenomenali għalihom. Il-Banda laqgħet 
b’unur kbir il-laqgħa li ġiet organizzata mal-President 
tar-Repubblika Dott. Ugo Mifsud Bonnici ġewwa 
l-palazz tal-President ta’ Malta ġewwa l-Belt Valletta. 
Apparti dan kollu l-kontinġent minn Santa Vittoria 
kellhom ukoll eskursjonijiet lejn l-iktar postijiet ta’ 
nteress fil-gżejjer Maltin, u naturalment kellhom iċ-
ċans li jgawdu dak li joffri s-sajf Malti, anke jekk mhux 
imdorrijin għall-klima sajfija Maltija minħabba li Santa 
Vittoria hu raħal qalb il-muntanji u sitwat f’daqxejn 
altitudni għolja. Insomma, kienet żjara suċċess li ħalliet 
kemm lilna, kif ukoll lill-ħbieb minn Santa Vittoria 
ferm sodisfatti b’dak li sar. U biex nagħlqu l-att tal-
iskambju, Fabio Millevolte u jien erġajna ktibna 
rapport dettaljat ta’ dak li sar ġewwa Malta li ntbagħat 
għand l-Unjoni Ewropeja.

It-Tielet Ħolqa: L-unur ‘Les Ètoiles d’Or du Jumelage’
Bis-sodisfazzjon tas-suċċess milħuq u bix-xewqa li 

nagħmlu xi ħaġa speċjali f’għeluq il-50 sena mit-twelid 
tal-Banda Re Ġorġ V maqtugħa, kemm aħna kif ukoll 
ħbiebna tal-Banda ta’ Santa Vittoria konna kuntenti 
u kulma kien jista’ jgħaddilna minn moħħna bħala 
riżultat ta’ dak kollu li sar, kien li l-kuntatti mibnija 

Il-Banda Re Ġorġ V waqt wieħed mill-Kunċerti Strumentali ġewwa Smerillo

Il-bandisti tal-post li akkumpanjaw lill-Banda fl-Italja 
flimkien mal-Kumitat Eżekuttiv

95FESTA 2023 Soċjetà Santa Marija Banda Re Ġorġ V – L-Imqabba



matul is-sentejn tal-iskambju jibqgħu b’saħħithom. 
Imma nammetti li konna ftit żbaljati. Kellha tgħaddi 
iktar minn sena, meta lejn Ottubru tal-1998 irċevejt 
telefonata mingħand Fabio Millevolte mill-Italja fejn 
b’dik l-espressjoni ferriħija tipika tiegħu għarrafni li 
aktarx konna ser nieħdu premju mill-Unjoni Ewropeja 
bħala rikonoxximent tax-xogħol li sar matul iż-żewġ 
avvenimenti tal-iskambju. U kellu raġun, għax wara ftit 
jiem irċivejna stedina uffiċċjali mill-Unjoni Ewropeja 
biex fit-13 ta’ Novembru 1998 immorru Ferrara l-Italja 
ħalli nirċievu r-rikonoxximent imsejjaħ  ‘Les Ètoiles 
d’Or du Jumelage’, li bil-Malti tfisser Stilla tad-

Deheb għall-Ġemellaġġ. Niftakar konna tlajna l-Italja 
delegazzjoni ta’ tlieta min-nies, il-President tas-Soċjetà 
ta’ dak iż-żmien, is-Sur Carmel Zahra u s-Sindku 
Mqabbi ta’ dak iż-żmien is-Sur Emmanuel Buttigieg, 
flimkien miegħi. Konna l-ewwel morna Santa Vittoria, 
minn fejn flimkien ma’ delegazzjoni ffurmata mis-
Surmast u Sindku Francesco Mancini, akkumpanjat 
mill-viċi Sindku Roberto Tanucci, u r-rappreżentant 
tal-Banda Fabio Millevolte, morna Ferrara għaċ-
Ċerimonja tal-għoti tal-Unuri. 

Ferrara konna ltqajna ma’ nies ġejjin minn kull 
rokna tal-Ewropa, li rrappreżentaw skambji li kienu 
saru bejn il-1996 u 1997. Ġewwa Ferrara skoprejna li 
aħna konna fost għaxar ġemellaġġi/skambji ppremjati, 
fost aktar minn 4,000 ġemellaġġ li kienu ġew irrapurtati 
bejn l-1996 u l-1997. Wieħed jista’ jifhem li kemm aħna 
u kemm ħbiebna ta’ Santa Vittoria, ftit stajna naħsbu 
li l-iskambju/ġemellaġġ ta’ bejnietna seta’ jkollu dan 
l-eżitu. 

Imma wara li wieħed jiġi rikonoxxut b’unur tali, 
allura jista’ jikkonferma li meta l-affarijiet isiru bi ħsieb, 
b’umiltà u b’serjetà, unur bħal dan jista’ jkun possibbli. 
U filwaqt li nammettu li aħna żgħar meta mqabbla ma’ 
postijiet ferm akbar minnha, qatt m’għandna naqtgħu 
qalbna li ma nistgħux nilħqu l-istess livelli bħal min 
għandu riżorsi ferm aktar minn tagħna. L-Imqabba 
huwa wieħed mill-iżgħar irħula Maltin. Malta hija 
wieħed mill-iżgħar pajjiżi fl-Ewropa. Santa Vittoria 
huwa raħal pjuttost iżgħar mill-Imqabba. Però apparti 
dawn il-limitazzjonijiet kollha rnexxielna naslu u bil-
kif!!

Konklużjoni:
Wara li ppreżentajt ir-rabta li għalija teżisti bejn is-

Sezzjoni Żgħażagħ Santa Marija u l-Unur ‘Les Ètoiles 
d’Or du Jumelage’, tajjeb nagħlaq bi ftit riflessjonijiet. 
L-ewwel nett nieħu ferm pjaċir u nħossni kburi ferm 
illum meta nara li l-ħidma taż-żgħażagħ fi ħdan il-każini 
tar-raħal kibret ferm. Il-ftit li rnexxielna nagħmlu aħna 
fil-bidu tas-Sezzjoni Żgħażagħ illum ġie żviluppat u 
kkumplimentat b’innovazzjonijiet moderni. Nieħu gost 
nara ż-żgħażagħ fil-festi joħolqu u joħorġu b’affarijiet 
ġodda li fi żmienna qas konna noħolmu nagħmluhom. 
Inħeġġeġ liż-żgħażagħ kollha ma joqogħdux lura u 
jipparteċipaw. 

Li nista’ ngħid jien u miegħi jikkonfermawh dawk 
kollha li ħadmu f’xi forma ta’ volontarjat, affarijiet 
bħal dawn jagħtuk sodisfazzjon kbir, apparti li jgħinuk 
fil-formazzjoni tiegħek. Jien min-naħa tiegħi nħoss li 
l-esperjenzi li ktibt dwarhom f’din il-kitba, apparti li 
tawni sodisfazzjon qawwi, għenuni ħafna biex tgħallimt 
ħafna affarijiet. Qas qatt ma kien jgħaddili minn moħħi 
li minn sempliċiment parteċipazzjoni f’kumitat stajt 
nasal sa fejn wasalt. Min qatt seta’ jgħidli li xi darba 
għad nasal biex inkun wieħed mill-organizzaturi 
ewlenin ta’ avvenimenti internazzjonali, li wasslu għal 
unur uniku u daqstant prestiġjuż? Apparti hekk, wieħed 
jitgħallem ħafna minn affarijiet bħal dawn. 

Mingħajr ma wieħed jirrealizza, fl-istess ħin ikun 
qiegħed jibni ċertu ħiliet. Tant hu hekk li llum qegħdin 
jittieħdu ħafna inizjattivi ferm tajbin, intenzjonati li 
uffiċċjalment jirrikonoxxu ħiliet li wieħed jibni meta 

Il-bandisti tal-post li akkumpanjaw lill-Banda fl-Italja 
flimkien mal-Kumitat Eżekuttiv

jinvolvi ruħu f’volontarjat relatat ma’ każini tal-
baned, jew festi. U dan għandu jħeġġeġ iktar żgħażagħ 
jipparteċipaw. Ma ninsewx li d-dinja dejjem għandha 
bżonn nies ġodda biex jieħdu post dawk ta’ qabilhom. 
Eżempji ċari jistgħu jinħargu minn dak li ktibt dwaru. 
Jekk wieħed iħares lejn min qed imexxi s-Soċjetajiet 
Mużikali Mqabbin huma nies li bdew l-esperjenzi 
tagħhom fis-Sezzjonijiet taż-Żgħażagħ. Illum saru 
n-nies li fuqhom jiddependi t-tmexxija ta’ Soċjetà 
u l-organizzazzjoni ta’ festa. U llum meta wieħed 
iħares, jara li t-tmexxija ta’ Soċjetà u l-organizzazzjoni 
ta’ festa m’għadhomx daqshekk faċli minħabba li 
kollox qed isir fuq skala iktar professjonali. U dan 
jgħodd prattikament għall-maġġoranza tas-Soċjetajiet 
Mużikali u l-Festi madwar il-gżejjer Maltin.

Fl-aħħar iżda mhux l-anqas, nixtieq nagħlaq billi 
nirringrazzja lil kull persuna li kienet miegħi f’din il-
mixja. Ma nħossx li għandi nsemmi ismijiet għax żgur 
ninsa nsemmi lil xi ħadd. Però tajjeb insemmi nies li 
nħossni kieku ma kienux miegħi, dak li għamilt, żgur 
qatt ma kont nagħmlu. Ewlenin fosthom huma żewġ 
persuni li llum m’għadhomx magħna, il-mibkija eks-
President u eks Kaxxier tas-Soċjetà s-Sur Carmel 
Zahra u s-Sur Carmel Briffa. Magħhom inkun nonqos 
jekk ma nsemmix lis-Sur Carmel Ellul, li għal ħafna 
żmien kien Segretarju fil-Kumitat Eżekuttiv. 

Min jaf kemm iddiskutejna u organizzajna loġistika 
akkumpanjati mill-għabra taċ-ċana fil-garaxx fejn 
jaħdem l-injam!! Nirringrazzja wkoll lis-Surmastrijiet 
tal-Banda Re Ġorġ V fis-snin tal-iskambju Mro Anthony 
Camilleri u Mro David Agius. Mingħajrhom is-suċċess 
mużikali żgur ma setax jintlaħaq. Grazzi wkoll lis-Sur 
Emmanuel Buttigieg, Sindku tal-Imqabba fis-snin tal-
ġemellaġġ. Ix-xogħol kollu li kien hemm bżonn isir 

biex saru l-avvenimenti tal-ġemellaġġ, sar mis-Soċjetà. 
Però ridna nuru fuq livell Ewropew li l-għan tana 

kienet ukoll l-għaqda bejn nies ġejjin minn irħula 
u pajjiżi Ewropej. U għal dan il-għan kien jeħtieġ 
konferma mill-Awtoritajiet Ċivili, f’dan il-każ, 
awtoritajiet fuq bażi ta’ Amministrazzjoni Lokali. 
Għalhekk, grazzi lis-Sindku, li dejjem aċċetta li jgħin 
biex dan kollu seta’ jiġi rikonoxxut. Min-naħa ta’ Santa 
Vittoria in Matenano, ħafna nies li ħdimt magħhom, 
illum ħallewna, fosthom Vincenzo Pennesi. 

Is-Surmast Franceso Mancini għadni f’kuntatt 
miegħu. Illum irtirat minn kull attività amministrattiva 
u mużikali. Però għadu juri nteress qawwi biex jara li 
l-Banda ta’ Santa Vittoria tibqa żżomm dak il-livell li 
esperjenzajna matul l-avvenimenti tal-ġemellaġġ. Dan 
għadu jsir bil-ħidma ta’ żewġ persuni li ħadmu biex 
il-Banda ta’ Santa Vittoria għamlet suċċess ġewwa 
Malta, il-President Valeriano Pettinelli, flimkien mal-
mużiċista/ko-ordinatur Fabio Millevolte. 

It-tnejn għadhom ħbieb kbar tiegħi u sikwit itennuli 
x-xewqa li xi darba għad nagħmlu xi ħaġa oħra 
bejnietna. Qabel faqqgħet il-pandemija tal-Covid-19 
konna f’ħidma biex nippruvaw ikollna allievi minn 
Malta li jmorru Santa Vittoria in Matenano għal 
Music Camp li kien jiġi organizzat fuq bażi annwali 
għal ġimgħa sħiħa fis-Sajf ġewwa Santa Vittoria mill-
Banda, fejn surmastrijiet u għalliema professjonali jiġu 
mistiedna jmexxu taħriġ mużikali matul din il-ġimgħa, 
waqt li tfal ikollhom ċans tajjeb jiltaqgħu flimkien. 
Sfortunatament il-pandemija ħarbtet kollox u għamlitha 
diffiċli biex inizjattivi bħal dawn jerġgħu jieħdu l-ħajja. 
Imma issa, la l-pandemija battiet u qbadna t-triq lejn 
normalità assoluta, min jaf għall-futur x’jista’ jkun 
possibbli jsir?

30 sena ta’ suċċessi, 30 sena ta’ unuri, proġetti, uċuħ 
ġodda, esperjenzi u attivitajiet varji, atti filantropiċi u 
ħafna iżjed. Din is-sezzjoni bla tlaqliq nistgħu ngħidu 
li kibret matul is-snin u sena wara sena dejjem ħadmet 
għad unur il-Festa Titulari ġewwa raħalna.

Nitkellem b’ċertu kunfidenza għaliex jien stess kont 
membru fi ħdan din is-Sezzjoni Żgħażagħ għal għaxar 
snin sħaħ, fejn kbirt, tgħallimt u nista’ ngħid ukoll li 
din l-esperjenza għamlitni l-mara li jien preżentement.

Kien propju fil-15 ta’ Diċembru 1993 meta twaqqfet 
din il-fergħa fi ħdan is-Soċjetà Santa Marija u Banda 
Re Ġorġ V, bl-ewwel attività tagħha tkun quddiesa folk 
ġewwa l-kappella ta’ San Bażilju u minn dakinhar ’l 
hawn din is-sezzjoni qatt ma ħarset lura.

Mill-bidu nett tat-twaqqif tagħha din is-sezzjoni 
organizzat diversi attivitajiet kemm reliġjużi, sportivi, 
soċjali kif ukoll skambju kulturali! Fost dawn nsibu 
football tournaments, fosthom it-tournament li kien 

30 Sena 
Sezzjoni Żgħażagħ

Samantha Debono   

L-ewwel Logo tas-Sezzjoni Żgħażagħ

2007 - Logo aġġornat tas-Sezzjoni Żgħażagħ Santa Marija

2008 - Logo tal-15-il Sena Sezzjoni Żgħażagħ Santa Marija

2010 - Logo aġġornat tas-Sezzjoni Żgħażagħ Santa Marija

Wasal Awwissu u dan ifisser li wasal iż-żmien fejn 
tissarraf sena ħidma oħra. Sena speċjali għas-Sezzjoni 
Żgħażagħ Santa Marija tal-Imqabba, fejn din l-istess 
sezzjoni qiegħda tiċċelebra t-30 sena mit-twaqqif 
tagħha.

98 FESTA 2023Soċjetà Santa Marija Banda Re Ġorġ V – L-Imqabba



2013 - Logo tal-20 Sena Sezzjoni Żgħażagħ Santa Marija

2018 - Logo tal-25 Sena Sezzjoni Żgħażagħ Santa Marija

2023 - Logo tal-30 Sena Sezzjoni Żgħażagħ Santa Marija

Santa de España fl-Imqabba’, li aktar ma jmur aktar 
qiegħda tikber kemm fil-preġju kif ukoll fil-popolarità. 
Hekk kif qegħdin nsemmu ż-żmien tal-Għid, ma 
nistgħux ma nsemmux id-drammi li bdew isiru u 
għadhom isiru sal-lum fil-kantina tas-sede tas-Soċjetà, 
fejn dawn bdew bħala Ċenaklu Ħaj u issa ħadu forma 
ta’ Drammi Kontemporanji, bl-aħħar wieħed din is-
sena li ġab l-isem ‘Imsakkra’.

Maż-żmien iż-żgħażagħ dejjem bdew jiġġeddu u 
jimxu maż-żminijiet, kulħadd jaf li ż-żminijiet jinbidlu 
u għalhekk fil-bidu tas-snin 2000 bdew isiru diversi 
attivitajiet ġodda. Hawnhekk nistgħu nsemmu b’unur 
kbir il-Presepju Ħaj, li beda propju fl-2006, fejn dan 
kiber mas-snin u anke jridu ngħidu li rebaħ diversi 
unuri. Bdew ukoll l-attivitajiet bħal ‘Pool Party’ u 
‘Barbeques’ lil hinn minn raħalna, fejn dawn tajjeb 
ngħidu li dejjem ġibdu ħafna nies. 

Riċentament saru attivitajiet b’għan li jinġabru 
Fondi għal Puttinu Cares, fosthom Fun Days, Car 
Shows u anke maratoni sportivi. Dan juri l-qalb tajba 
ta’ dawn iż-żgħażagħ li tajjeb li nsemmu li kollha 
jaħdmu volontarjament.

Ikolli nammetti li jekk nibqa’ insemmi l-attivitajiet 
u x-xogħol kollu li sar miż-żgħażagħ tagħna f’dawn 
it-tletin sena, ma nispiċċa qatt. Għalhekk wasalt biex 
insemmi l-qofol ta’ kollox; Il-Festa tal-Assunta.

Iż-żgħażagħ dejjem ħadmu biex ikollna festa mimlija 
b’kollox, tajjeb li ngħidu li ż-żgħażagħ insibuhom 
f’kull fergħa tas-Soċjetà, armar, logħob tan-nar, nar 
tal-art u kumitati diversi. Però is-Sezzjoni Żgħażagħ sa 
minn aktar minn 15-il sena ilu, kienu l-ewwel li bdew 
jorganizzaw briju kbir ġewwa raħalna fit-Tielet Jum 
tat-Tridu. Saru spettakli kbar matul is-snin b’elementi 
varji bħal nar, mużika, karti, filmati, diski u ħafna 
iktar. Is-Sezzjoni Żgħażagħ Santa Marija kienet dejjem 
minn tal-ewwel għal dan il-briju organizzat. Fl-aħħar 

sar parti mill-kalendarju għal numru ta’ snin, ‘Nardu 
Farrugia Cup’, snooker tournaments, tiġrijiet ta’ 
żwiemel, sparaturi fuq il-plattini u anke diversi Fun 
Runs biex ngħinu pazjenti u għaqdiet filantropiċi oħra.

Fost attivitajiet oħra ġew organizzati diversi ikliet 
u ħarġiet kulturali. Però din is-sezzjoni qatt ma ħalliet 
barra l-element reliġjuż, li fl-aħħar mill-aħħar huwa 
l-qofol u l-bażi tal-Festa għażiża għalina ta’ Santa 
Marija. Saru bosta taħditiet reliġjużi fost iż-żgħażagħ, 
ġew organizzati eżerċizzi għaż-żgħażagħ fi żmien 
l-Għid, u quddiesa ta’ ringrazzjament kull sena. Ma 
nistgħux hawnhekk ma nsemmux l-avvenimenti 
annwali tal-Ġimgħa Marjana u l-wirja ‘La Semana 

snin dan l-ispettaklu dejjem qiegħed jikber u nemmen 
li konna dejjem oriġinali u uniċi u hekk ser nkomplu 
nkunu!

Din is-sena fejn qed niċċelebraw dan l-anniversarju 
speċjali, iż-żgħażagħ ma waqfux mill-ħidma tagħhom 
u bl-għajnuna ta’ diversi fergħat ċerti li għandhom 
spettakli kbar organizzati biex ipaxxu lil kulħadd.

Biex nagħlaq nixtieq ngħaddi messaġġ żgħir, ta’ 
kuraġġ u tama għaż-żgħażagħ li għad iridu jkunu 
membri fi ħdan din is-sezzjoni u anke dawk li għadhom 

jibdew il-ħidma ma’ xi għaqda fi ħdan din l-istess 
Soċjetà, it-triq qatt ma hija faċli, fiha ħafna tlajja’ u 
nżul, però taqtgħux qalbkom, komplu ġġieldu kontra 
kull kurrent u gawdu din l-esperjenza bit-tajjeb u 
l-ħażin tagħha. Nammetti ngħid li l-isbaħ memorji ta’ 
żgħożiti kienu meta kont parti mis-Sezzjoni Żgħażagħ. 
Inħeġġeġ aktar żgħażagħ biex jingħaqdu magħna f’din 
is-Soċjetà tant għażiża biex flimkien kollha kemm aħna 
nkomplu naħdmu għad-Unur il-Festa tal-Patruna ta’ 
Raħalna SANTA MARIJA.

Kumitat Sezzjoni Żgħażagħ Santa Marija 1993 - 1996

Kumitat Sezzjoni Żgħażagħ Santa Marija 1997 - 1998

Kumitat Sezzjoni Żgħażagħ Santa Marija 1999 - 2000

Kumitat Sezzjoni Żgħażagħ Santa Marija 1996 - 1997

Kumitat Sezzjoni Żgħażagħ Santa Marija 1998 - 1999

Kumitat Sezzjoni Żgħażagħ Santa Marija 2000 - 2003

Kumitat Sezzjoni Żgħażagħ Santa Marija 2003 - 2004

Kumitat Sezzjoni Żgħażagħ Santa Marija 2006 - 2007

Kumitat Sezzjoni Żgħażagħ Santa Marija 2008 - 2009

Kumitat Sezzjoni Żgħażagħ Santa Marija 2010 - 2011

Kumitat Sezzjoni Żgħażagħ Santa Marija 2004 - 2006

Kumitat Sezzjoni Żgħażagħ Santa Marija 2007 - 2008

Kumitat Sezzjoni Żgħażagħ Santa Marija 2009 - 2010

Kumitat Sezzjoni Żgħażagħ Santa Marija 2011 - 2012

Kumitat Sezzjoni Żgħażagħ Santa Marija 2012 - 2013

Kumitat Sezzjoni Żgħażagħ Santa Marija 2014 - 2015

Kumitat Sezzjoni Żgħażagħ Santa Marija 2016 - 2017

Kumitat Sezzjoni Żgħażagħ Santa Marija 2018 - 2019

Kumitat Sezzjoni Żgħażagħ Santa Marija 2013 - 2014

Kumitat Sezzjoni Żgħażagħ Santa Marija 2015 - 2016

Kumitat Sezzjoni Żgħażagħ Santa Marija 2017 - 2018

Kumitat Sezzjoni Żgħażagħ Santa Marija 2019 - 2020

Kumitat Sezzjoni Żgħażagħ Santa Marija 2020 - 2021

Kumitat Sezzjoni Żgħażagħ Santa Marija 2022 - 2023

Kumitat Sezzjoni Żgħażagħ Santa Marija 2021 - 2022

• Makeup  
• Customised Gift Boxes & Gift Packs 

• Hair Accessories 

• Candles & Oil Burners 

• Bathbombs, Bath Salts & Soaps 

• Souvenirs 

Il-festa grandjuża titulari ta’ Santa Marija reġgħet 
waslet u kif jixraq, l-Għaqda tal-Armar ser terġa’ tlibbes 
il-pjazza u t-toroq ewlenin tar-raħal tagħna l-Imqabba 
b’libsa festiva magħmula minn armar sabiħ, rikk u 
artistiku li żgur ipaxxi bil-kbir lil kull min jiġi jgawdi 
l-festa magħna. Ix-xogħol tal-idejn magħmul fl-injam, 
fil-kartapesta u fuq id-drapp huwa xhieda qawwija 
tal-ħiliet artistiċi u kapaċitajiet oħra tal-membri tas-
Soċjetà tagħna.

Iżda din is-sena, 2023, ser tkun waħda speċjali 
għal dik l-opra maestuża u kolossali li ta’ kull sena 
tintrama u ssebbaħ il-pjazza tal-knisja parrokkjali 
tagħna. Propju din is-sena, il-ġawhra li missirijietna 
ħallewlna bħala wirt dejjiemi sabiex titgawda minna u 
mill-ġenerazzjonijiet ġejjiena, jiġifieri l-Pedestall tal-
Inkurunazzjoni bl-istatwi kollha li bihom hu mogħni, 
jagħlaq mitt sena mindu żżanżan għall-festa ta’ Santa 
Marija tal-19231.

Inkomplu nżidu l-għarfien dwar ġojjell uniku
Fl-1973, meta kont President tal-Każin Re Ġorġ V, 

kont ikkommemorajt il-ġublew tad-deheb tal-Pedestall 
billi fi ktejjeb żgħir u innovattiv2 ktibt artiklu ħafif 
iżda informattiv intitolat ‘L-Istatwa tal-Inkurunazzjoni 
tagħlaq Ħamsin Sena’3. Ħafna mill-informazzjoni li 
kont ktibt dakinhar, kont akkwistajtha verbalment 
mingħand diversi partitarji li kienu għexu l-ewwel 
snin bikrija ta’ din l-opra li hi ġojjell uniku u li kienu 
għadhom ħajjin. It-tieni kitba tiegħi relatata mal-
Pedestall saret fil-programm tal-Festa ta’ Santa Marija 
fl-2013, f’għeluq id-disgħin sena tal-Pedestall4. F’dak 

l-artiklu estensiv u dettaljat, kont dħalt aktar fil-fond ta’ 
kif żviluppat l-istorja ħajja ta’ dan il-Pedestall u minn 
xiex għadda mal-medda taż-żminijiet.

Din il-kitba tal-lum, qiegħda ssir bil-għan prinċipali 
li nkomplu nżidu mal-għarfien tagħna u lkoll għalenija 
niċċelebraw dan iċ-ċentinarju billi nerġgħu mmorru 
lura fiż-żminijiet bikrija tas-Soċjetà Santa Marija u 
għal darb’oħra naraw fid-dettall, kif oriġinat din l-opra 
artistika u napprezzaw kif kompliet tissawwar il-ħajja 
tal-Pedestall u għaliex serva għal dawn is-snin kollha 
fl-istat oriġinali tiegħu.

Volum kbir ta’ armar għall-festa titulari fil-bidu 
tas-snin 1920

Wara t-tbatija u l-ġuħ li ħalliet warajha l-Ewwel 
Gwerra Dinjija, il-ħajja fl-Imqabba bdiet ġejja għall-
aħjar u lejn is-sena 1920 Baskal Gauci (‘tal-Pasens’) 
u Ġanni Zammit (‘ta’ Brajnek’) ħolqu spirtu kbir ta’ 
entużjażmu fost il-partitarji sabiex titkabbar il-festa 
tal-Patruna Santa Marija billi jiżdied sostanzjalment 
l-ammont tal-armar ħalli tissebbaħ il-pjazza tal-
knisja5. Naraw li fi żmien tliet snin sar ħafna xogħol, 
tant li l-ewwel inħadmu l-istatwi u l-Pedestalli ta’ 
Sant’Anna u San Ġwakkin, imbagħad dawk tat-tnax-
il Appostlu u komplew billi għamlu dawk tal-Anġli 
ta’ Triq il-Parroċċa li bqajna dejjem ingawduhom fit-
triq pittoreska li saru għaliha. Ix-xogħol tal-injam u 
l-iskultura tagħhom sar prinċipalment minn Ġanni 
Ghigo6 (‘ta’ Peppina’) megħjun minn ħafna partitarji, 
b’mod speċjali l-aħwa Innocenzo u Ġużeppi Psaila (‘ta’ 
Dolor’) fuq disinni li saru minn ċertu Drago mill-Birgu 
li kien jaħdem mal-istess Ġanni Ghigo. Il-ħeġġa kbira 
li kellhom sabiex jitlesta dan l-ammont kollu ta’ armar 
fi żmien hekk qasir toħroġ mill-fatt li x-xogħol tal-idejn 
meħtieġ sar kollu wara l-ħin tax-xogħol u fi tmiem il-
ġimgħa. 

Baskal Gauci kien soċju attiv ħafna fil-Każin u 
meta ra li dan l-armar il-ġdid kien qiegħed jintgħoġob 
mill-partitarji, dlonk ħareġ bl-idea li jsir sett ta’ statwi 
oħra li jirrappreżentaw l-Inkurunazzjoni ta’ Marija 
Mtellgħa s-Sema. Sab appoġġ qawwi mill-aħwa 
Lorenzo u Giovanni Zammit (‘tal-Mejlaq’) li ħabirku 
ħafna sabiex isibu benefatturi li kienu lesti jidħlu għal 
parti mill-ispejjeż kif ukoll ħadu ħsieb il-ġbir bl-arbular 

Iċ-ċentinarju 
ta’ opra meraviljuża

Il-ġmiel tagħha għadna ngawduh fl-istat oriġinali
minn Dr Charles Sciberras M.D.   

Is-sena ta’ meta nħadem

billi kull nhar ta’ Ħadd kienu jiġbru sold mingħand il-
familji kontribwenti.

L-id artistika ta’ Mastru Abram Gatt
Ġanni Ghigo (Kaxxier u wara President tas-Soċjetà) 

kien ħaddiem fit-Tarzna u bniedem ta’ abbiltà liema 
bħalha. Providenzjalment għalina, hu kellu x-xorti 
li bħala Chargeman tiegħu kellu propju lil Abram 
Gatt7, skultur, pittur u diżinjatur mill-aqwa, li dak 
iż-żmien kien fl-aqwa tal-maturità tiegħu u li kellu 
jikkontribwixxi aktar matul is-snin ta’ wara, fl-opri li 
jagħnu l-festa titulari tal-Imqabba. Kulħadd kien jaf xi 
jsarraf Ġanni u r-relazzjonijiet mill-aqwa li kellu ma’ 
nies tas-sengħa fuq il-post tax-xogħol. Għalhekk kienet 
xi ħaġa naturali li bħala diżinjatur tal-Pedestall, Ġanni 
u l-partitarji tefgħu ħarsithom lejn Mastru Abram 
Gatt, li kif illum kulħadd jista’ jara, irnexxielu joħloq 
kapulavur. Għal darb’oħra, it-treġija tax-xogħol tal-
injam ta’ din il-biċċa xogħol iebsa u ambizzjuża reġgħet 
kienet fdata f’idejn Ġanni Ghigo, megħjun bħal qabel 
mill-aħwa Innoċenzo u Ġużeppi Psaila u ħafna partitarji 
oħrajn. B’żelu kbir u dedikazzjoni mimlija b’sagrifiċċji 
personali, irnexxielhom iwettqu x-xogħol meħtieġ tal-
Pedestall hekk kif kien iddiżinjat minn Abram Gatt. 

L-iskultura abbundanti u fina tal-Pedestall saret 
minn ċertu Piju tal-Kalkara. L-istatwi tal-kartapesta, 
mimlijin tant ħajja u naturalezza, inħadmu mill-idejn 
fini u esperti ta’ Mastru Karm Mallia8 minn Ħal Qormi, 
magħruf bħala ‘l-Lhudi’, fuq il-forom tal-istatwi tal-
famuż Karlu Darmanin, li kien l-imgħallem tiegħu. 

Spejjeż qawwijin u xogħol volontarju
L-ispejjeż kienu qawwijin, tant li l-istatwi tal-

Inkurunazzjoni waħedhom (Ġesù, il-Madonna u 
l-anġli) qamu £20, li dak iż-żmien kienet somma kbira; 
l-istatwi tan-nisa mill-Antik Testment9 – jew l-“irġejjen” 
kif inhuma wkoll magħrufin, jiġifieri Abigail, Ester, 
Ġuditta u Jahel10 – qamu £10 u l-iskultura kollha tal-
Pedestall qamet £20. Imma l-partitarji kellhom ħafna 
ħeġġa u għalhekk insibu benefatturi ġenerużi li taw 
sehemhom bil-kbir. Hekk ħarġu £25 kull wieħed 
Mikiel Zammit (‘il-Mejlaq’), Katerina Camilleri (‘tal-
Gizzu’) u l-aħwa xebbiet Inguanez, filwaqt li l-flus 
għall-istatwi tal-Inkurunazzjoni ħallashom Manwel 
Sciberras (‘il-Kalora’)11. Il-bqija tal-flus inġabru bl-
arbular mill-aħwa Lorenzo u Giovanni Zammit, kif 

semmejt aktar ’il fuq. Apparti dawn il-ħlasijiet kbar 
għal dak iż-żmien, ħafna mill-injam kien akkwistat. 
Wieħed mill-kontributuri kien Karmnu Mallia (‘tal-
Iskarpan’) li kien ikollu ħafna injam peress li kien jieħu 
x-xogħol tal-irkant mit-Tarzna12. Ix-xogħol tal-idejn 
sar tista’ tgħid kollu volontarjament, ħaġa li tagħmel 
dan il-kapulavur wieħed ukoll imprezzabbli.

Jinħadem fil-każin b’eżattezza u ħila
Din il-biċċa armar imponenti u artistika nħadmet 

kollha fil-każin l-antik, li dak iż-żmien kien bieb ma’ 
bieb ma’ dak li għandna llum, f’26, Pjazza tal-Knisja. 
Wieħed jistagħġeb kif, barra mis-sagrifiċċji personali ta’ 
dawk li kienu jaħdmuh wara ġurnata iebsa tax-xogħol 
u mingħajr ebda makkinarju, imma biss bl-għodda tal-
idejn, dawn in-nies kellhom il-ħila li, f’post hekk żgħir, 
jaħdmuh, iwaqqfuh u jġibuh hekk tal-qies f’kollox. 
L-erba’ faċċati tal-Pedestall meta jintramaw jingħaqdu 
flimkien b’eżattezza u simetrija kompleta u jagħtuna 
kolonna ta’ ’l fuq minn żewġ sulari. Mat-tlestija tax-
xogħol tal-injam fuq il-Pedestall sar l-ewwel attentat 
biex jinżebagħ, iżda x-xogħol li sar minn ċertu Vidal 
mill-Isla ma għoġobx lil Abram Gatt. Tqabbad għalhekk 
Lawrence Chetcuti (jew Vassallo), ħaddiem tat-Tarzna li 
kien joqgħod il-Birgu u dan żebgħu b’sengħa u kapaċità 
kbira hekk li ntgħoġob minn kulħadd13.

Il-Pedestall intrama għall-ewwel darba biswit is-
sede l-qadima tas-Soċjetà fil-festa ta’ Santa Marija tal-

1923, meta s-Soċjetà kellha bħala President lil Angelo 
Ghigo14, li kien bniedem ta’ kultura u għalliem mill-
aqwa. 

Maħdum b’mod inġenjuż biex jintrama b’mod 
sempliċi

Fl-2013 kont tkellimt mal-eks President tal-Każin, 
Joseph Farrugia (‘tal-Marokk’) u l-eks membru tal-
kumitat Karmnu Psaila (‘tal-Bażwank’, ‘tal-Għeri’), 
tnejn min-nies li kienu midħla sew tal-Pedestall tal-
Inkurunazzjoni, sabiex jagħtuni aktar tagħrif dwar il-
proċess ta’ kif kien jintrama u l-ewwel restawr li sar 
fuqu.

B’wiċċu jixgħel, Karmnu Psaila15 mar lura fiż-
żminijiet u beda jirrakkonta kif bejn festa u oħra 
l-Pedestall, flimkien mal-armar l-ieħor, kien jintrefa’ 
fil-maħżen li kien il-kamrun maġenb il-kappella ta’ San 
Bażilju. Għalhekk, qabel il-festa, kien jeħtieġ li dan 
jinġarr biċċa biċċa sabiex jibda jintrama ħdejn is-sede 
tas-Soċjetà. Fil-bidu dan it-traġitt kien isir permezz tal-
karettun; aktar tard beda jintuża t-trasport mekkaniku. 
Għalkemm id-daqs tiegħu kien jeħtieġ ċertu ammont 
ta’ nies biex jintrama, il-mod ta’ kif kien jintrama kien 
sempliċi u ma kienx fih inkwiet. Dan kien kollu dovut 
għall-mod inġenjuż kif inħadem. 

Il-Pedestall kien jintrama billi l-ewwel titqiegħed 
it-tarġa ta’ taħt, imbagħad il-bażi (in-nofs tiegħu), 
wara jsiru l-ġnub biex jingħalaq u fuq kollox kienet 
titqiegħed il-parti ta’ fuq magħrufa bħala l-blata li 
kienet torbot il-Pedestall kollu flimkien. Minħabba 
l-kobor u l-wisa’ tagħha, din il-blata hija tqila ħafna u 
għalhekk kienet toħloq problemi, kemm biex tinġarr 
kif ukoll biex titpoġġa f’postha. Din kienet tkun 
iggwidata f’postha minn tnejn min-nies li kienu jkunu 
fl-intern tal-Pedestall. Il-partijiet kollha kienu jintrabtu 
bil-boltijiet. Mat-tqegħid tal-blata, in-nies li kienu 
jkunu ġewwa kienu joħorġu fuq barra u l-armar kien 
jitkompla minn fuq is-slielem. Kien jitpoġġa s-sħab u 
wara, il-kumplament tal-istatwi ta’ Ġesù, l-Anġli u fl-
aħħar nett, il-Madonna. 

Tibdil fil-metodi u fit-teknoloġija
Min-naħa tiegħu, Joseph Farrugia16 bi kliem meqjus 

u dettaljat kien irrakkontali kif matul is-snin intużaw 
diversi metodi kif il-biċċiet ta’ fuq kienu jitpoġġew 
f’posthom. Bejn l-1923 u l-1957, fuq pjan maħluq 
minn Ġanni Ghigo stess, kien jintrabat wire bejn il-bjut 
taż-żewġt idjar opposti: numru 20 Pjazza tal-Knisja17, 
li kienet okkupata minn Baskal Farrugia (‘tal-Ingliż’), 
u numru 26 li kienet is-Sede tal-Każin18. Sabiex 
jipproteġu l-balavostri, il-wire kien jiġi stirat permezz 
ta’ żewġ settijiet ta’ qasab oħxon tal-kaladinja li kienu 
twal madwar 6 piedi u jintrabtu forma ta’ X fejn il-
balavostri. Il-partijiet tal-Pedestall u l-istatwi kienu 
jittellgħu bl-użu ta’ buzzell jimxi fuq il-wire.

Meta reġgħet bdiet issir il-festa fl-1961, wara li 
għamlet xi snin ma ssirx19, intuża metodu differenti 

peress li l-irbit tal-wire kien għamel xi ħsara lit-turretta 
tal-bejt tad-dar ta’ Baskal Farrugia. Ġużeppi Schembri 
(‘ta’ Spiru ta’ Barbra’) kien rabat flimkien żewġ antarjoli 
minn tulhom, waħda wara l-oħra, in tandem, sabiex 
iġib l-40 pied li kellu bżonn ħalli jilħaq il-quċċata tal-
Pedestall. L-arblu kien jinżamm f’postu permezz ta’ 
żewġ ventijiet u l-pastiega kienet titqiegħed fuq nett. 
B’hekk kienu jittellgħu l-biċċiet mingħajr ħafna tbatija. 

Fl-1963, Joseph Farrugia (‘tal-Marokk’) immodifika 
dan l-operat billi nxtrat boma bil-prezz speċjali ta’ 4 
liri u li kienet twila madwar 40 pied. Din tlibbset kullar 
man-naħa ta’ fuq sabiex miegħu jiddendel il-palank u 
jintrabtu l-ventijiet. Biex isir l-ankraġġ tal-boma, is-sieq 
tagħha kienet titqiegħed ġo ħofra mħaffra apposta fit-triq, 
filwaqt li l-vent prinċipali kien jintrabat mat-turretta tal-
Każin. Iż-żewġ ventijiet l-oħra kienu jintrabtu, wieħed 
mal-bażi tas-Salib u l-ieħor mal-kantuniera tal-Isqaq tal-
Pjazza tal-Knisja20. Il-boma kienet tintrefa’ f’San Bażilju 
u matul il-ġranet tal-festa kienet titwaqqaf u tintrabat 
mad-dar ta’ Feliċ Galea (‘tan-Nass’) ħalli terġa’ tintuża 
wara l-festa meta jerġa’ jiżżarma l-Pedestall. 

Iktar ma għaddew is-snin, it-teknoloġija tatna 
l-miġja tal-krejn u b’hekk l-affarijiet ħfiefu u l-operat 
sabiex jintrama l-Pedestall sar iktar faċli.

Għal żmien twil il-Pedestall kien jintrama ħdejn is-
Sede tas-Soċjetà. Iżda, minħabba l-proġett tal-planċier, 
kien deċiż li jsir spostament u mis-sena 2004 l-Pedestall 
beda jintrama fil-pjazza fejn il-bidu ta’ Triq id-Duluri. 

Impressjoni artistika ta’ kif intrema l-Pedestall għall-ewwel darba fl-1923

Impressjoni artistika ta’ kif kien jintrema l-Pedestall wara l-1963

In-nies li kienu jieħdu ħsieb l-armar
Ġanni Ghigo kien il-bniedem prinċipali li kien 

jieħu ħsieb l-armar ta’ din l-opra u kellu miegħu lil 
Ġużeppi Psaila (‘is-Sold u Nofs’) bħala l-id il-leminija 
tiegħu. Magħhom kienu jingħaqdu Karmnu (Gejtu) 
Ghigo (‘Gożmu’), Karmnu Borg (‘ta’ Bellu’), Manwel 
Borg (‘id-Dovik’), Ċensu Psaila (‘tal-Għeri’), Ċensu 
Farrugia (‘tad-Daqni’) u oħrajn. Għal dawn in-nies il-
festa ma kienetx tkun kompluta jekk ma jieħdux sehem 
f’dan l-eżerċizzju.

Aktar tard, Ġużeppi Psaila intriga bl-armar tiegħu 
u kienet l-hena tiegħu li jitla’ hemm fuq. Ġużeppi 
kien jaqta’ xewqtu meta ma’ tlugħ il-Madonna kien 
jisma’ l-ħruq tal-bombi li kien ikun għamel huwa 
stess. Ta’ min ifakkar li dan Ġużeppi kien jispeċjalizza 
fil-produzzjoni tal-musketterija jew bombi ta’ fuq il-
bejt. Iż-żmien jgħaddi minn fuq kulħadd u għalhekk 
Ġużeppi rawwem lill-eks Kaxxier Karmnu Briffa (‘ta’ 
Saffarielu’) sabiex jgħinu fl-armar tal-Pedestall u bil-
mod il-mod jgħaddilu l-inkarigu ta’ dan il-proċess. 
Mal-irtirar ta’ Ġużeppi, Karmnu ħa f’idejh it-treġija tal-
armar tal-Pedestall u miegħu intriga wkoll lil Grezzju 
Farrugia (‘tal-Wirxa’). 

Qatt ma nqalgħu inċidenti serji waqt l-armar tal-
Pedestall. Illum jieħdu ħsieb dan it-teżor hemm il-
membri tal-Għaqda tal-Armar.

Xogħol ta’ restawr fuq il-Pedestall
Iż-żmien jgħaddi u jħalli l-marki tiegħu fuq kollox. 

Peress li ż-żebgħa oriġinali bdiet tmur, inħasset il-ħtieġa li 
jkun hemm rinnovazzjoni tagħha. Fl-1967, għalhekk, sar 
l-ewwel xogħol ta’ restawr fuq il-Pedestall. Għalkemm 
Karmnu (Gejtu) Ghigo (‘Gożmu’) daħal għax-xogħol 
taż-żebgħa, il-ħsieb oriġinali tiegħu kien li jobrox, 
jagħmel il-priming u jieqaf hemm għax ma ħassx li kellu 
esperjenza biżżejjed biex jagħmel ix-xogħol aħħari tat-
taħlit tal-kuluri. Għalhekk Joseph Farrugia avviċina lil 
sieħbu Ninu Schembri minn Ħal Luqa li peress li kien 
ukoll jaħdem mas-Servizzi kellu esperjenza kbira fit-
taħlit tal-kuluri. Iżda x-xogħol ma ngħatalux hekk kif 
Ninu ssuġġerixxa li l-Pedestall kellu jiġi rħamat, xi ħaġa 
li kienet diverġenti sew mill-idea ta’ Abram Gatt.

Saret pressjoni fuq Karmnu Ghigo sabiex ikompli 
hu, imħeġġeġ u megħjun minn sħabu, għamel biċċa 
xogħol tajba ħafna u skont is-sengħa. Fit-taħlit taż-
żebgħa huwa żamm mal-kuluri oriġinali għax ried 
jiżbgħu kif kien qabel21. Sar biss xi tibdil kożmetiku: 
hekk, it-tarġa minn griża ġiet irħamata, u sar disinn 
forma ta’ kannizzata għal wara l-istatwi tan-nisa. 
Karmnu Ghigo kien megħjun minn Ġużeppi Camilleri 
(‘ta’ Nina tal-Marokk’) li ħallat iż-żebgħa sabiex 
għamel l-isfumar kollu tal-iskultura, kif ukoll l-irħamar 
tat-tarġa. L-ismijiet tal-istatwi saru mit-tfajjel Joseph 
Camilleri (‘ta’ Ċensu ta’ Kalċ’)22. L-induratura tal-
Pedestall bid-deheb saret minn Karmnu Psaila, li ħa 
ħsieb ukoll jagħmel il-brazzi tad-dawl kif ukoll il-
kanċell tal-ħadid madwar il-bażi tal-Pedestall.

Mir-riċerka li saret insibu li jissemmew żewġ 
postijiet fejn jidher li sar dan ix-xogħol; fil-mitħna fi 
Triq id-Duluri fejn qabel kien joqgħod Baskal Ghigo 
(‘il-Pejter’) jew inkella fil-maħżen ta’ San Bażilju. Il-
probabbiltà hija li dan ix-xogħol tqassam bejn dawn iż-
żewġ postijiet.

Żamma tal-oriġinalità ta’ din l-opra unika
Fl-1987 sar it-tieni restawr minn John Pace ta’ 

Marsaxlokk23. Dan ix-xogħol ma kienx ikun possibbli li 
kieku ma sarx ħafna xogħol ta’ tiswija minn xi membri 
tal-Kumitat taħt it-tmexxija ta’ Joe Sciberras24, li ħadem 
kemm felaħ sabiex ix-xogħol jitlesta fil-ħin. Pace 
żamm mal-oriġinalità tal-Pedestall u t-tibdil li għamel 
kien li neħħa d-disinn tal-kannizzata ta’ wara l-erba’ 
statwi u għamlu rħamar. Ix-xogħol sar f’Marsaxlokk 
u sar f’darbtejn. L-ewwel inżebgħu l-injam u l-erba’ 
statwi tan-nisa. Wara saru s-sħab u l-istatwi kollha li 
jiffurmaw il-parti ta’ fuq. L-ispiża għal dan ix-xogħol 
kienet ta’ Lm49025.

Fl-2017 l-Għaqda tal-Armar ħasset il-ħtieġa 
li l-Pedestall mogħni bl-istatwi tiegħu kellu għat-
tielet darba jerġa’ jiġi rrestawrat26. Miegħu iżda 
ġew identifikati statwi oħra antiki li wkoll, flimkien 
mal-Pedestalli tagħhom, kellhom bżonn ir-restawr. 
Għalhekk tfassal programm sħiħ ta’ restawr u x-xogħol 
ta’ fuq l-istatwi kollha ġie fdat f’idejn l-artist Imqabbi 
Rosario Zammit. 

L-ewwel statwa li nbdiet fl-2017 kienet dik ta’ 
Ġuditta u magħha saru xi anġli li jintramaw fi Triq il-
Parroċċa (it-Triq tan-Nofs). Sfortunatament l-ammont 
ta’ restawr meħtieġ malajr kiber sostanzjalment wara 
l-maltempata kbira li kellna lejlet il-Festa ta’ Santa 
Marija 2018 u li għamlet ħsarat kbar speċjalment 
lill-armar antik, fosthom xi Appostli, Sant’Anna u 
San Ġwakkin u Anġli li jsebbħu Triq il-Parroċċa27. 
Il-pandemija u d-diversi restrizzjonijiet imposti 
mill-Awtoritajiet tas-Saħħa komplew jikkumplikaw 
l-andament ta’ dan il-proġett ta’ restawr.

L-ispejjeż u l-pandemija ma qatgħux qalb il-ħafna li 
ħadu sehem fir-restawr

Ovvjament l-ispiża għal dan ir-restawr kienet 
ser tkun konsiderevoli. Iżda l-Kumitat Eżekuttiv 
irnexxielu b’suċċess jakkwista fondi mill-iskema 
‘Ngħinu Finanzjarjament lis-Soċjetajiet tal-Banda’, 
amministrata mill-Għaqda Nazzjonali Każini tal-Banda 
u maħruġa mill-Kunsill Malti għall-Arti28. Dawn il-
fondi miksuba ngħataw bil-patt u l-kundizzjoni li dawn 
il-flus jintefqu biss fuq ir-restawr tal-injam tal-Pedestall 
u għalhekk l-ispejjeż tar-restawr tal-istatwi li jżejnuh 
ma kinux koperti minn dawn il-fondi29.

Restawr mill-2017
Minkejja d-diffikultajiet kollha, ir-restawr tal-istatwi 

kollha li jiffurmaw il-Pedestall tal-Inkurunazzjoni 
u s-sħab sar fuq medda ta’ erba’ snin. L-ewwel ma 

saru kienu l-irġejjen Ġuditta (2017), Esther (2018), 
Abigail (2019) u Jahel (2020)30. Ma’ din tal-aħħar tlesta 
r-restawr fuq l-istatwi ta’ Ġesù, il-Madonna u t-tliet 
anġli li jinsabu n-naħa ta’ fuq tal-Pedestall, kif ukoll is-
sħaba li nsibu taħt l-istatwi31. Wara li elabora r-raġġieri 
ta’ diversi statwi antiki, fosthom tal-Appostli, il-landier 
Twanny Zammit ħa ħsieb li bix-xieraq jelabora wkoll 
ir-raġġieri tal-istatwi ta’ Ġesù u l-Madonna32. Is-
sbuħija tal-istatwi ta’ Ġesù u l-Madonna setgħet tiġi 
aktar apprezzata billi sar ukoll dawl ġdid li jirrifletti 
fuq dawn l-istatwi sabiex joħorġu aktar dellijiet hekk 
kif kien issuġġerit minn Antoine Abdilla33.

Ir-restawr tal-injam tal-Pedestall ħa ħsiebu 
l-ħabrieki partitarju Michael Ghigo li dar dawra 
sew miegħu u għamel it-tiswijiet neċessarji hekk kif 
titlob is-sengħa. Ħa ħsieb ukoll li jipproteġi sew dak 
l-injam li huwa l-aktar suġġett għall-ħsara tal-elementi 
speċjalment mill-effetti tal-ilma u r-raġġi tax-xemx 

sajfija. Bi qbil unanimu bejn il-Kumitat Eżekuttiv u 
l-Għaqda tal-Armar, ix-xogħol ta’ xkatlar, żebgħa, 
sfumar u induratura tal-Pedestall reġa’ ġie fdat f’idejn 
John Pace ta’ Marsaxlokk, propju bħalma kien ġara 
fit-tieni restawr tal-1987. Ix-xogħol sar matul is-sena 
2020 u dam madwar sena biex tlesta. Fid-dehra finali 
nsibu li bħala żebgħa huwa żamm mal-kuluri oriġinali 
stil Venezjan u żied l-irħamar tal-bażi tal-istatwi tal-
irġejjen. L-aħħar xogħlijiet fuq il-Pedestall saru minn 
Michael Ghigo billi bidel is-sett ta’ brazzi li jdawlu 
l-Pedestall sabiex dawn bdew jagħtu ferm aktar dawl 
u dehra mill-isbaħ. Il-bażi ta’ dawn il-brazzi ħadimha 
l-istess Michael Ghigo filwaqt li l-weraq inħadmu mil-
landier Twanny Zammit34.

Struttura riversibbli biex tħaffef l-armar u 
tħares il-Pedestall

Kif rajna aktar ’il fuq, sa mill-bidu nett, dejjem 
kien hemm ċertu ammont ta’ taħbil il-moħħ biex 
jinstab l-aħjar mod kif jintramaw id-diversi partijiet 
tal-Pedestall u kif kienu ser jitpoġġew is-sħaba u 
l-istatwi ta’ fuq. Rajna wkoll li dan il-Pedestall kien 
faċli li jintrama minħabba l-mod inġenjuż kif kien 
iddiżinjat minn Abram Gatt u maħdum b’sengħa tant 
kbira u b’tant eżattezza minn Ġanni Ghigo. Il-biża’ 
dejjem kien li minħabba l-għoli tiegħu, setgħet issir xi 
ħsara irreparabbli lil xi parti minnu jew lil xi statwa. 
Il-miġja tal-inġenji mekkaniċi taffiet ħafna minn dan 
il-biża’. Iżda sabiex tkun aktar garantita s-sigurtà ta’ 
din l-opra grandjuża, Michael Ghigo ħa l-inizjattiva 
li barra li għamel ix-xogħol li diġà semmejna fuq il-
Pedestall, ħadem internament struttura riversibbli tal-
ħadid sabiex tipproteġi l-partijiet tiegħu u tagħmilha 
aktar faċli li jiġi armat35.

Dettall t l-istatwa tal-Madonna li tinsab fuq il-Pedestall

L-istatwi li jinsabu fuq il-Pedestall

Il-Brazzi l-ġodda

Dettall tal-struttura riversibbli li nħadmet

Il-Pedestall fil-post oriġinali tiegħu, fil-Festa tal-2021

Ir-restawr komplet tal-Pedestall tal-Inkurunazzjoni 
tlesta fis-sena 2021. B’xorti tajba, fl-istess sena, ċerti 
restrizzjonijiet imposti waqt il-pandemija jew tneħħew 
inkella ttaffew u b’hekk, ċerti attivitajiet setgħu jsiru. 
Is-Soċjetà ħatfet din l-okkażjoni u għalhekk l-Għaqda 
tal-Armar żanżnet il-Pedistall li kien għadu kif ġie 
rrestawrat għall-ammirazzjoni u t-tgawdija tal-partitarji 
kollha. U x’kien hemm isbaħ milli din l-opra terġa’ ssib 
postha propju fejn kienet intramat għall-ewwel darba 
fl-1923, biswit is-sede tas-Soċjetà Santa Marija? 

Ngħożżu bi stima kbira dan il-kapulavur
Illum ħafna min-nies li kkontribwew, ħadmu 

jew ramaw għal bosta snin din l-opra hekk sabiħa 
m’għadhomx magħna. B’xorti tajba, il-partitarji ta’ 
warajhom għarfu matul dawn il-mitt sena l-valur 
u l-ġmiel ta’ dan il-Pedestall u komplew jgħożżu 
bi stima kbira dak li wirtu mingħand ta’ qabilhom. 
Illum għandna Għaqda tal-Armar fi ħdan is-Soċjetà li 
tħaddan fiha ħafna nies ta’ ħila u sengħa kbira li jafu 
japprezzaw l-arti u l-kultura. Nittamaw li dak li beda 
b’sempliċi disinn ta’ Abram Gatt u li kien esegwit 
b’tant eżattezza minn Ġanni Ghigo u sħabu jibqa’ 
ħaj u jgħaddi bħala wirt kulturali lill-ġenerazzjonijiet 
ta’ warajna. Jien persważ li dan ser iseħħ għax il-
mod kif il-partitarji rnexxielhom iżommu din l-opra 
matul dawn l-aħħar mitt sena juri biċ-ċar kemm il-
Pedestall tal-Inkurunazzjoni huwa ġawhra prezzjuża 

tas-Soċjetà Santa Marija. Ninsab żgur li l-antenati 
tagħna li taw sehemhom kemm manwalment kif 
ukoll finanzjarjament sabiex wettqu l-ħolma tagħhom 
qegħdin iħarsu lejna minn hemm fuq, biswit ir-Reġina 
Ommna Marija Mtellgħa s-Sema li huma tant ħabbew 
u għożżew, u filwaqt li qegħdin japprovaw ix-xogħol 
siewi li aħna qegħdin nagħmlu, ikomplu jħeġġuna ħalli 
nibżgħu għat-teżori kbar li ħallewlna biex dawn ikunu 
mezz jressaqna eqreb il-Patruna tagħna Santa Marija.

Għal din is-sena flok artiklu ta’ natura storika 
ġejt mitlub insawwar kronoloġija tal-Parroċċa u 
tal-Knejjes tagħha. F’din il-lista ppruvajt indaħħal 
kemm nista’ dettalji meħudin mill-istorja tar-raħal sa 
minn waħda mill-ewwel indizzji li għandna – li huwa 
l-bini tal-Knisja ta’ San Bażilju – sal-lum. Nifhem li 
possibbilment ħallejt barra xi dettalji, imma ppruvajt 
inkun dettaljat kemm stajt biex ikollna ġabra kemm 
jista’ jkun eżawstiva tad-dati meta seħħew il-ġrajjiet u 
meta saru l-opri. Żammejt biss mad-dati li nafu fiċ-ċert 
jew ma’ oħrajn li għandna indikazzjoni ċara ta’ meta 
setgħu kienu. Nittama li din il-mawra fiż-żmien ta’ aktar 
minn 500 sena ssibuha interessanti u tkompli tqanqal 
f’kull qalb Imqabbija l-imħabba lejn il-patrimonju 
storiku u ekkleżjastiku li r-raħal tagħna għandu.
1486	 Inbniet l-ewwel Knisja ta’ San Bażilju.

1500	 Kienet diġà teżisti l-Knisja tal-Assunta 
magħrufa bħala tal-Fuqqanija. Quddiemha 
kellha ċimiterju għad-dfin tal-vittmi tal-Pesta 
tal-1592-1593.

1515	 Sar l-aħħar tkabbir tal-Knisja ta’ San Bażilju. 
Fiha kien hemm altar ta’ San Bażilju, altar tal-
Madonna tar-Rużarju u ieħor tal-Viżitazzjoni. 

1550	 Lejn din is-sena nbnew l-ewwel Knisja ta’ San 
Mikiel maġenb dik ta’ San Bażilju u ż-żewġ 
knejjes biswit xulxin ta’ Santa Katarina VM u 
ta’ San Pietru.

1575	 Mons. Pietru Duzzina, id-Delegat tal-Papa 
Girgor XIII, għamel Viżta Pastorali fil-knejjes 
kollha ta’ Malta. Nhar it-8 ta’ Frar żar il-
knejjes tal-Imqabba li kienu jaqgħu fil-konfini 

tal-Parroċċa ta’ Bir Miftuħ. Sab tmien knejjes: 
tnejn iddedikati lill-Assunta u oħrajn iddedikati 
lil San Bażilju, li kienet l-ikbar Knisja, lil 
San Mikiel, lil Santa Katarina VM, lil San 
Pietru, lill-Annunzjazzjoni u lill-Viżitazzjoni. 
Saret l-ewwel talba mill-Imqabbin biex isiru 
Parroċċa awtonoma flimkien ma’ Ħal Farruġ. 
Dan ma seħħx għax il-Kappillan ta’ Bir Miftuħ, 
Dun Bartilmew Mangion, oppona.

1584	 Sar l-ewwel kwadru Titulari magħruf għall-
Knisja ta’ San Bażilju, li kien trittiku li juri lill-
Madonna bil-Bambin fin-nofs u b’San Bażilju 
u San Ġużepp fuq iż-żewġ naħat.

1592	 L-Imqabba nqatgħet mill-Parroċċa ta’ Bir 
Miftuħ u kienet tifforma parti mill-Parroċċa ta’ 
Ħal Kirkop, li kienet tinkorpora fiha wkoll il-
limiti ta’ Ħal Safi. L-Imqabbin ma ħadux gost 
u baqgħu jattendu Bir Miftuħ.

1595	 Nhar is-16 ta’ Settembru l-Imqabbin Baskal 
Spiteri, Zaru Cassar, Ċensu Magro, Bartilmew 
Magro, Mattew Magro, Wenzu Zammit u Salvu 
Zammit f’isem l-Imqabbin kollha għamlu 
petizzjoni lill-Isqof fl-atti tan-Nutar Dun 
Ġwann Debono biex l-Imqabba ssir Parroċċa 
awtonoma taħt it-titlu tal-Assunta u wegħdu li 
jżommu dejjem lampa mixgħula quddiem is-
Sagrament, li jħallsu lill-Kappillan u li jtuh dar 
fejn joqgħod.

1596	 Twaqqfet il-Fratellanza tar-Rużarju fuq l-altar 
tal-Madonna tar-Rużarju fil-Knisja ta’ San 
Bażilju nhar id-29 ta’ Frar.

1598	 Nhar il-15 ta’ Settembru l-Imqabba nqatgħet 
bħala Parroċċa awtonoma, sa mill-bidu nett taħt 
il-Patroċinju tal-Assunta. L-ewwel Kappillan 
kien Dun Ġwann Mizzi, miż-Żurrieq. L-ewwel 
sede Parrokkjali kienet il-Knisja ta’ San Bażilju 
minħabba li kienet l-ikbar waħda.

1599	 Reġistrata l-ewwel magħmudija fl-Imqabba 
nhar is-6 ta’ Jannar 1599. It-tarbija kienet Ġann 
Dumink Bonavia. Fis-7 ta’ Frar ġie reġistrat 
l-ewwel żwieġ, bejn Marku Farrugia minn Ħal 
Kirkop u Pawla Agius mill-Imqabba.

L-Imqabba: 
Kronaka ta’ 425 sena u aktar

Rev. Dr Jonathan Farrugia   

1600	 Twaqqfet il-Fratellanza tas-Sagrament 
mingħajr rikonoxximent kanoniku.

1604	 Sar Kappillan Dun Pietru Pace li mill-ewwel 
beda jaħseb għall-Knisja ikbar minn ta’ San 
Bażilju u ddedikata lill-Assunta peress li 
l-Parroċċa kienet taħt il-patrunaġġ tagħha.

1607	 Tlestiet l-ewwel Knisja Parrokkjali ddedikata 
lill-Assunta, imħallsa mill-benefattur Mikiel 
Zammit. Kellha tliet navi b’bieb f’kull nava 
u msaqqfa fuq seba’ ħnejjiet poġġuti fuq il-
kolonni. Kellha sagristija fuq wara u kampnar 
b’żewġ qniepen. Kellha żewġ altari ddedikati 
lill-Assunta u oħrajn iddedikati lill-Madonna 
tar-Rużarju, lill-Madonna tas-Sokkors, lill-
Annunzjata, lill-Viżitazzjoni u lill-Ispirtu 
s-Santu. Dan tal-aħħar kien tħallas minn Dun 
Varlju Brancati.

1609	 Baskal Spiteri ħallas għall-bini tat-tieni altar 
tal-Assunta li ġie mbierek fil-15 ta’ Novembru.

1615	 Jissemma Bartilmew Magro li ħalla l-flus biex 
l-altar tal-Immakulata ma jkun jonqsu xejn 
biex fuqu jsir il-quddies. 

1621	 Twaqqfu kanonikament il-Fratellanza 
tas-Sagrament u tar-Rużarju fis-6 ta’ 
Ġunju. Tas-Sagrament ġiet aggregata mal-
Arċikonfraternità tas-Sagrament imwaqqfa 
fil-Knisja ta’ Santa Maria Sopra Minerva ta’ 
Ruma, imwaqqfa fl-1538/9.

	 Sar il-kwadru tal-Annunzjata li kien fuq 
wieħed mill-altari tal-Knisja, li fil-Knisja 
l-ġdida mbagħad sar tal-Agunija.

1632	 Nhar l-1 ta’ Ottubru Giovanella Zammit ħalliet 
għalqa fl-inħawi tal-Ħandaq biex mid-dħul 
tagħha titħallas il-prebenda tal-Kappillan.

1634	 Fit-testment tiegħu, nhar it-28 ta’ Marzu 1634, 
Baskal Spiteri ħalla l-flus biex il-familja tiegħu 
tibqa’ tieħu ħsieb it-tieni altar tal-Assunta u 
tfornih b’dak kollu meħtieġ.

	 Il-Fratellanza tar-Rużarju ġiet aggregata mal-
Arċikonfraternità tar-Rużarju mwaqqfa fil-
Knisja ta’ Santa Marija Sopra Minerva ta’ 
Ruma, mwaqqfa fl-1481.

1636	 Jissemma kwadru Titulari tal-Assunta ġdid.

1637	 Sar il-kwadru l-antik tal-Ispirtu s-Santu bħala 
ex voto.

1663	 Fil-Viżta Pastorali tal-Isqof Mikiel Giovanni 
Balaguer nhar it-22 ta’ Mejju ġie diskuss il-
bżonn li tinbena Knisja akbar għas-servizz 
tal-poplu. ĠanPawl Magri ntagħżel bħala 
prokuratur u depożitarju tal-offerti għall-bini 
tal-Knisja l-ġdida. Fit-12 ta’ Ottubru miet 
il-Kappillan Dun Indrì Farrugia u fl-4 ta’ 
Novembru laħaq floku Dun Duminku Pace.

1654	 Sar il-kwadru tal-Inkurunazzjoni tal-Madonna, 
dak iż-żmien magħruf bħala tal-Assunta. Fih 
hemm ukoll il-figuri ta’ San Ġużepp u Santa 
Katarina VM.

1667	 Skont statistika li saret fid-19 ta’ Diċembru 
fl-Imqabba kien hemm 487 parruċċan jgħixu 
f’130 dar. Il-parti l-kbira kienu bdiewa, 10 
kienu nies is-sengħa, 7 kienu negozjanti tal-
ħwejjeġ u l-ikel, 11 kienu saċerdoti, 2 djakni 
u 8 kjeriċi. 330 minnhom setgħu jitqarbnu, 30 
oħra setgħu jqerru u l-oħrajn ma setgħux għax 
kienu żgħar wisq.

1669	 Inbniet mill-ġdid il-Knisja ta’ San Mikiel bit-
tħabrik tal-kjeriku Ġwann Indrì Zammit.

1674	 Twaqqfet is-Sodalità tal-Agonizzanti nhar l-10 
ta’ Settembru.

1675	 Fit-3 ta’ Frar is-Sodalità tal-Agonizzanti 
ġiet aggregata mal-Arċikonfraternità tal-
Agonizzanti ta’ Ruma li kienet twaqqfet fl-
1616. Twaqqfet is-Sodalità tal-Qassisin taħt 
il-patroċinju ta’ San Ġużepp nhar is-26 ta’ 
Diċembru. Kienet tiġbor fija l-qassisin tal-
Imqabba, tal-Qrendi, taż-Żurrieq, ta’ Ħal 
Kirkop u ta’ Ħal Safi, imma dawk tal-aħħar tliet 
parroċċi xi żmien wara ma baqgħux jiffurmaw 
parti minnha. 

1676	 Fit-23 ta’ Mejju l-Kappillan Pace miet bil-
Pesta u ndifen f’San Bażilju, flimkien ma’ Dun 
Valerju Zammit u Dun Luqa Zammit li miet 
bl-istess marda. Fit-22 ta’ Lulju sar Kappillan 
Dun Anġlu Mallia.

1677	 Sar il-kwadru Titulari preżenti tal-Knisja ta’ 
San Bażilju.

1680	 Inbniet Knisja ġdida tal-Assunta flok dik 
magħrufa bħala tal-Fuqqanija, mħallsa mill-
aħwa Dun Franġisk u Dun Rokku Agius.

1686	 Fil-5 ta’ Mejju l-Isqof Davide Cocco Palmieri 
żar il-Knisja Parrokkjali: il-qadima kienet 
għadha qed tintuża, imma madwarha kienet 
qed tinbena l-ġdida. Il-kwadru Titulari tal-
Assunta kien ġa f’postu fil-Knisja l-ġdida, 
waqt li l-kwadri tat-tieni altar tal-Assunta u 
tar-Rużarju ddendlu ma’ ħajt proviżorju waqt li 
kien għaddej ix-xogħol tal-bini tal-gwarniċun 
ta’ dik in-nava. Jissemma wkoll il-kwadru tal-
Immakulata li biż-żmien żdiedulu l-erwieħ tal-
purgatorju u li baqa’ jintuża sal-1942.

1690	 Nhar is-26 ta’ Jannar miet il-Kappillan Mallia 
fil-Pjazza u twaqqaf is-salib tal-ġebel bħala 
monument b’tifkira tiegħu.

1693	 Saret viżta pastorali oħra mill-Isqof Cocco 
Palmieri nhar l-10 ta’ Mejju u ra li l-kor, iż-
żewġ kappelluni u l-koppla kienu lesti; il-kursija 
kienet għadha qed tinbena. L-altari li kienu lesti 
bil-prospettivi skulturati tagħhom kienu dak 
tal-kor, dak tal-Inkurunazzjoni – li sa issa kien 
issejjaħ it-tieni altar tal-Assunta u li fil-Knisja 
l-ġdida nbena bil-flus ta’ Dun Arkanġlu Zammit, 
in-neputi tal-fundatur Baskal Spiteri –, tar-
Rużarju, tal-Immakulata (li ħa post tas-Sokkors) 
u tal-Agunija (li ħa post tal-Annunzjata). 

L-altari tal-Viżitazzjoni u tal-Ispirtu s-Santu 
kienu għadhom fil-Knisja l-qadima.

1699	 Mill-viżta mill-istess Isqof fit-28 ta’ Ġunju 
joħroġ li l-Knisja kienet lesta mill-bini u 
li l-qadima kienet twaqqgħet. Il-bennejja 
kienu Marju u ibnu Ġamri Briffa. L-altari 
tal-Viżitazzjoni u tal-Ispirtu s-Santu kienu 
għadhom ġodda u ħadd ma kien għadu qaddes 
fuqhom.

1703	 Antonia Maria Agius ħallset biex jitwaqqaf 
l-altar ta’ San Antnin ta’ Padova u San Gejtanu 
fl-atti tan-Nutar Antonio Brancati nhar it-3 ta’ 
Jannar. 

1709	 Sal-1 ta’ Mejju kien tlesta l-bini tas-sagristija 
fuq in-naħa tal-lemin tal-kor, flimkien mal-
oratorju tagħha. Kien jonqosha l-bibien u 
t-twieqi.1

1710	 Il-poplu Mqabbi ħallas biex jitwaqqaf l-altar 
ta’ San Pawl Nawfragu.

1717	 Nhar il-31 ta’ Mejju l-Kappillan Dun Ġakbu 
Casha talab lill-Isqof il-permess biex tinxtara 
d-dar fejn kien jgħix hu bil-kera ħalli ssir 
proprjetà tal-Parroċċa. Il-fondi kellhom jiġu 
mill-Parroċċa u mill-poplu. Swiet 109 skudi.

1733	 Id-dar Parrokkjali l-ġdida tlestiet mill-bini fl-
istess post fejn kienet dik ta’ qabel. Il-bennej 
kien Indrì Galea.

1735	 Saru s-sedji tal-kor mir-renti tal-knejjes ta’ 
Santa Katarina, San Mikiel u mill-għotjiet ta’ 
diversi saċerdoti benefatturi. Swew 498 skud. 
Kienu magħmula minn injam tal-Punent u 
injam tal-aħmar. Ix-xogħol fl-injam għamlu 
Salv Saliba. Fuq iż-żewġ sedji prinċipali 
kien hemm l-arma tal-Madonna u l-arma tal-
Isqof Alpheran de Bussan li fi żmienu u fuq 
insistenza tiegħu saru.

1737	 MarkAntonio Brancati rregala kalċi tal-fidda 
lill-Parroċċa fis-16 ta’ Frar. 

Sat-13 ta’ Ottubru kien tlesta x-xogħol ta’ skultura, 
tibjid u tagħmir tas-sagristija fuq ix-xellug tal-
kor.

1760	 Skont is-sentenza tad-19 ta’ Novembru 
maħruġa mis-Sacra Rota Romana, l-altar tal-
Inkurunazzjoni sar ġuspatronat tal-familja 
Zammit.

	 Il-Parroċċa akkwistat relikwja awtentika tal-
ilbies ta’ San Gejtanu fit-22 t’Awwissu.

1764	 Tpoġġiet l-ewwel ġebla tal-Knisja l-ġdida ta’ 
Santa Katarina li ħadet post il-Knisja l-antika 
u dik ta’ San Pietru.

1768	 Sar is-Salib tal-Kleru tal-fidda bix-xbieha tal-
Assunta fuq wara.

1772	 Fit-3 ta’ Jannar il-Kappillan Dun Ġakbu 
Tortella, minn Bormla, ħabbar li rċieva 
petizzjoni biex titwaqqaf il-Fratellanza tal-
Immakulata Kunċizzjoni. Saret it-talba lill-
Isqof Pellerano u dan approva t-twaqqif tal-
Fratellanza fid-29 ta’ Jannar.

1773	 Fis-16 ta’ April Dun Luqa Zammit talab li tibda 
d-devozzjoni lejn il-Madonna tal-Bon Kunsill 
fil-Knisja u tpoġġiet xbieha tagħha. 

1774	 Nhar it-12 ta’ Mejju ġiet imbierka l-Knisja 
l-ġdida ta’ Santa Katarin VM.

	 Nhar l-20 ta’ Mejju ġiet ikkonsagrata l-Knisja 
Parrokkjali minn Mons. Giovanni Pellerano. 
Il-benefattur li ħallas għall-festi ta’ dik 
l-okkażjoni kien Dun Karlu Zammit. F’din 

1743	 Sar l-ostensorju tal-fidda l-antik, illum 
magħruf bħala s-sekond li jintuża fil-ġranet 
tal-Kwindiċina u fil-festi l-oħra tal-Madonna. 
Tħallas minn Katarina Briffa.

1745	 Tissemma l-pittura tal-Madonna tad-Dawl fil-
Knisja Parrokkjali.

1750	 Nhar il-15 t’Awwissu Mons. Alpheran de 
Bussan irregala lill-Parroċċa relikwja tas-Salib 
Imqaddes u oħra tal-velu tal-Madonna.

1751	 Reġgħet twaqqfet is-Sodalità tal-Qassisin fl-4 
ta’ Marzu u ngħatat xi indulġenzi mill-Isqof 
Alpheran de Bussal nhar il-15 ta’ Settembru.

1754	 Saret l-isfera tal-fidda u l-ħaġar prezzjuż li 
tintuża fil-Festa Titulari u fil-festi Ewkaristiċi.

Sat-3 ta’ Mejju tlesta l-bini tas-sagristija fuq ix-xellug 
tal-kor flok oħra li kienet inbniet qabel il-
Knisja.

	 Saru żewġ gallariji għall-orgnijiet fil-kor.

1758	 Fil-kampnar tpoġġa arloġġ maħdum minn 
Antonio Tanti minn Ħal Tarxien. Sewa 174 
skud u tliet xelini.

1759	 Fil-viżta pastorali tal-Isqof Rull tissemma għall-
ewwel darba, l-ewwel xbieha tal-Madonna 
li kienet tinħareġ proċessjonalment fil-Festa 
tal-Assunta u f’dik tar-Rużarju. Kienet statwa 
tat-tiben bil-wiċċ u l-idejn probabbilment tal-
kartapesta u li kienet titlibbes il-ħwejjeġ.

l-okkażjoni ġie deċiż li l-abiti sagri jitpoġġew 
fis-sagristija tax-xellug u l-oħra titħalla għall-
użu tal-Konfraternitajiet.

1775	 Il-Fratellanza tal-Immakulata Kunċizzjoni ġiet 
aggregata mal-Konfraternità tal-Immakulata 
mwaqqfa fil-Knisja ta’ San Lorenzo in Damaso 
f’Ruma fl-1494. Id-domanda saret fit-28 ta’ 
Lulju u l-unjoni tħabbret fl-24 ta’ Settembru.

1776	 Il-Parroċċa akkwistat relikwja awtentika mill-
ilbies ta’ San Ġużepp.

	 Tpitter il-kwadru Titulari tal-Knisja ta’ Santa 
Katarina VM bħala ex voto minn pittur mhux 
magħruf.

1779	 Instab il-ġisem ta’ San Innoċenzju Martri fiċ-
ċimiterju ta’ San Lorenzo f’Ruma u fit-3 ta’ 
Settembru ngħata lill-Parroċċa tal-Imqabba. 
Tlibbes minn Dun Salvatore La Corte Pajas 
minn Bormla. Fl-24 ta’ Ottubru twassal fil-
Knisja Parrokkjali mill-Kappella ta’ San 
Ġwann f’Ħal Millieri u tpoġġa fl-altar tal-
Immakulata. Kienet issirlu l-Festa fl-Ottava ta’ 
Santa Marija.

1785	 Saru tliet kalċijiet tal-fidda għall-Knisja.

1789	 Sar il-lampier il-prim tal-fidda mħallas minn 
Marija Farrugia.

	 Fit-13 ta’ Settembru l-poplu Mqabbi ħallas 
għall-akbar qanpiena – sa dak iż-żmien – fil-
kampnar. Saret fil-funderija ta’ Ġwakkin u 
Franġisk Triganza.

1795	 Nhar is-7 ta’ Jannar miet il-benefattur Dun 
Karlu Zammit.

1814	 Il-Knisja tal-Assunta tal-Fuqqanija ngħatat 
lil Giovanni Schembri li rranġaha u bidel id-
dedika għal dik tad-Duluri. Saret il-pittura tal-
Addolorata minn Antonio Grech, in-Najċi.

	 Twaqqfet statwa ta’ San Rokku fil-Pjazza 
b’ringrazzjament tat-tmiem tal-Pesta tal-1813.

1835	 Fit-30 ta’ Ottubru sar il-kuntratt mill-
Kappillan Dun Tumas Agius, il-Prokuraturi 
Dun Ġwann Barbara u Dun Bernard Xiberras 

mal-iskultur Xandru Farrugia quddiem 
in-Nutar Massimiliano Troisi Menville u 
x-xhieda Angelo Caruana u Ġużeppi Xuereb 
biex titnaqqax fl-injam statwa proċessjonali 
ta’ Marija Mtellgħa s-Sema mfassla fuq dik 
ta’ Mariano Girada ta’ Ħal Għaxaq, biex tkun 
il-Vara Titulari tal-Parroċċa. Kellha tiswa 301 
skud u tħallset mill-poplu.

1836	 Fl-14 t’Awwissu l-Vara Titulari ta’ Marija 
Mtellgħa s-Sema twasslet fuq l-ispalla miż-
Żejtun sal-Imqabba b’waqfiet f’Ħal Għaxaq 
u fil-Gudja fejn intlaqgħet min-nies tal-irħula 
b’ċapċip kbir u ħruq ta’ murtaletti. It-toroq 
inksew bil-fjuri u nġieb korp ta’ suldati li ħarqu 
salut kif l-istatwa waslet l-Imqabba u qabel 
daħlet fil-Knisja. Inbnew tliet arki trijonfali u 
nħaraq in-nar kull meta l-istatwa twaqqfet taħt 
wieħed minnhom. Saret l-illuminazzjoni tal-
Knisja u tar-raħal kollu, ħaġa li għaġġbet lil kull 
min żar ir-raħal. Fil-Knisja ndaqqet il-mużika u 
ngħatat il-barka wara li l-Vara ħadet postha.

	 Fil-15 t’Awwissu saret l-ewwel purċissjoni 
bil-Vara Titulari preżenti.

1840	 Il-Vara Titulari ġiet mogħnija b’indulġenza 
nhar it-18 ta’ Jannar.

1851	 Saret kripta taħt il-Knisja tad-Duluri minn 
Arkanġlu Pulliċino.

1852	 Twaqqfet il-kongregazzjoni ta’ San Mikiel 
fil-Knisja ta’ San Mikiel mill-Kappillan Dun 
Tumas Agius.

1866	 L-Imqabbi Mikelanġ Sapiano ġedded l-arloġġ 
ta’ Tanti li jinsab fil-kampnar. Ix-xogħol sewa 
200 skud.

1876	 Saru tliet qniepen fil-funderija ta’ Ġiljan 
Cauchi. Waħda tħallset minn Filippu Borg u 
l-oħrajn tħallsu mill-poplu.

	 Fl-20 ta’ Mejju ddaħħlet fil-Knisja l-istatwa tal-
Madonna tal-Ġilju, xogħol Ġanni Darmanin 
minn Senglea, li tħallset minn Innoċenz 
Zammit li rregalaha lill-Parroċċa skont nota 
misjuba fl-arkivju tal-Kurja.

1878	 Twaqqaf it-Terz’Ordni Franġiskan nhar l-1 
ta’ Jannar minn Fra Ġanpawl di Malta OFM, 
Direttur Kummissarji tat-Terz’Ordni.

1880	 Madwar din is-sena Monsinjur Pawl Pulliċino 
rregala lill-Parroċċa statwa tal-Madonna tas-
Sacro Cuor, maħduma f’Marsilja.

	 Lejn din is-sena Innoċenz Zammit irregala 
statwa tal-Madonna ta’ Lourdes maħduma 
mid-ditta Raffl.

1882	 Saru l-gandlieri l-primi li jintramaw fuq l-altar 
maġġur fil-Festa Titulari.

1883	 Sar tużell biex jintuża fil-festi ewlenin tal-
Parroċċa.

1884	 Nhar it-22 ta’ Settembru twaqqfet il-Missjoni 
ż-Żgħira fl-Imqabba.

1886	 Sar legat minn Pietru u Francesca Bugeja 
b’risq il-Festa tal-Assunta.

1887	 Inbena l-kamrun maġenb il-Knisja ta’ San 
Bażilju biex fih jintrefgħu oġġetti tal-Knisja. 
Ix-xogħol sar minn Pawlu Xuereb.

1888	 Ġianmarì Camilleri rregala ċensier tal-fidda 
lill-Parroċċa, maħdum minn Pawlu Busuttil.

1889	 L-altar tal-Agunija sar tal-irħam u tħallas minn 
Marju Briffa.

1890	 Insibu referenza għall-istatwa tal-Madonna 
tar-Rużarju, li probabbli saret ħafna żmien 
qabel, imma ma nstabitx dokumentazzjoni. 

	 Saret l-antiporta tal-bieb tal-Agunija minn 
Carmelo Coleiro taż-Żurrieq u mħallsa minn 
Marju Briffa

1893	 L-altar tal-Assunta fil-Kor tal-Knisja sar tal-
irħam. Sar ukoll l-altar tal-Immakulata li 
tħallas nofsu mill-fondi ta’ San Innoċenzju u 
nofsu mill-poplu. Dan tal-aħħar sewa £26 u 10 
xelini u x-xogħol għamlu Ġużeppi Psaila mill-
Birgu. Saru wkoll l-altari tal-Inkurunazzjoni, 
ta’ San Pawl u tar-Rużarju li tħallas mill-poplu. 
Dan tal-aħħar ukoll sar minn Ġużeppi Psaila.

	 Ġew innotati xi ħsarat fil-koppla minħabba 
terremot.

1895	 Tlesta x-xogħol tal-iskultura fil-Knisja minn 
Wenzu Montebello ta’ Ħal Qormi, u l-Knisja 
ġiet miżbugħa mill-Imqabbi Pawlu Xuereb, 
kollox taħt it-tmexxija ta’ Nikola Zammit tas-
Siġġiewi.

1896	 Filippo Fortunato Venunti pitter l-Evanġelisti 
fil-pennakkli tal-koppla. 

1897	 Venuti pitter il-kwadru Titulari l-ġdid tal-
Assunta, meqjus bħala l-kapulavur tiegħu. 
Tħallas minn Dun Salv Schembri. Pitter ukoll 
l-inkurunazzjoni tal-Madonna fil-koppla u 
t-tħabbira tan-nisel tal-mara rebbieħ fuq is-
serpent fuq il-bieb ewlieni tal-Knisja.

	 Francesco Coleiro taż-Żurrieq indura l-koppla, 
l-arkuni u l-lunetti. 

	 Twaħħlu parafulmini (kalamita) fuq il-
kampnar u l-koppla; dawn inħadmu f’Milan 
minn Antonio Soldi u swew £32.

	 Sar il-pulptu fuq disinn ta’ Nikola Zammit tas-
Siġġiewi u minqux minn Saverio Oliva minn 
Senglea. Tħallas minn Dun Ewġenju Mallia u 
P. Pawl Galea. Sewa £18. It-taraġ tiegħu sar 
minn Ġużeppi Bondin minn Ħal Luqa u tħallas 
mill-poplu.

1898	 Fl-okkażjoni tal-festi kbar li saru għat-tielet 
ċentinarju mit-twaqqif tal-Parroċċa tpoġġew 
l-istatwi tal-Fidi, it-Tama u l-Imħabba fuq il-
faċċata tal-Knisja. Dawn saru minn Karmnu 
Mallia minn Ħal Qormi.

	 Għall-Festa Titulari ġie ppubblikat l-ewwel 
programm tal-Festa f’Malta, li kien jinkludi 
fih ġabra ta’ tagħrif storiku fuq il-Parroċċa, 
miktub minn Dun Lawrenz Zammit.

	 Saru erba’ lanterni għall-festi.

	 Saru sett gandlieri u gastri tal-alabastru għall-
altar tar-Rużarju.

1899	 Twaqqfet l-istatwa ta’ San Franġisk fuq il-
Mentna bit-tħabrik ta’ Dun Alfons Caruana u 
ġiet imbierka fl-14 ta’ Lulju. Inħadmet minn 
Giulio Moschetti u kienet issirilha Festa 
f’Ottubru.

1900	 Fl-10 ta’ Ġunju l-Parroċċa akkwistat relikwja 
awtentika tal-qabar tal-Madonna.

	 Taħt it-tmexxija tal-Prokuratur tal-Knisja Dun 
Lawrenz Zammit, tneħħiet l-art tas-sagristija 
tal-lemin (“il-qadima”) u tal-kor u tqatta l-blat 
ta’ taħt biex tinqata’ l-umdità. Taħt is-sagristija 
sar depożitu biex fih jintrefgħu l-oġġetti tal-
Knisja u taħt il-kor saret kannierja biex fiha 
jindifnu s-saċerdoti. Infetħet ukoll tieqa li 
tagħti għat-triq biex ikollha aktar ventilazzjoni. 
Bil-ġebel li nqata’ nbniet sala fuq is-sagristija 
l-ġdida. Fis-sagristija l-ġdida saru kaxxarizzi 
ġodda minn Ġużepp Żammit tal-Birgu li swew 
£15.

1902	 Giovanna Manchè minn Bormla rregalat 
ġiljuwa tal-fidda biex titpoġġa f’idejn l-anġlu 
fil-Vara tal-Madonna tal-Ġilju.

1903	 Ġużeppi Calì pitter il-kwadru tal-Madonna tar-
Rużarju; ġabar għalih Dun Ewġenju Mallia u 
tħallas mill-poplu. Sewa £25.

	 Sar konfessjonarju minn Ġużeppi Zammit tal-
Birgu u tħallas minn Dun Salv Schembri; u 
ieħor li nħadem minn Luigi Bugeja tar-Rabat 
li sewa £10.

1905	 Inxtara orgni mill-kumpanija ta’ Pacifico 
Inzoli minn Crema bit-tħabrik tal-Kappillan 
Dun Franġisk Muscat. Sewa £162.

1907	 Il-presbiterju u l-kor tal-Knisja saru tal-irħam; 
il-presbiterju tħallas mill-poplu u l-kor tħallas 
mis-saċerdoti Dun Franġisk Saverju Bonannot 
(il-Kappillan), Dun Salv Schembri, Dun 
Ġużepp Galea, Dun Ewġenju Mallia, Dun 
Lawrenz Zammit, Dun Nikol Sciberras, Dun 
Ġanpatist Ghigo u Dun Mikiel Zammit.

	 Ġie mistieden l-Isqof ta’ Ruspa, Mons. 
Spiridione Polomeni jmexxi l-Festa Titulari.

1908	 Saru l-akkolti tal-fidda li jintużaw fil-festi.

1909	 L-art tas-sagristija l-ġdida u l-Kappella ta’ 
magħha saru tal-irħam.

1910	 L-altar maġġur sar mill-ġdid tal-irħam u 
nħadem minn Costantin Di Paolo f’Napli; 
tħallas minn Dun Lawrenz Zammit. Sar bil-
granit tal-Iskozja, malakite u verde antico. 
L-ornamenti tiegħu kienu tal-bronż u saru 
minn Pio Cellini f’Ruma.

	 Fid-19 ta’ Ġunju nbeda l-bini tal-Knisja tan-
Nazzarenu fil-konfini tar-raħal fejn kien hemm 

	 Nhar is-17 ta’ Novembru ġew ikkonsagrati 
l-altar maġġur u l-ħames altari l-oħra li saru 
tal-irħam. Saru wkoll xi pitturi għas-sagristija 
l-ġdida u għall-Kappella ta’ magħha minn 
Carmelo Debono minn Ħ’Attard.

	 Saret l-istatwa tan-Nazzarenu għall-Knisja 
taċ-ċimiterju minn Carmelo Mallia.

1913	 L-altar tal-Viżitazzjoni sar tal-irħam, spejjeż 
ta’ Ġużeppi u Gabrijel Caruana.

	 Saret l-antiporta tal-bieb il-kbir minn Saverio 
Oliva għall-prezz ta’ £15 u mħallsa mill-poplu

1914	 Sar bankun b’xogħol ta’ interzjar minn 
Francesco Camilleri minn Senglea għall-Vara 
tal-Madonna tal-Ġilju.

1916	 L-altar maġġur ingħata privileġġ perpetwu 
mill-Papa Benedittu XV nhar is-16 ta’ Marzu.

1917	 Saret l-antiporta tal-bieb tar-Rużarju minn 
Luqa Grixti minn Ħal Luqa għas-somma ta’ 
£8.

1922	 L-altar ta’ Sant’Antnin u San Gejtanu sar tal-
irħam u tħallas minn Filippu Aquilina.

	 Saret fondazzjoni minn Indrì Magro biex jibda 
jsir it-Tridu fil-Festa tal-Madonna tal-Ġilju.

1923	 Il-Parroċċa akkwistat relikwija awtentika ta’ 
San Lawrenz ta’ Ruma.

	 Bdew isiru l-ventartali rrakkmati li jintużaw 
għall-Festa Titulari tal-Assunta. L-ewwel li sar 
kien dak tal-altar maġġur probabbilment fuq 
disinn ta’ Abram Gatt, dawk tar-Rużarju u tal-
Agunija fuq disinn ta’ Francesco Camilleri u 
mnaqqxin minnu wkoll u dak tal-Immakulata.

1924	 Ġiet indurata l-Vara tal-Madonna tal-Ġilju.

1925	 L-altar tal-Ispirtu s-Santu sar tal-irħam u 
tħallas minn Dun Salv Schembri.

1928	 Sar pedestall sarkofagu tal-fidda għall-Vara 
Titulari ta’ Marija Mtellgħa s-Sema mid-ditta 
Antonio Ghezzi e Figlio ta’ Milan. Id-disinn 
huwa ta’ Abram Gatt ta’ Bormla. Sewa £400 u 
nġabar mill-poplu.

	 Iżżanżan bankun tal-injam tal-ġewż kollu 
skultura u interzjar għall-Vara Titulari ta’ Marija 
Mtellgħa s-Sema mnaqqax minn Emmanuel 
Buhagiar ta’ Ħal Tarxien fuq disinn ta’ Abram 
Gatt. L-Appostli ta’ miegħu saru mid-ditta 
‘Stuflesser’ ta’ Ortisei. Sewa £200 u tħallas 
minn Mikiel Zammit u Grazzja Inguanez.

	 Iżżanżan l-apparat pontifikali tal-brukkat tad-
deheb li jintuża fil-Festa Titulari.

1931	 Fl-4 ta’ Jannar twaqqfet ix-Xirka tal-Isem 
Imqaddes ta’ Alla fl-Imqabba.

ċimiterju għan-nies li mietu b’mard li jittieħed. 
Il-bini kien f’idejn Pawlu Xuereb. Ħafna mill-
ħlas sar mill-fondi tal-kaxxa tal-erwieħ u 
l-bqija sar mill-poplu.

	 Lejn din is-sena saru tnax-il Appostlu tal-
kartapesta arġentata minn Karmnu Mallia biex 
jintużaw fil-Festa Titulari fuq l-altar maġġur.

	 Saru erba’ standardi tal-Fratellanzi rrakkmati 
bid-deheb.

1911	 Twaqqfet il-‘Congregazione delle figlie di 
Maria’.

	 Fis-16 ta’ Lulju ġiet 
imbierka l-Knisja tan-
Nazzarenu mill-Isqof 
Pietru Pace.

	 Saru żewġ konfessjonarji 
oħra minn Saverio Oliva 
ta’ Senglea li swew £18.

1912	 Sar l-ostensorju l-prim 
tal-fidda li jintuża 
fil-Festa Titulari tal-
Assunta. Tħallas minn 
Dun Salv Schembri. 
Inħadem mill-arġentier 
Paolo Pace tal-Belt u 
sewa £55.

GĦAL XOGĦOL 
TA’ QTUGĦ TA’ BLAT, MINI SKIP, 

TĦAMMIL, TWAQQIGĦ TA’ BINI, XOGĦOL BIL-
KUMPRESSUR, ROCK CAT, 

ĠARR TA’ TORBA, RAMEL, ŻRAR U ĠEBEL, 
KIRI TA’ BOB CATS, EXCAVATORS U HI-UP

Charlie It-Tirxa

 7927 7420

1932	 Fit-3 ta’ Jannar tbierket il-qanpiena l-kbira li 
saret mid-ditta ‘Barigozzi’ li hi magħrufa li 
għandha fost l-isbaħ ħsejjes f’Malta. Tħallset 
minn Mikiel Zammit, il-Mejlaq.

	 Twaqqaf il-Qasam 25 tas-Soċjetà tad-Duttrina 
Nisranija fl-Imqabba.

	 Ġew indurati ż-żewġ sopraporti li kienu fuq il-
bibien tal-kappelluni.

1934	 Saret il-girandola l-prima għall-Festi 
Ewkaristiċi fuq disinn ta’ Abram Gatt.

1935	 Saret il-kapsula tal-fidda li tintuża fl-altar tar-
repożizzjoni mill-arġentier Ġużeppi Farrugia 
li kien jgħix l-Imsida.

	 Saret girlanda għall-Vara tal-Madonna tal-
Ġilju.

	 Iddaħħal id-dawl elettriku fil-Knisja.

1936	 Twaqqfet l-Assoċjazzjoni tal-Ommijiet Insara.

1942	 Fid-9 ta’ April bomba mill-ajru laqtet il-Knisja 
Parrokkjali u ġarrfet għal kollox il-koppla u 
l-kappellun tal-Agunija. Saret ukoll ħsara lis-
saqaf tal-kor. Intilfu bosta oġġetti fosthom 
l-altar maġġur u l-altari tal-kor, tal-Immakulata 
u tal-Agunija, il-pavimentar tal-Presbiterju u 

l-kor, is-sagristija l-ġdida, l-orgni u l-gallariji, 
il-pittura tal-Agunija u tal-Annunzjata li kienet 
soprakwadru, is-soprakwadru fuq l-altar 
tal-Immakulata u xi pitturi tal-Via Crucis, 
flimkien ma’ ħafna apparat, speċjalment dak li 
kien jintuża fuq l-altar maġġur f’Santa Marija 
u l-ventaltari tal-Festi l-oħra. 

1943	 Fil-15 t’Awwissu saret purċissjoni qasira 
madwar il-Pjazza bil-Vara Titulari.

1944	 Sar restawr fuq il-Vara tal-Madonna tal-Ġilju 
minħabba l-ħsara li ġarrbet meta ġġarrfet il-
Knisja. Iddaħħlet fuq l-ispallejn minn fuq il-
Mentna.

	 Għall-Festa Titulari saret quddiesa kantata 
bir-Rit Biżantin immexxija mill-Papàs George 
Schirò.

1945	 Nhar is-7 ta’ Marzu l-kampnar intlaqat minn 
sajjetta u tilef il-parti ta’ fuq; l-ornat inbena 
mill-ġdid fi stil mislut differenti minn kif kien 
qabel.

	 Fis-26 ta’ Novembru beda x-xogħol tal-bini 
mill-ġdid tal-parti mġarrfa tal-Knisja taħt it-
tmexxija tal-Perit Indrì Micallef. Il-kapumastru 
kien l-Imqabbi Baskal Xuereb, iben Pawlu.

131FESTA 2023 Soċjetà Santa Marija Banda Re Ġorġ V – L-Imqabba



SILVIO’S

11, Triq il-KataniΩ, Ûebbu© - Malta

For all types of chairs, stools, armchairs and tables

Chairs and tables 

FOR HIRE

Telephones:
2146 8982, 2146 1683

Mob: 9945 4333

132 FESTA 2023Soċjetà Santa Marija Banda Re Ġorġ V – L-Imqabba



1946	 Sar restawr fuq il-pedestall tal-Vara tal-
Madonna tar-Rużarju.

1947	 Lejn din is-sena saret l-istatwa ta’ San 
Innoċeznju mill-Imqabbi Antonio Zammit, is-
Santantnin. Din tpoġġiet fl-altar tal-kor flok 
tal-Immakulata u għal xi snin baqgħet tintuża 
għall-Festa.

1948	 Emvin Cremona pitter il-kwadru tal-Agunija; 
dan kien wieħed mill-ewwel xogħlijiet tiegħu 
għall-knejjes. Sewa £80 li tħallsu mis-Sodalità 
tal-Agunija u mill-War Damage Fund.

	 Tlesta l-bini tal-koppla minn Baskal Xuereb u 
żżanżnet għall-Festa tal-Assunta.

	 Sar id-disinn għas-sedji tal-kor u l-gallarija tal-
orgni minn Emmanuel Buhagiar.

1949	 Mill-14 sal-21 ta’ Marzu żaret l-Imqabba 
l-istatwa pellegrina tal-Madonna ta’ Fatima 
u ntramat fuq l-altar tal-Immakulata peress li 
kien għadu mingħajr kwadru.

	 Ġanni Bonnici naqqax fil-ġebel id-dekorazzjoni 
tal-koppla bl-arzelel minn barra u l-fjuri minn 
ġewwa. 

	 Fl-1 ta’ Mejju żżanżan l-orgni tad-ditta 
‘Tamburini’ li tpoġġa fil-gallarija.

	 Antonio Buhagiar naqqax żewġ Anġli għal mas-
sħab tal-Vara Titulari tal-Assunta biex jieħdu 
post tnejn li ntilfu fil-gwerra peress li kienu 
jinqalgħu biex tiddaħħal fin-niċċa. Ħadem ukoll 
il-ġwienaħ tal-anġlu wieqaf li wkoll kienu ntilfu. 
Dawn tħallsu minn Anġlu Mallia.

	 Sar sandli tad-deheb bid-djamanti għall-Vara 
Titulari tal-Assunta li tħallas minn Grazzja 
Mallia.

	 Ġie inawgurat iċ-ċimiterju tar-raħal.

	 Tpitter il-kwadru l-ġdid tal-Immakulata minn 
Cleto Luzzi bit-tħabrik ta’ Dun Ġużepp Xuereb 
u tħallas minn Salvu Facciol.

1951	 L-ewwel Festa wara l-proklamazzjoni tad-
Domma tat-tlugħ fis-sema bir-ruħ u l-ġisem 

tal-Verġni Marija saret fit-18 u d-19 t’Awwissu. 
It-translazzjoni tmexxiet mill-Isqof Emmanuel 
Galea u l-quddiesa pontifikali ta’ Nhar il-Festa 
tmexxiet mill-Arċisqof Mikiel Gonzi. 

1952	 Sar il-paviment tal-Knisja kollha tal-irħam 
bit-tħabrik ta’ Dun Ġerald Mangion. Id-disinn 
huwa tal-Imqabbi Baskal Xuereb.

	 Sar xi xogħol ta’ tiswija ta’ ħsarat bil-gwerra 
fuq il-kampnar u l-bieb tal-Knisja tad-Duluri.

1953	 Saret il-pittura tal-Annunzjata minn Rafel 
Bonnici-Calì u tpoġġiet bħala soprakwadru fuq 
l-altar tal-Agunija. Fl-istess żmien saru wkoll 
mill-istess artist il-kwadri tal-Via Crucis li ntilfu.

1954	 Sar bankun ġdid bl-iskultura għall-Vara tal-
Madonna tal-Ġilju minn Emmanuel Buhagiar 
fuq disinn tiegħu wkoll. Il-persunaġġi nħadmu 
minn ħuh Antonio Buhagiar.

	 Saru festi speċjali biex jitfakkar l-ewwel 
ċentinarju mill-proklamazzjoni tad-domma 
tat-Tnissil bla tebgħa ta’ Marija. Sar sandli 
tad-deheb bid-djamanti u stellarju ġdid bid-
djamanti għall-Vara tal-Madonna tal-Ġilju.

	 Tpoġġiet statwa tal-ġebel ta’ Marija Addolorata 
mal-faċċata tal-Knisja tad-Duluri, xogħol 
Marco Montebello.

1958	 Lejn din is-sena żżanżnu l-gastri tal-fidda 
għall-Vara Titulari tal-Assunta maħdumin fuq 
disinn ta’ Abram Gatt. Ix-xogħol sar mid-ditta 
‘Cassar’ ta’ Bormla.

1960	 Ġiet inawgurata l-istatwa monumentali tal-
Assunta fil-Pjazza tar-raħal, xogħol Marco 
Montebello. Din ħadet post waħda ferm aktar 
antika li nqerdet fil-gwerra.

	 Sar lampier tal-fidda għall-altar tal-
Immakulata, li tħallas minn Innoċenz Farrugia.

1961	 Aldo Micallef Grimaud pitter it-tliet Evanġelisti 
tal-pennakkli li kienu ntilfu fil-gwerra. Bħala 
abbozzi ntużaw l-istess abbozzi li kien għamel 
Venuti fl-1895. Oriġinarjament dan ix-xogħol 
kellu jagħmlu Ġużeppi Caruana.

	 Saru l-gastri tal-fidda għall-Vara tal-Madonna 
tal-Ġilju u saru fjuretti tal-ganutell għalihom.

1961	 Saru żewġ linef għall-festi kollha li tħallsu 
minn Frenċ Saliba.

1962	 Saru żewġ linef għall-Festa tal-Assunta li 
tħallsu minn Marjanna Farrugia, il-Gadappa.

1963	 Sar il-lampier tal-fidda għall-altar ta’ San 
Ġużepp.

1964	 Saru l-lampieri tal-fidda għall-altari tar-
Rużarju u tal-Agunija 

	 Sar il-velumeral u s-sopraleġiju rrakmati bid-
deheb minn Katarina Zammit u għall-Festa 
Titulari.

	 Saret it-terħa taċ-ċombini għall-altar maġġur 
għall-Festa tal-Assunta minn Katarina Zammit.

1965	 Saret qanpiena ġdida li tħallset mill-aħwa 
Monsinjuri Ġanpatist u Anġlu Ghigo.

	 Sar pedestall tal-fidda għal l-ostensorju l-prim 
biex jintuża fil-Festa Titulari. Tħallas minn 
Ġużeppi Facciol u nħadem minn G. Pirotta tan-
Naxxar fuq disinn ta’ Carmelo Tonna tar-Rabat.

	 Sar l-ambone fuq disinn ta’ Carmelo Tonna 
tar-Rabat. Sewa £80 u tħallas minn Ġużeppi 
Farrugia.

1966	 Sar restawr fuq il-Vara Titulari tal-Assunta 
minn Samuel Bugeja bit-tħabrik tal-Kappillan 
Dun Carmelo Bianco. L-ispiża kienet ta’ 
£145 Meta ġiet lura fis-7 t’Awwissu nkixfet u 
tbierket ħdejn il-Knisja tad-Duluri u twasslet 
sal-Knisja Parrokkjali bil-banda.

	 Saru erba’ fjuretti ġodda għall-Vara Titulari 
tal-Assunta mħallsin min Ġużeppi Zammit. 
Inħadmu minn Emanuel Sciberras tal-Qrendi 
u swew £65.

	 Ġew ikkonsagrati l-altari li saru mill-ġdid 
wara l-gwerra nhar it-8 t’Awwissu mill-Isqof 
Emmanuel Galea.

	 Sar it-tużell il-ġdid imnaqqax minn Samuel 
Bugeja u bil-pittura ta’ Rafel Bonnici Calì.

	 Saret il-gallarija l-vojta fil-kor minn Andrea 
Cortis tal-Ħamrun.

	 Saret il-qanpiena taċ-ċimiterju mid-ditta 
‘Bianchi’ li swiet £117 u tħallset minn Ġovanni 
Cassar.

	 Carmelo Tonna tar-Rabat iddiżinja r-rużuni 
għal taħt il-gallariji tal-kor.

	 Sar is-salib tal-fidda għall-Fratellanza tas-
sagrament u erba’ lanterni.

	 Saru l-fjuretti u t-tapit għall-altar tal-
Immakulata.

1967	 Frank Ciappara tar-Rabat għamel l-iskultura 
mal-gallariji tal-kor.

	 Sar il-battisterju tal-irħam u l-mużajk mid-
ditta ‘Temistocle Sarti’ f’Lucca. Tħallas minn 
Nicola Zammit.

1968	 Saru l-gandlieri ż-żgħar tal-fidda li jintużaw 
għall-barka fil-Festa Titulari.

1969	 Sar ir-restawr tal-Vara tal-Madonna tal-Ġilju 
minn Ġlormu Dingli, ġie llustrat il-bankun, 
indurat il-pedestall u saritilha girlanda ġdida.

	 Sar l-apparat liturġiku “tal-fjuri” għall-festi 
sekondarji u żżanżan fil-Festa tal-Madonna 
tar-Rużarju.

1971	 Lejn din is-sena saret l-istatwa ta’ Sant’Anjeże 
mill-Imqabbi Antonio Zammit.

	 Sar il-monument ta’ Kristu Rxoxt fiċ-ċimiterju, 
xogħol Marco Montebello.

	 Sar il-bankun tal-Fratellanza tas-Sagrament 
fuq diżinn ta’ Ġużeppi Galea tar-Rabat għal 
£120 u mħallas minn Gejtan Mallia

	 Saru erba’ konfessjonarji ġodda aktar moderni 
fuq disinn ta’ Carmelo Tonna.

	 Sar il-mejda-altar tal-injam.

	 Sar tal-istandard irrakmat tal-Fratellanza tar-
Rużarju.

	 Saru l-fjuretti għall-altar tal-kor.

1972	 Saru l-lanterni tal-fidda tal-Fratellanza tal-
Immakulata.

1973	 Tkabbru l-linef li jintużaw għall-Festa Titulari.

	 Saru żewġ linef oħra għall-festi kollha u tnax-
il linfa żgħira għall-Festa tal-Assunta.

	 Iz-zokklatura tal-pilastri tal-Knisja nksiet bl-
irħam.

	 Saru t-tavolini tal-altar maġġur.

	 Saru żewġ lanterni tal-fidda għall-Fratellanza 
tal-Immakulata

	 Sar l-istandard irrakmat tal-Fratellanza tal-
Immakulata.

	 Saru żewġ lanterni tal-fidda għall-Fratellanza 
tas-Sagrament.

	 Saru l-fjuretti għall-altar maġġur għall-festi 
sekondarji.

1974	 Saru l-fontijiet tal-ilma mbierek.

1975	 Saru erba’ fjuretti ġodda għall-Vara tal-
Madonna tal-Ġilju.

1977	 Fis-27 ta’ Marzu tbierket l-istatwa tal-
Madonna tad-Duluri, li saret mill-Imqabbi 
Ġlormu Dingli bit-tħabrik tal-Kappillan Dun 
Anton Vella. Swiet Lm244.40 u tħallset mid-
devoti.

	 Ġiet indurata l-prospettiva tal-altar tal-kor.

1985	 Sar restawr fuq il-Vara tal-Madonna tal-Ġilju 
minn Ġlormu Dingli u ddaħħlet l-Imqabba bil-
banda minn Triq Santa Katarina nhar is-27 ta’ 
Mejju.

1986	 Il-Vara Titulari tal-Assunta għalqet 150 sena. 
Sar restawr fuqha u ġiet indurata mill-ġdid minn 
Horace Farrugia tal-Imdina u l-karnaġġjon ġiet 
restawrata minn Michael Camilleri-Cauchi. 
L-ispiża tal-induratura kienet ta’ Lm1900. 
Saru festi kbar meta nġiebet lura l-Imqabba 
fit-30 ta’ Lulju. Inħarġet fuq l-ispallejn mill-
Imdina u sar carcade sal-Imqabba, imbagħad 
inkixfet f’tarf Triq il-Belt Valletta u ddaħħlet 
fuq l-ispallejn u bil-banda sal-Knisja. Ġie 
rinovat l-istellarju tad-deheb u żżejjen bid-
djamanti u r-rużetti. Il-flus inġabru minn Eliza 
Buttigieg u Katarina Zammit.

1988	 Saret niċċa ġdida għall-vara maħduma mill-
Imqabbi Rosario Zammit

1998	 Fl-okkażjoni tal-400 sena mit-twaqqif tal-
Parroċċa l-Vara Titulari tal-Assunta ttieħdet iż-
Żejtun għand l-arġentier Tarcisio Cassar fejn 
tnaddaf il-qabar tal-fidda.

	 Saru festi speċjali biex jitfakkar ir-raba’ 
ċentinarju tal-Parroċċa f’Settembru. Sar 
pellegrinaġġ bil-Vara tal-Madonna tad-Duluri 
minn Bir Miftuħ, il-Knisja matriċi, sal-Knisja 
Parrokkjali tal-Imqabba.

2000	 Saru festi speċjali fl-aħħar ġimgħa ta’ Ottubru 
biex jitfakkru l-400 sena mit-twaqqif tal-
Fratellanza tas-Sagrament u l-50 sena mill-
proklamazzjoni tad-Domma tat-tlugħ fis-sema 
bir-ruħ u l-ġisem tal-Verġni Marija. Il-Vara 
Titulari tal-Assunta nħarġet pellegrinaġġ mat-
toroq tar-raħal fl-1 ta’ Novembru.

2006	 Ġie restawrat il-kwadru Titulari tal-Knisja ta’ 
San Mikiel. 

2011	 Saru festi speċjali biex jitfakkru l-175 sena 
mill-wasla tal-Vara Titulari tal-Assunta. Fil-
15 t’Awwissu l-quddiesa tal-Festa kienet 
imexxija mill-Arċisqof Emeritus Ġużeppi 
Mercieca. Fl-aħħar ġimgħa ta’ Ottubru sar 
simpożju dwar il-Vara minn Sandro Debono 
u ġie ppubblikat ktieb dwarha minn Dun 
Jonathan Farrugia. Saret quddiesa pontifikali 
mmexxija mill-Arċisqof Pawlu Cremona OP. 
Fl-1 ta’ Novembru nħarġet pellegrinaġġ.

	 Bit-tħabrik ta’ Dun Jonathan Farrugia saru tliet 
settijiet gandlieri biex jintużaw fil-festi għal 
l-altari ta’ Sant’Antnin u San Gejtanu, San 
Pawl u għall-altar tal-kor li kienu għadhom 
bla gandlieri festivi. Is-settijiet tal-altari tal-
korsija tħallsu mill-Viċi Sindku ta’ dak iż-
żmien Charles Farrugia u dak tal-kor tħallsu 
minn numru ta’ benefatturi.

2013	 Ġie restawrat il-kwadru żgħir ta’ San Rokku, 
xogħol Francesco Zahra, li kien jinsab fil-
Knisja ta’ San Bażilju.

2014	 Ġew restawrati l-gandlieri tal-Festa tal-altar 
tar-Rużarju u tħallsu minn Rocco Camilleri.

2015	 Ġie restawrat il-kwadru tal-Madonna tal-
Karmnu, xogħol Gio Nicola Buhagiar bil-
gwarniċ tiegħu.

2017	 Saret it-tifkira tal-75 sena mill-ħbit fuq il-
Knisja u mill-miġja tal-Konvoj ta’ Santa 
Marija. Ġiet organizzata wirja fejn intwerew 
għall-ewwel darba xi tifkiriet tal-gwerra 
fosthom ir-rikorsi kollha, il-pjanta tal-koppla, 
ritratti antiki li qatt ma dehru, l-għadam ta’ San 
Innoċenzju u tniżżel fil-Knisja l-kwadru l-antik 
tal-Immakulata bit-tħabrik ta’ Dun Jonathan 
Farrugia. Sar pellegrinaġġ bil-Vara Titulari 

fl-1 ta’ Novembru. Ġie ppubblikat ktieb fuq 
it-tifkiriet tal-gwerra minn Dun Jonathan 
Farrugia.

2018	 Ġew restawrati l-kwadri tal-Inkurunazzjoni u 
ġie magħruf li kellu biċċa miżjuda fil-parti ta’ 
isfel u l-kwadru ta’ San Rokku li fl-imgħoddi 
kien fuqu.

2019	 Ġew restawrati l-kwadru Titulari tal-Assunta, 
l-kwadru l-antik tal-Immakulata li kien għadu 
bil-ħsarat li ġarrab fl-1942 u l-kwadru tal-Pietà 
li jinsab fl-oratorju tas-sagristija.

2021	 Ġie restawrat il-kwadru l-antik tal-Annunzjata.

2022	 Ġew restawrati l-kwadri Titulari tal-knejjes ta’ 
Santa Katarina u ta’ San Bażilju u l-kwadri tar-
Rużarju u tal-Ispirtu s-Santu.

2023	 Ġew restawrati l-kwadru l-antik tal-
Viżitazzjoni u s-sitt Appostli li jintramaw fuq 
l-altar maġġur fil-festi.

Il-ġejjieni
Bħalissa qed isir ir-restawr fuq il-Vara tal-Madonna 

tar-Rużarju grazzi għall-ġenerożità tas-sur Josef 
Farrugia.

Nittamaw li l-ispinta li ngħatat għax-xogħol 
ta’ restawr tal-opri artistiċi li għandna fil-Parroċċa 
tibqa’ sejra ’il quddiem. Bħala pitturi għad fadal isiru 
l-kwadri tal-Agunija, ta’ San Pawl u tal-Viżitazzjoni, 
is-soprakwadri kollha, il-kwadru l-antik tal-Ispirtu 
s-Santu, l-kwadru tal-Bambin, dak tal-Madonna tad-
Dawl u dak tal-Anġlu Kustodju.

Apparti minn hekk nittamaw ukoll li jkompli 
r-restawr tal-gandlieri tal-maġġur u tal-ventaltari 
kollha.

Minjaf… forsi xi darba għad naraw xi xogħol ġdid 
isir apparti r-restawr. 

Jalla l-ġenerożità tal-Imqabbin lejn il-Knisja 
tagħhom ma tonqosx.

Noti
	 1	 Is-sors huwa l-ktieb ta’ Dun Lawrenz Zammit li ħareġ fl-1926. 

Hawn jidher li hemm xi żball għax aktar ’il quddiem jiġi 
speċifikat li din hija s-sagristija “l-qadima” u li eventwalment 
tħaffer taħtha u nfetħet tieqa għat-triq ħabba l-ventilazzjoni. 
Is-sagristija l-oħra (“il-ġdida”) ma għandhiex aċċess għat-triq 
mela bilfors li hawn qed tissemma s-sagristija magħrufa bħala 
l-qadima, li fil-fatt għandha spazju vojt taħtha u tagħti għat-
triq. Però din ma għandhiex oratorju – dan jinsab mas-sagristija 
l-oħra li kienet lesta mill-bini fl-1754. Dan sakemm ma kienx 
hemm oratorju fl-ispazju fejn hemm il-bieb li jagħti għal barra u 
l-kamra tas-servizzi; f’dan l-ispazju hemm niċċa li jista’ jindika 
li xi darba kien hemm xi oġġett ta’ qima. 

L-isbaħ mod 
kif niċċelebraw il-festa 

tal-PATRUNA TAGĦNA
SANTA MARIJA

hija billi nimlew il-knisja parrokkjali tar-raħal iddedikata 
LILHA fil-funzjonijiet li jsiru,

speċjalment fil-ġranet tat-tridijiet,
lejliet il-festa filgħaxija 

u għall-quddiesa tal-Paniġierku 
nhar il-festa filgħodu. 

Għalhekk nuru mħabbitna 
lejn il-Madonna ommna 

billi NATTENDU 
BI ĦĠARNA.

Awguri
Is-Soċjetà Santa Marija u Banda Re Ġorġ tixtieq 

tifraħ u tawgura lil dawk kollha li kisbu xi suċċess 
fl-istudji tagħhom, kemm f’eżamijiet lokali kif ukoll 
internazzjonali f’kull livell edukattiv, vokazzjonali u 
professjonali. Is-Soċjetà tifraħ ukoll lil dawk kollha 
li kellhom suċċessi personali f’dixxiplini sportivi, 
artistiċi, mużikali, kulturali, soċjali, teknoloġiċi u 
kull dixxiplina oħra kif ukoll nifirħu lil dawk kollha 
li kellhom suċċessi f’konkorsi u kompetizzjonijiet 
varji. Minn hawn, inħeġġu lil dawn il-persuni sabiex 
ikunu parteċipi fl-istrutturi tas-Soċjetà f’ambjent li 
joffri potenzjal għall-iżvilupp tal-ħiliet individwali u 
kollettivi.

Is-Soċjetà Santa Marija u Banda Re Ġorġ tifraħ 
lil Matthew Ghigo membru fil-Kummissjoni WEB 
li gradwa f’Mechanical Engineering, Maria Borg il-
Kaxxiera tas-Sezzjoni Nisa u lil Christian Schembri 
membru fil-Kummissjoni WEB li gradwaw f’Master 
of Science in Healthcare Management and Leadership, 
lil Maria Ghigo s-Segretarja tas-Sezzjoni Żgħażagħ li 
gradwat f’Bsc (Hons) in Sport & Physical Activity, 
lil Ylenia Zammit membru fis-Sezzjoni Żgħażagħ li 
gradwat f’Advanced Diploma in Animal Care and 
Veterinary Nursing, lil Carlo Sciberras President ta’ din 
l-istess Soċjetà li gradwa bl-ATHE Level 6 Certification 
in Project Management (CPM), u lil Jean Carl Grech 
Segretarju ta’ din l-istess Soċjetà li gradwa f’Executive 
Masters in Business Administration. 

Is-Soċjetà Santa Marija u Banda Re Ġorġ tifraħ u 
tawgura lis-Sur Carmel Ellul eks-Segretarju Ġenerali 
ta’ din is-Soċjetà u lil Onor. Omar Farrugia eks-Sindku 
tal-Imqabba tal-Unur ‘Ġieħ l-Imqabba’ mogħti mill-
Kunsill Lokali tal-Imqabba. 

Is-Soċjetà Santa Marija u Banda Re Ġorġ tifraħ 
u tawgura lil Inġ. Mro Anthony Camilleri eks-
Surmast tal-Banda Re Ġorġ V tas-suċċess miksub 
internazzjonalment waqt it-tielet edizzjoni tal-
‘Concorso di composizione per marcia Sinfonica e da 
Parata’ fejn permezz tal-kompożizzjoni tiegħu ntitolata 
‘Louise’ ġiet iddikjarata rebbieħa fil-Kategorija B 
‘Marcia da Parata’.

Is-Soċjetà Santa Marija u Banda Re Ġorġ tifraħ 
u tawgura lil Inġ. Mro René Camilleri l-Assistent 
Surmast Direttur tal-Banda Re Ġorġ V tas-suċċess 
miksub internazzjonalment waqt is-seba’ edizzjoni tal-
’Concorso Internazionale di Composizione per Marce 
Citta’ di Allumiere (Roma)’, fil-Kategorija ‘Marcia da 
Parata’ fejn permezz tal-marċ tiegħu intitolat ‘Queen J’ 
ġie ddikjarat rebbieħ.

In Memoriam:
Is-Soċjetà Santa Marija u Banda Re Ġorġ V tfakkar 

il-memorja ta’ Mary Zahra li serviet għal bosta snin fil-
Kumitat tan-Nisa fejn kienet ukoll President tal-istess 
Sezzjoni Nisa għal diversi snin.

Is-Soċjetà Santa Marija u Banda Re Ġorġ V tfakkar 
il-memorja tas-Sur Giovanni Farrugia għas-servizz li 
ta permezz ta’ kitbiet interessanti u ta’ storja fuq din 
l-istess pubblikazzjoni matul is-snin.

Is-Soċjetà Santa Marija u Banda Re Ġorġ V tfakkar 
il-memorja tas-Sur Carmel Aquilina li kien membru 
fil-Fratellanzi tas-Santissmu Sagrament u tar-Rużarju 
Mqaddes.

Is-Soċjetà Santa Marija u Banda Re Ġorġ V tfakkar 
il-memorja tas-Sur Carmelo Psaila li serva bħala 
membru tal-Kumitat Eżekuttiv matul iż-żminijiet, kien 
is-Sagristan tal-Knisja Parrokkjali għal diversi snin u 
Fratell fi ħdan il-Fratellanzi tas-Santissmu Sagrament u 
tar-Rużarju Mqaddes.

Is-Soċjetà Santa Marija u Banda Re Ġorġ V tfakkar 
il-memorja tal-Papa Emeritu Benedittu XVI filwaqt li 
tħares b’nostalġija lejn Lulju tal-2007 fejn il-Banda Re 
Ġorġ V kellha x-xorti u l-opportunità li ddoqq ġewwa 
s-Sala Nervi fil-Vatikan, waqt udjenza mal-Qdusija 
Tiegħu, kif ukoll fl-14 ta’ Awwissu 2011 fejn bagħat il-
Barka tiegħu fuq il-Kappillan u l-Parroċċa fl-okkażjoni 
tal-175 anniversarju tal-Vara Titulari ta’ Santa Marija 
fl-Imqabba.

Is-Soċjetà Santa Marija u Banda Re Ġorġ V tfakkar 
il-memorja tal-Majestà Tagħha r-Reġina Eliżabetta 
t-Tieni fejn fis-snin 1992 u 2015 rappreżentanti mis-
Soċjetà tagħna kellhom l-unur jiltaqgħu magħha.

Is-Soċjetà Santa Marija u Banda Re Ġorġ V tixtieq 
isellem il-memorja tal-Imqabbin kollha, b’mod speċjali 
s-soċji, partitarji u l-benefatturi kollha ta’ din is-Soċjetà 
li ħallew din id-dinja lejn l-aħħar tas-sena 2022 jew fis-
sena 2023, u nirringrazzjawhom tas-sehem tagħhom 
b’risq il-festa ta’ Santa Marija.

Agħtihom O Mulej il-mistrieħ ta’ dejjem.

Messaġġi mis-Soċjetà Santa Marija 
u Banda Re Ġorġ V

D. Borg
BUILDING CONTRACTOR

MOB: 9988 0843

L. Micallef Steel Works 
Steel Works , Aluminum and Stainless Steel Welding

Ludvic Micallef  • MIG & TIG Welder

Mob: 9947 6932

L-Assistent Surmast Imqabbi l-Inġ. René Camilleri 
rebaħ l-iktar kompetizzjoni prestiġjuża fuq livell 
internazzjonali fil-qasam tal-marċi għall-baned, 
permezz tal-marċ ġdid tiegħu ‘Queen J’. René ħa sehem 
fil-kategorija ‘Marcia da Parata’ tas-VII Concorso 
Internazionale di Composizione per Marce Citta’ di 
Allumiere (Roma), liema kompetizzjoni kellha 41 
marċ minn kompożituri professjonali minn madwar id-
dinja, fosthom mill-Italja, Ġappun, Franza, Slovakia, 
Lussemburgu u Malta. Il-marċi kollha ngħataw numru 
sabiex il-ġurija ffurmata mill-kompożituri u lecturers 
rinomati Marco Somadossi, Kevin Houben u d-direttur 
tal-‘Banda della Guardia di Finanza Italiana’ 
Leonardo Laserra Ingrosso, ma tkunx taf ta’ min hi kull 
kompożizzjoni. Din il-fażi eliminatorja waslet biex 
jintagħżlu ħames finalisti; Guillaume Détrez (Franza), 
Matteo D’Agostino (Italja), Marco Agostinelli (Italja), 
missier René l-Inġ. Mro. Anthony Camilleri (Malta) u 
René. Din kienet it-tieni darba li kemm René u missieru 
Anthony waslu sal-finali ta’ din il-kompetizzjoni 
internazzjonali; René fis-sena 2021 u Anthony fis-sena 
2019. 

Dan wassal biex nhar is-Sibt 17 ta’ Ġunju 2023 fis-
serata tal-finali ġewwa Allumiere (Ruma), missier u 
iben minn Malta kienu qed jikkompetu ‘kontra’ xulxin. 
Il-marċ ‘Queen J’ ingħata l-ikbar ammont ta’ punti mill-
ġurija u b’hekk rebaħ il-Kategorija ‘Marcia da Parata’ 

ta’ din is-sebgħa edizzjoni. Sabiex ikun konformi mar-
regoli tal-kompetizzjoni, il-marċ ried ikun b’massimu 
ta’ 124 battuta, u grad ta’ livell 2.5 (medju-baxx). 
Rene’ jiddeskrivi dan il-marċ bħala wieħed tal-widna, 
li però grazzi għall-varjetà fl-armonija magħżula u 
l-kambjamenti kontinwi fit-tonalità, jibqa’ interessanti 
u jżomm lis-semmiegħ kurjuż. Filwaqt li ġeneralment 
il-marċi tat-triq ikunu mibnijin fuq żewġ jew tliet 
repliki li jirrepetu, il-marċ ‘Queen J’ fih ripetizzjoni 
waħda - dik tat-Trio. 

Fix-xhur li ġejjin René ser ikollu t-tieni 
pubblikazzjoni internazzjonali tiegħu fejn il-marċ 
rebbieħ ‘Queen J’ intgħażel għal pubblikazzjoni minn 
waħda mill-ikbar ‘publishing houses’ tal-mużika għall-
baned ‘Scomegna Edizioni Musicali’. 

Talent Imqabbi

Inġ. Mro René Camilleri 
B.Eng.(Hons) (Melit), M.Sc (Brunel), ALCM

Jikteb Jonathan Mifsud   

Mariano’s
Garage
Mariano D’Amato

Spraybooth painting
Insurance Approved
M: 99873335
E: marianodamato87@gmail.com
A: Baldacchino Garage Complex, New Street in Valletta Road, Żurrieq

Kienet il-ġurnata tal-Erbgħa 5 t’Ottubru 2022, meta ġriet l-aħbar kerha tal-mewt 
tas-sinjura Mary Zahra. Mary kienet l-ewwel Presidenta tal-Fergħa Nisa Titulari 
fi ħdan is-Soċjetà Santa Marija u Banda Re Ġorġ V tal-Imqabba meta din kienet 
twaqqfet fis-sena 1990. Hi ħadmet għal bosta snin fejn kienet tiġbor id-donazzjonijiet 
bieb bieb flimkien ma’ sħabha biex ikunu jistgħu joffru somma sostanzjali biex issir 
festa mill-isbaħ bħal kull sena. Il-Fergħa Nisa Titulari kienet ħadmet ħafna biex 
isir l-arkivju tal-Banda Re Ġorġ V li qegħdin ingawduh illum. Mary kienet mara 
ferriħijja u meta kienet tasal il-festa kont taraha bi ħġarha tgawdi l-festa ta’ Ommna 
Marija li kienet tant għal qalbha. 

Nirringrazzja lil Ommi Mary u kull mara li ħadmet fis-Sezzjoni Nisa għax għamlu 
ħafna ġid f’din is-Soċjetà tant għal qalbna.

Grazzi Mary!
Minn hawn, il-Bord Editorjali u s-Soċjetà Santa Marija u Banda Re Ġorġ V 

isellmu l-memorja ta’ waħda mill-kollegi fi ħdan il-Fergħa Nisa Titulari filwaqt li jestendu l-messaġġ ta’ faraġ u 
kondoljanzi lill-familja tagħha.

Giovanni Farrugia jew inkella iżjed magħruf bħala Johnny jew Ġanni l-pustier 
twieled fl-ewwel ta’ Lulju 1926. Johnny niftakruh bħala anzjan attiv ġewwa r-raħal 
tagħna u ħalliena għal ħajja aħjar fit-tnax ta’ Mejju 2023 fl-età ta’ 96 sena.

Johnny għex żgħożitu fil-gwerra u ta’ 16-il sena kien jaħdem mal “War Effort” 
bħala Liaison Officer mal-”Allied Forces” fejn dejjem prattika l-Ingliż u tgħallem kif 
iżomm ruħu attiv u infurmat bl-aħħar aħbarijiet tal-madwar.

Kien kittieb u l-aħħar kitba tiegħu kienet rigward l-istatwi li jinstabu ġewwa t-toroq 
u l-isqaqien tal-Imqabba. Din l-aħħar kitba kienet ġiet ippubblikata f’forma ta’ ktieb 
li ġie milqugħ tajjeb mill-poplu Malti b’mod sostanzjali. Kiteb ukoll diversi artikli 
li ġew ippubblikati fil-Pubblikazzjonijiet tal-Festa. Ftit nies jafu li Johnny kien ukoll 
pittur, għamel diversi xogħlijiet ta’ pittura fuq skali kbar u dawn huma mqassmin 
ġewwa kollezzjonijiet privati f’Malta u Għawdex kif ukoll xi pitturi oħrajn ġewwa 
djar tal-familja tiegħu. Kien jinteressah ir-restawr tal-pitturi wkoll.

Xi ħaġa li n-nannu tiegħi kien magħruf ukoll mar-raħal tagħna hija li kien ta’ sikwit idur id-djar bi xbieha tal-
Madonna flimkien ma sħabu tal-Legion of Mary sabiex iwassal il-messaġġ li l-Madonna dejjem tħarisna u tisma’ 
talbna.

Id-devozzjoni tiegħu lejn Santa Marija dejjem kienet importanti għalih u ta’ sikwit kont nisimgħu jitlob lilha 
għal ħarsien tagħha fuqu u l-membri tal-familja, flimkien ma numru ta’ tifkiriet bħala l-anzjan attivist tar-raħal.

Kien raġel attiv ħafna, iżomm ruħu aġġornat mal-aħbarijiet lokali u ta’ barra u min dejjem kellu passjoni għal 
kotba. Fost l-ammont ta’ kotba tal-Istorja ta’ Malta kienu jinteressawh dawk dwar il-politika nazzjonali kif ukoll 
iż-żminijiet tat-Tieni Gwerra dinjija li kienu jġibulu nostalġija u dejjem tkellem b’passjoni kbira fuq it-tbatija 
li għaddew minnha, imma dejjem kien qalbieni għax l-għażiża Santa Marija kienet tħares il-Gżejjer Maltin u 
Għawdxin.

Tislima
Mary Zahra 10.04.1946 – 05.10.2022

Tikteb Louise Saliba   

Giovanni Farrugia 01.07.1926 – 12.05.2023
Jikteb Floyd Bugeja   

Jitkellem bi tbissima, 
iħoss b’qalb tikwi nar, 
u jaħraq dinja sħiħa 
bi mħabbtu lejl u nhar.

Iweġġa’ bla ma jsawwat, 
jissawwat bla jiqliel, 
il-ġid jislet mill-ħażen, 
fil-kruha jara l-ġmiel.

U jolfoq bla jinstema’, 
ibati taħt sigriet, 
bid-dmugħ jidlek il-ġrieħi, 
bix-xejn jimla x-xewqiet.

‘Hekk biss ikun poeta’ Oliver Friggieri

In-nannu Karm kien il-mutur tal-familja, li b’sens 
ta’ rettezza liema bħala dejjem ra li jgħaddi valuri sodi 
lil uliedu u ulied uliedu. Dejjem rabbina b’devozzjoni 
liema bħala lejn Ommna Marija. Kien jogħxa jarana 
ninvolvu ruħna f’attivitajiet tal-komunità u erħilu 
joħroġ l-kotba u l-karti biex jassigura li t-tradizzjonijiet 
kollha jitkomplew. Xi battikata kien jieħu meta jara li 
mhux dejjem qed jiġu mħarsa d-drawwiet tal-imgħoddi 
u ma kien jiddejjaq xejn ifittex lil kull min ikun 
responsabbli biex jispjegalhom x’irid isir.

Karmnu Psaila, jew kif magħruf, Karmnu tal-
Bażwank, huwa l-kbir fost disa’ aħwa. Twieled u 
għex l-Imqabba fejn l-għassa tal-istess lokal. Minn età 
żgħira daħal jaħdem mal-Gvern, sewwa sew fil-Garage 
tal-Gvern fejn dejjem ta’ sehmu b’rettezza liema bħala. 
Kultant ftit żorr f’għemilu biex jara li kulħadd qiegħed 
jaqdi dmirijietu sew, b’sens kbir ta’ responsabbiltà u 
dover. Kull l-aħħar ġimgħa tax-xahar kien jitlob lil Patri 
Rafel imur iżur il-ħaddiema, jagħmlilhom quddiesa 
u jqararhom kif ukoll jorganizzalhom l-eżerċizzji tar-
Randan.

Iżżewweġ lil Petronella fit-24 ta’ Ġunju 1955 u 
kellu erba’ ulied, Marija, Joyce, Tereza u Doreen. Kien 
missier eżemplari, fejn għalih il-familja kienet tiġi 
l-ewwel u qabel kollox. Meta rtira, minnufih intefa’ 
b’ruħu u b’ġismu fil-knisja, jgħin fl-armar u kulma jkun 
hemm bżonn. Ma jiqafx jhewden u anke fis-skiet ta’ 

daru, moħħu dejjem jaħseb fuq x’fadal 
isir fil-knisja, jekk daqqux l-qniepen, 
jekk ħarġux l-ilbies għal qassisin u elf 
oġġett ieħor.

Fiż-żmien il-festi jistinka biex jara 
li l-armar miexi ġmielu, dejjem kollox 
f’ħinu u f’waqtu skont t-tradizzjonijiet 
li kien jemmen li għandhom dejjem 
jinżammu. Jiġri x’jiġri fil-knisja arah 
min ta’ quddiem, mhux biex jieħu 
r-riedni imma biex iserraħ rasu li kollox 
miexi kif għandu jkun. Fi kliemu stess, 
meta ntervistat bħala parti mill-proġett 

Rakkont Ħaj, mtella’ mill-Kummissjoni WEB ta’ din 
l-istess Soċjetà, fl-2017, huwa qal li kien Patri Karm 
li kien ħeġġu biex jinvolvi ruhu fil-knisja sa minn età 
żgħira ħafna. Huwa kien abbati sa minn ċkunitu u 
baqa’ abbati sa ma kien kbir fl-età. Fl-istess intervista 
spjega li memorja ċara li kellu tal-gwerra, relatata mal-
knisja, kien meta, ġarr xi kotba mill-knisja għad-dar 
ta’ nannuh, biex dawn l-istess kotba jinżammu protetti 
mill-qilla tal-bombi. 

In-nannu kien bniedem ta’ fidi kbira. Kien iħeġġeġ lil 
kulħadd biex jersaq lejn il-knisja u b’mod speċjali lejn 
is-sagrament. Dan jispikka f’din l-istess intervista fejn 
kien għamel osservazzjoni li n-nies kienu qed jonqsu 
milli jattendu l-funzjonijiet tal-knisja. Jirrimarka li fi 
żmien l-Għid fl-antik, l-Fratelli ma kinux jaqtgħu minn 
quddiem s-sagrament. Illum il-ġurnata fl-Għid ma tantx 
isib nies. Moħħu dejjem biex iqarreb lin-nies lejn Ġesù, 
lejn il-knisja u spiss kont issibu jiġbed l-attenzjoni 
lil dak u lill-ieħor biex jieħdu ħsieb jersqu iktar lejn 
Ġesù u ’l Madonna. Kien jagħmel dan b’konvinzjoni 
li l-bniedem ma għandu jkollu xejn iktar importanti 
f’ħajtu iktar minn Alla. 

Nħoss li nannu u anke nanna huma meqjusa bħala 
parti integrali mill-attività tal-knisja tal-Imqabba. Ma 
jfallux quddiesa u min jaf kemm il-darba, wara li jkun 
semgħa ta’ filgħodu, jiddeċiedi li filgħaxija jerġa jmur 
jisma’ quddiesa oħra. U wara l-quddies ma jonqosx li 
jżarma u jarma l-artal skont il-bżonnijiet tal-ġurnata.

In-nannu kien sors bla qiegħ għat-tradizzjonijiet u 
drawwiet marbuta mal-festi u l-parroċċa tal-Imqabba. 
Kull darba li kien jersaq xi ħadd ġdid lejn l-Knisja, 

Tislima 
Carmelo Psaila 1935 - 2023

Membru fil-Kumitat Eżekuttiv tas-Soċjetà Santa Marija u Banda Re Ġorġ V fiż-żmien sittin u kontributur attiv 
fi ħdan is-Soċjetà u b’mod speċjali fil-Knisja Parrokkjali Marija Assunta fl-Imqabba

Tikteb Remenda Grech   

jew li jkun responsabbli mill-
armar f’ġieħ festa jew oħra, arah 
mill-ewwel imur fuqu u jispjegalu 
fid-dettall x’hemm bżonn li jsir, 
fejn jinsabu l-affarijiet u kull tip 
ta’ informazzjoni relatata maċ-
ċerimonjar.

Filgħaxija l-ors tiegħu jinxteħet 
fil-pjazza jew fejn d-dar, biswit is-
sagristija, jitkellem ma’ kull min 
jgħaddi. Moħħu dejjem jhewden 
u xħin jara lil xi ħadd minn xi 
kumitat arah jiġri jagħmillu sinjal 
biex ikellmu u jagħtih xi parir 
jew jagħmillu osservazzjoni kif 
meħtieġ.

Però l-hena tiegħu tkun l-festa. 
L-imħabba kbira li kellu lejn 
Ommna Marija ma kinitx mħabba 
fiergħa jew bbażata fuq pika, iżda 
mħabba ġenwina lejn il-Madonna 
u binha Ġesù. L-isbaħ daħka li 
kien jagħtina kien meta jarana 
deħlin l-quddies għax hemmhekk 
verament kien isib il-paċi u l-hena f’qalbu. Nhar il-
festa jkun irid jistieden lill-membri tal-kleru d-dar u 
wiċċu kien jixgħel jara kollox miexi sew, għalkemm xi 
tbaqbiqa ma kinetx tonqos qatt.

Nann, dis-sena qed tgawdiha qabilna lil Santa 

Marija. Min jaf x’festa għamlitlek 
xħin laqgħatek fi ħdanha. Naħseb 
diġà rajt kif għamilt biex tarmala 
l-ifjen armar hemm fuq ukoll. Il-
qaddisin, li kuljum kont taqra u 
titlob mill-mazz santi li kellek, 
żgur li kienu kollha flimkien 
jifirħu bik u għamlulek festa li 
tiżboq kull festa li qatt xi darba 
nistgħu nagħmlu aħna.

Nann berikna u hu ħsiebna 
minn hemm fuq. L-valuri li 
rawwimtna fihom ser nibqgħu 
nġorruhom magħna għal dejjem. 
Qatt iktar mhu ħa narawk fuq 
l-artal, tixgħel x-xemgħat jew 
tifli l-gandlieri u tinnota x’hemm 
bżonn li jinbidel. Qatt iktar m’int 
ħa tnewwilna karti żgħar miktuba 
pulit b’ismijiet ta’ nies li inti tħoss 
li għandhom bżonn l-għajnuna. 
Imma ħa tibqa dejjem f’qalbna 
nan, b’soljev li qiegħed fejn Santa 
Marija u qiegħed tieħu ħsiebna 

minn hemm fuq.
Bezzjoni nann, nħobbuk ħafna. F’isem kull min 

għandu għal qalbu l-Imqabba u l-ħajja komunitarja, 
grazzi talli kont parti integrali mir-raħal tant għażiż 
tagħna. 

Inħeġġu
aktar nies 

jagħtu s-sehem tagħhom
fl-armar tal-knisja

It-telfa 
tar-Reġina Eliżabetta II

Mis-skiet tal-pandemija f’raħal ħiemed 
li jifraħ ta’ kull sena għal ftit żmien 
u wara jerġa’ jogħdos fil-ħolm tiegħu 
bħal tfajjel qed jitbandal f’mewġ lubien,

Għall-ħamba bl-għajta ttarrax tas-sirena 
u l-briju tal-miġemgħa, id-daqq u ż-żfin, 
bil-qniepen jgħajtu f’pika mal-murtali 
u l-banda ttanbar, tħabbat, m’għandhiex ħin.

’Mma f’nofs dan id-divarju, f’qalb ir-raħal, 
hemm mara qiegħda ttir fuq wied devot 
u ħdejha anġlu fqir, iħares lejha, 
bit-tama ta’ ħajja oħra f’art ’il bogħod.

Għalhekk għandu għax jifraħ dan ir-raħal, 
minkejja s-solitudni ta’ kull żmien 
u minkejja l-imrar kollu tal-imgħoddi 
fejn beka ’l kull min għeb bħal qatt ma kien.

Għax ħarstu wkoll lil hinn bħal din il-mara, 
għax jemmen li fil-mewt ma jkunx hemm tmiem, 
kif Malta għelbet tant u tant ostakli 
għax baqgħet dejjem soda fl-għatx għas-sliem;

bit-tarka tat-twemmin u b’tant qlubija, 
bħall-Konvoj kważi mgħarraq, qalb l-iġfien, 
u bl-għaqda li biss fiha hemm is-saħħa 
ta’ poplu qed jissielet għall-ħelsien.

Għalhekk kull meta jisma’ r-raħal tagħna, 
il-karba tas-sirena f’nofs Awwissu, 
jiftakar kemm batew missirijietna 
u kemm ġarrbu telf li ħadd ma jista’ jfissru;

bla qatt ma jista’ jifhem kif, il-għala, 
illum ukoll għad hemm min jiżra’ l-firda, 
min jgħakkes, jhedded, joqtol bil-mibegħda, 
min lest jiżvara ġens f’waħx l-eħrex sirda.

U jdur lejn dik il-mara f’nofs ir-raħal 
li għandha jsib il-wens bħal f’dar kennija 
u jitlobha tindukrah u tħarsu dejjem 
għax hija Ommu wkoll, Santa Marija.

Id-29 ta’ Ġunju 2023

L-Assunzjoni – Il-Ħolma tas-Sliem
B’dedika lill-popli li jinsabu fi gwerra 

u b’suffraġju għall-vittmi kollha tal-gwerra fid-dinja

Stefano Ancilleri   

Fittixtek Marija, 
Ħarist fil-madwar, 
U sibtek mifruxa, 
Fl-Ibliet, rħula, djar.

Minquxa fi statwi, 
Mill-isbaħ, ħelwin, 
Mifruxa fil-knejjes, 
Tagħna wliedek Maltin.

Mill-kwadri li jżejnu, 
L-imqades ta’ artna, 
Lmaħtek titbissem, 
Tberikna, tfarraġna.

U rajtek miżgħuda, 
F’niċeċ, statwi, ikoni, 
Fl-ibliet u l-kampanja, 
Kullimkien bik mogħni.

Mifruxa fost qtajja. 
Li b’ismek mogħnija. 
Ulied dawn il-gżejjer. 
Jagħtuk kull foħrija.

Għaliex int Marija, 
Rbaħt qlub il-Maltin, 
Kif jixhdu dawn ħutna, 
In-nies Mqabbin.

Il-Ġens kollu Malti, 
Maqgħud għalenija 
Biex lilek isellem, 
Viva Santa Marija.

L-Aspett Letterarju

Fittixtek Marija

Kitba ta’ George Grech   

Meta fis-16 ta’ Settembru 1947 
ġiet kostitwita l-Għaqda Nazzjonali 
Każini tal-Banda, mill-ewwel bdiet 
tissejjaħ ‘l-għaqda tal-għaqdiet’ u 
r-raġuni hija waħda sempliċi u ċara 
għaliex missirijietna riedu li l-każini 
tal-Banda jkollhom vuċi waħda li 
titkellem għalihom b’mod kollettiv. 
Dan minkejja li dak iż-żmien l-għaqdiet 
tal-Banda kellhom ħafna influwenza. 
Biżżejjed infakkar li huma kienu l-vuċi 
tal-poplu, ta’ dawk li ma kinux nobbli 
jew proprjetarji ta’ artijiet. Fil-fatt il-
każini tal-Banda kienu involuti fil-
bidu tas-seklu l-ieħor fil-kwistjoni tal-
lingwa, kif ukoll fil-mixja tal-iżvilupp 
kostituzzjonali ta’ pajjiżna. 

Hekk ukoll fil-festi sbieħ tagħna. 
Is-soċjetajiet tal-Banda kienu u għadhom minn 
ta’ quddiem nett sabiex jorganizzaw flimkien ma’ 
entitajiet oħra, b’mod partikolari l-parroċċi tagħna, dak 
li għalina l-Maltin u l-Għawdxin huma okkażjonijiet 
ta’ ċelebrazzjonijiet komunitarji kemm fuq bażi ta’ belt 
u raħal imma wkoll bħala familja; kemm jekk tkun 
soċjetà tal-banda imma anke jekk tkun in-nukleu ta’ 
familja individwali li hija l-pedament ta’ kull soċjetà 
bħal tagħna.

Tajjeb wieħed ifakkar li l-ewwel deċiżjonijiet li 
ttieħdu fi ħdan ‘l-Għaqda tal-għaqdiet’ kien li jkun hemm 
bord proviżorju ta’ surmastrijiet sabiex flimkien ifasslu 
l-aħjar grammatika mużikali għat-tagħlim tal-mużika. 
Miegħu ġiet ukoll kostitwita struttura sabiex dawk 
l-istudenti jew allievi l-aktar li jippromettu jingħataw 
boroż ta’ studju ħalli jkomplu jipperfezzjonaw il-
kapaċitajiet tagħhom. Din t-triq qed nerġgħu naqbduha 
bix-xogħol li qed isir mill-Għaqda Nazzjonali Każini 
tal-Banda flimkien mal-membri tagħha. L-GĦNKB 
b’kollaborazzjoni sħiħa mad-Direttorat tal-Kultura u 
mal-MCAST, qed taħdem fuq il-kurrikulu komuni u 
t-tagħlim tiegħu ħalli jingħata r-rikonoxximent formali 
mill-Awtoritajiet Edukattivi liċ-ċentri tat-tagħlim tal-
mużika fil-każini tagħna. 

Dan qed ikun magħqud mal-masterclasses mgħallma 
mill-professjonisti internazzjonali li diġà saru u l-ħsieb 
hu li dawn jitkomplew sabiex il-livell tal-mużika jkompli 

jogħla kif deher fil-kunċert ċelebrattiv 
tal-75 anniversarju tal-GĦNKB li sar 
fil-Kon-Katidral ta’ San Ġwann fl-24 
ta’ Frar 2023. Kunċert tal-ogħla livell u 
eċċezzjonali kif ġie deskritt minn kull 
min attenda dakinhar. Dan kien l-ewwel 
kunċert mill-Malta Symphonic Band u 
l-awguri hu li nkomplu f’din t-triq ħalli 
ndaħħlu mill-ġdid kultura bandistika 
ta’ livell għoli imma aktar minn hekk, 
nerġgħu nkattru sens ta’ appartenenza li 
tant huwa fundamentali f’soċjetà li trid 
tħares l-identità tagħha.

Huwa importanti li bħala komunità 
nħarsu u nagħtu sostenn lis-soċjetajiet 
tal-banda mhux biss fil-jiem tal-festa, li 
huwa ferm importanti, imma s-sostenn 
għandu jkun wieħed kostanti billi wieħed 

jagħti ftit ħin biex jgħin b’mod volontarju l-ħidma tal-
każin. Dan ngħidu għaliex il-ħajja ta’ kull każin hija 
msejsa fuq element qawwi ta’ volontarjat. Ftit ħidma 
volontarja hija fiha nnifisha sens ta’ sodisfazzjon u turi 
wkoll impenn komunitarju u sens ta’ appartenenza. 
Għandna nkunu aħna nfusna li nersqu ’l quddiem biex 
ngħinu u nagħtu kontribut kif qed nerġa’ nara żgħażagħ 
impenjati biex dak li lkoll jagħmilna Maltin - il-festi 
u l-każini tagħna ma jogħtrux. Għaliex id-diffikultajiet 
jeżistu u huwa biss bil-ħidma ta’ kull wieħed minna li 
nistgħu nħarsu dan il-patrimonju kulturali li jagħtina 
identità bħala poplu.

Għalhekk inħeġġeġ li l-festi tagħna jibqgħu 
jingħataw libsa xierqa li turi fuq kollox l-aspett 
reliġjuż li huwa s-sisien ta’ kull festa flimkien mal-
qima popolari u komunitarja li tagħmilna Għawdxin 
u Maltin. Ma għandniex inħallu s-sinifikat sabiħ tal-
festi jittappan u jittebba’ b’aspetti oħra li ma għandhom 
x’jaqsmu xejn mas-sinifikat vera tal-festa tagħna. Dan 
nistgħu nagħmluh billi nkunu aħna stess li nixprunaw 
is-sabiħ u nbiegħdu mill-festi tagħna dak kollu li ma 
jagħmlilniex ġieħ bħala poplu. Irridu nkunu aħna bħala 
poplu matur u responsabbli u b’veru sens ta’ appartenza 
li naraw li l-festi tagħna jibqgħu okkażjoni ta’ qima 
reliġjuża u komunitarja. 

F’ismi u f’isem l-Eżekuttiv tal-Għaqda Nazzjonali 
Każini tal-Banda, nawgura festa sabiħa u xierqa.

Messaġġ tal-Għaqda Nazzjonali 
Każini tal-Banda

Avv. Noel Camilleri   
President tal-Għaqda Nazzjonali Każini tal-Banda

Cini Marbles Co. Ltd, Plot 9, Handaq Road, Qormi, Malta, QRM 4000

At Cini Marbles, we take pride in our commitment to quality and customer 
satisfaction. Our experienced team of experts is dedicated to helping you find 
the perfect marble to meet your design goals, and we offer competitive pricing 
to ensure you get the best value for your investment.

So why wait? Contact Cini Marbles today to learn more about our selection of 
marble products and services, and let us help you create the stunning, timeless
look you've always wanted.look you've always wanted.

Handaq Main Road, Qormi QRM09, Malta

www.cinimarbles.com
+356 2147 2714Cini Marbles info@cinimarbles.com||

Bringing visions 
to life

